
Тема 1 

История письменности татарского народа. Татарский алфавит. 

Специфические звуки татарского языка.  

Аннотация. Төрле еллар аралыгында  татар халкы кулланган язу тарихына 

күзәтү ясау.    

Ключевые слова.  Рун билгеләре, уйгур язуы, гарәп язуы, “Яңалиф” 

 

Методические рекомендации по изучению темы  

 Студентлар тема белән бәйле мәгълүматны үзләштергә, сорауларга җавап 

бирергә, тәкъдим ителгән биремнәрне   эшләргә тиешләр.  

Мөстәкыйль эш төре буларак, гарәп яки латинга нигезләнгән иске татар телендә 

язу үрнәкләрен табып алып килү һәм аларны укып карау планлаштырыла. 

 Тема буенча алган белемнәрне тикшерү максатыннан, тест тәкъдим ителә. 

     

Рекомендуемые информационные ресурсы: 

 

1 http://tulpar.kpfu.ru/mod/assign/view.php?id=61377 

2. http://tulpar.kpfu.ru/mod/assign/view.php?id=61378 

3. http://tulpar.kpfu.ru/mod/quiz/view.php?id=65778 

4. http://tulpar.kpfu.ru/mod/quiz/view.php?id=65836 

Список сокращений 

һ.б. – һәм башкалар 

б.э. – безнең эра 

Глоссарий 

Алфавит – язу системасында хәрефләрнең, иҗек билгеләренең һ.б. 

графемаларның билгеле бер элеклелектә урнашкан җыелмасы. 

Борынгы төрки рун язуы – 7-10 йөзләрдә яшәгән кайбер борынгы 

кабиләләрнең язуы. 

Гарәп язуы – Көнбатыш Азиядә һәм Төньяк Африкада таралган язу төре. Б.э. 

ның 4 нче йөзенә кадәр Гарәбстанда армей язуы нигезендә барлыкка килә. 

Яңалиф – татар теленең латин язмасына нигезләнгән варианты. 

 

Вопросы для изучения 

Татар язуы тарихы. Латин язуы. Рус графикасына нигезләнгән язу. 

 

Татар язуы тарихы 

Һәр телнең үзенә хас авазлар, хәрефләр системасы булган кебек, татар 

теленең дә үзенә хас булган  үзенчәлекле авазлары, хәрефләре һәм аларга карата 

кулланыла торган законнар системасы бар.   

http://tulpar.kpfu.ru/mod/assign/view.php?id=61378
http://tulpar.kpfu.ru/mod/quiz/view.php?id=65836

Безнең ерак бабаларыбыз – борынгы болгарлар VII-VIII гасырларда  Урта 

Идел һәм Кама буйларына күчеп утырганда ук инде аларның үзенчәлекле 

язулары – үз алфавитлары була. Бу алфавит фәнни әдәбиятта төрки рун язуы дип 

йөртелә. Рун язуы (run сүзе борынгы Скандинавия халыкларында “серле” дигән 

мәгънәгә туры килә) – төрки телләрнең фонетик-морфологик төзелешенә яхшы 

ук җайлаштырылган язу системасы.   Көнчыгыш илләре (фарсылар, гарәпләр 

һ.б.) белән фән,  мәдәни, икътисади мөнәсәбәтләргә керү нәтиҗәсендә Х йөз 

башларында рун язуы гарәп язуы системасы белән алмаштырылган. Гарәп язуы 

белән бергә уйгур язуы да кулланылган. Ислам дине рәсми төстә кабул ителгәч 

(922 ел), гарәп графикасы гына калган. 28 хәрефле алфавиттагы билгеләрнең 

егерме бише тартыкны, өчесе сузык авазларны белдергән. Хәреф өстенә яисә 

астына куелган өстәмә хәрәкәләр ярдәмендә  кыска сузыклар күрсәтелгән. Бер үк 

хәреф берничә авазны белдергәнлектән, болгар чорында төрки сүзләрен язуда 

төгәлрәк чагылдыру юлларын эзләгәннәр. Урта имла, яңа имла, хәреф 

реформасы дип аталган  чаралар кирәкле хәрефләрне булдыру, кирәксезләрен 

чыгарып ташлау, орфографияне тәртипкә салу, хәрефләрнең тышкы күренешен 

төзәтү кебек гамәлләрне үз эченә алган.  

Гарәп алфавитының төрки һәм иран телләре өчен яраксыз булуы, аны 

башка алфавит белән алыштыру зарурлыгын китереп чыгарган һәм төрки 

халыклар, шул исәптән татарлар да, латин графикасына күчәләр. 1927 елда латин 

графикасы татар теленең рәсми алфавиты дип игълан ителгән.  Барлык  мәктәп, 

матбугат һәм нәшрият  1930 елның 1 январена тулысынча яңалифкә күчеп 

беткән. Яңалиф – “яңа хәреф” (“әлиф” – гарәп графикасындагы беренче хәреф).  

1938 елда беренче вариантта алфавит игълан ителә. Соңыннан аңа 

татарның үзенчәлекле авазларын белдерү өчен хәрефләр өстәлә: ә, ө, ү, җ, ң, һ. 

Хәзерге татар язуы рус галфавитына нигезләнгән, ул 1939 елдан бирле дәвам итә.   

1990 елларда үзгәртеп кору процессы тәэсирендә татар фәнни җәмәгатьчелеге 

яңадан алфавит проблемаларына әйләнеп кайта, матбугатта зур дискуссия була, 

латин әлифбасына нигезләнгән берничә проект тәкъдим ителә. Министрлар 

Кабинеты каршысындагы татар телен гамәлгә"кертү комиссиясе аны Югары 

Советка тәкъдим итә. Югары Совет кабул иткәннән соң, Татарстан 

Республикасының Президентына тапшырыла, һәм Президент М.Ш. Шәймиев 

1999 елның 5 сентябрендә аны раслап Указ чыгара. 

Вопросы и задания 

1. VII-VIII гасырлардан Х гасырга кадәр нинди язу кулланылган?   

2. Уйгур язуы кайчан кулланылган? 

3. Гарәп язуын гына куллана башлау нинди тарихи вакыйгага бәйле? 

4. Гарәп графикасын нинди язу алмаштырган? Сәбәпләрен аңлатыгыз. 



7 
 

5. Хәзер татарлар нинди графикага нигезләнеп язалар һәм ул ничәнче 

елдан гамәлдә? 

6. Хәзерге татар алфавитында ничә хәреф бар?  

7. Татар теленә хас хәрефләрне һәм авазларны языгыз.   

8. Латин графикасы ничәнче еллар аралыгында кулланылган? 

9.Татар халкында озак еллар  кулланылган иң тотрыклы язуны атагыз. 

10. “Яңалиф” сүзен ничек аңлыйсыз? Ул кайсы язуга карата әйтелә?  

 

Тема 2 

Знакомство. Речевые этикеты. Семейные традиции. 

Аннотация. Әлеге тема татар халкының сөйләм этикеты, танышу, аралашу, 

үтенүне белдерә торган гыйбарәләр, татар халкының гаилә йолалары, гореф-

гадәтләре белән таныштыра .   

Ключевые слова.   Сөйләм этикеты, танышу, аралашу, үтенүне белдерә торган 

гыйбарәләр. 

 

Методические рекомендации по изучению темы  

Әлеге тема студентларның сөйләм телен камилләштерү максатын күздә тота. 

Студентлар татар телендә танышу һәм башка темаларга караган сөйләм 

үрнәкләре,  татар халкына хас булган гаилә йолалары белән танышалар.   

Мөстәкыйль эш итеп “Татар-халкының гаилә традицияләре” яки “Минем 

гаиләмдә үткәрелә торган йолалар” темасына инша язу каралган. Әлеге темага  

телдән чыгыш ясарга да мөмкин. Презентацияле чыгышларга өстәмә  баллар 

куела.  

 Алган белемнәрне тикшерү өчен тест һәм контроль сораулар бирелә. 

 

Рекомендуемые информационные ресурсы: 

 

1. http://belem.ru/tatar-tele/vuz-tat/232_____.html 

2.  http://tulpar.kpfu.ru/mod/page/view.php?id=75045 

3.  http://tulpar.kpfu.ru/mod/assign/view.php?id=67270 

 

Список сокращений 

һ.б. – һәм башкалар 

Глоссарий 

 Гореф-гадәт – билгеле бер халыкның  тарихи үсеш традициясе белән килә 

торган көнкүрешкә караган яки дини йолалар. 

Йола – теге яки бу халыкның яшәешенә борынгыдан кереп урнашкан тормыш-

көнкүреш традицияләрен яки дини кануннарны үтәүгү бәйләнешле тәртип һәм 

гадәтләр. 

Йола җырлары – татар фольклорының ел фасыллары һәм гаилә-көнкүреш 

йолалары белән бәйле музыкаль поэтик жанры.  

Вопросы для изучения 

Сөйләм үрнәкләре. Гаилә традицияләре, гореф-гадәтләр, йолалар, йола 

җырлары. 

 

Сөйләм этикетын культура элементы буларак та, сөйләм процессында үз-үзеңне 

тоту буларак та карарга ярый. Татар телендә сөйләшүчеләрнең сөйләм 

процессында үз-үзләрен тотышлары аларның яшеннән дә тора. Традицион һәм 

үзенчәлекле сыйфатлар аеруча өлкән буын кешеләренең сөйләм телендә 

чагыштырмача саф килеш чагылыш таба. Татарларның сөйләм процессында үз-

үзләрен тотышындагы аерым күренешләр ислам йогынтысы белән дә аңлатыла. 

Яшь буынның сөйләм процессында үз-үзләрен тотышы рус халкы, культурасы 

һәм теле йогынтысы белән характерлана. Аралашканда контактка керү 

сәламләүдән башлана. Сәламләшү аралашуда катнашучылардан тора. Сәламләү 

сүзләренә: Исәнмесез! Хәере иртә! Хәерле көн! Хәерле кич! Әссәламәгаләйкем! 

керә. Беркадәр гади Һәм фамильяр булып Нихәл? Саумы? Саумысыз? 

Сәлам? формалары тора. Студентлар арасында рус сөйләме йогынтысында 

шаян формада Чао! Салют! Привет! вариантлары да кулланыла. 

Татар сөйләменең үзенчәлеге булып туганлык терминнарын кулланып 

мөрәҗагать итү тора: апа, абый, энем, апам, сеңлем, җизни, балдыз, әби, бабай. 

Балаларның әбиләренә, бабаларына эндәшү әби, бабай, дәү әни, дәү 

әти формаларында сакланган. 

Татарларда якыннарга, яраткан кешеләргә эндәшүнең бербөтен системасы 

булдырылган. Алар игелеклелек, эмоциональлек белән аерылалар: кадерлем, 

сөеклем, алтыным, күгәрченем, былбылым, акыллым, аккошым, җаным, җан 

кисәгем, бәгырем, бәгырькәем һ .б. 

Татарларда шулай ук рус теле йогынтысында официаль аралашуда исем һәм 

әтисенең исеме формасы белән эндәшү таралган: Әмир Арысланович, Шәүкәт 

Җәүдәтович, Галия Закировна һ.б. 

Аралашу гадәттә диалог формасында бара. Монда сөйләшүне башлау өчен 

информатив булмаган характердагы сораулар, сөйләшүне дәвам итү өчен төрле 

кисәкчәләр, модаль сүзләр зур роль уйный. Хушлашканда татарлар сау бул - сау 

булыгыз, исән бул - исән булыгыз, хуш - хушыгыз диләр. Бер вакытка, яисә 

чикләнгән вакытка кадәр саубуллашканда рус теленнән калькалашкан 

гыйбәрәләр кулланыла: кичкә кадәр, иртәгәгә кадәр, хәзергә. Моннан тыш, 

гадәти көнкүрештә мондый формалар кулланыла: тыныч йокы, хәерле төн, 

килегез, кергәләгез, шалтыраткалагыз, әниеңнәргә сәлам, тагын 

килегез.Әңгәмәдәш киткәндә хәерле сәгатьтә, хәерле юл, юлың уң булсын, ак юл 

сезгә һ.б. теләкләр кулланыла. Күңел кабул итмәгән әңгәмәдәш киткәндә, юлыңа 

ак җәймә диләр. 

Бала туганда тәбрикләүләр озын гомерле булсын, тәүфыйгы белән 

тусын, мөбәрәк булсын дигән сүзләр ярдәмендә әйтелә. 

Яңа кием белән тәбрикләгәндә котлы булсын, җылы тәнеңдә тузсын, өстәүле 

кием (мал) булсын, рәхәтен күрергә насыйп итсен, игелеге белән булсын, өстеңдә 

киеп туздырырга язсын һ.б. матур теләкләр белдерәләр. 

Тәбрикләгәндә иң яхшы, иң югары дәрәҗәдәге игелекле теләкләр белдерә 

торган сүзләр дә кулланыла:чын күңелдән тәбрик итәм, чык йөрәктән тәбрик 

итәм һ.б. 

Сөйләшү процессында игелекле, яхшы теләкләр һәрвакыт урын билиләр. 

Ашап утыручыларга тәмле булсын ашларыгыз (чәйләрегез) тәмле 

булсын,сихәтле булсын кебек теләкләр әйтелә. Йортка яшь килен килеп 

төшкәндә җиңел аягың белән, бәхетең тәүфыйгың белән һ.б. сүзләр белән каршы 

алалар. Гадәттә эш башлаучыга кулың җиңел булсын, кулың-аягың җиңел 

булсын диләр. 

Эшләүчеләрне күргән очракта кайвакыт алла куәт бирсен, алла ярдәм бирсен, 

эшләр уңсын дип, теләкләр белдерәләр. Эшне башлап җибәргәндә аллага 

тапшырдык, хәерле сәгатьтә дигән сүзләр әйтелә. 

Озын гомер теләгәндә йөз яшә, мең яшә, күп яшә, озын гомерле бул кебек 

сүзләр кулланыла. 

Рәхмәт белдерү сүзләре: рәхмәт, рәхмәт сезгә, рәхмәт сиңа, бүләгең өчен 

рәхмәт, чыгышыгыз өчен рәхмәт, мең-мең рәхмәт сиңа, рәхмәтләр укыйм 

һ.б. Рәхмәт белдерү яхшы теләкләр теләү белән булырга мөмкин: авызыңа бал да 

май, аягың-кулың сызлаусыз булсын, рәхмәт яугыры һ.б. 

Гафу итү сүзләре рәтенә: гафу ит, гафу итегез, кичер, кичерегез керә. Аларга 

гадәттә зинһар сүзе өстәлә. Кайвакыт гафу итүнең сәбәпләре дә әйтелә: борчуым 

өчен гафу итегез, соңга калган өчен гафу итегез һ.б. 

Үтенеч гадәттә боерык фигыль, -чы/-че, -санә/-сәнә, -ла/-лә,кисәкчәләре 

һәм зинһар модаль сүзе кушылуы нәтиҗәсендә 

белдерелә:бирче, керсәнә, калсана, сорамагыз ла, әйт зинһар. Шулай ук әле, 

индекисәкчәләре кулланыла: бирегез әле, керегез әле һ.б. Нәзакәтлерәк үтенеч 

түбәндәге формалар белән белдерелә: авырсынмагыз, килегез әле, карап 

чыкмассызмы икән, кереп чыкмассызмы икән һ.б. Үтенечнең югары 

дәрәҗәдәгесе үтенәм, ялварам һ.б. шундый сүзләр белән белдерелә. Мондый 

үтенечләргә җавапны ярый, ярар,әлбәттә, хәзер, булдыра алмыйм, булмый, була, 

була ул сүзләре белән бирәләр. 

Өйгә кеше килеп кергәндә керегез, үтегез, түргә утырыгыз, әйдүк, рәхим 

итегез, рәхим итеп утырыгыз кебек сүзләр әйтелә. 

Татарлар - кунакчыл халык. Ашаган вакытта кеше килеп керсә, алармактап 

йөрисез икән, рәхмәт төшкерләре утырыгыз, аштан олытүгелсездер бит шикелле 

сүзләр ярдәмендә бара. Өстәл артында авызитегез, җитешегез дигән сүзләр 

әйтелә. Кешене хуплаганда, аңа комплимент әйткәндә сез һаман яшь, сез бер дә 

картаймагансыз, сез бик әйбәт күренәсез, сез бик матурсыз, сез һаман яшәрәсез, 

сез һаман шул ук, сезгә бу күлмәк бик килешә, сезгә бу прическа бик 

килешә сүзләрен кулланалар. 

Вопросы и задания 

1. Гомернең өч туе дигән гыйбарәне ничек аңлыйсыз? 

2. Гаилә йолалары арасында никах туе нинди урын били һәм ни өчен? 

3. Никах үткәрүнең нинди үзенчәлекләрен күрсәтә аласыз? 

4. Татар халкында туй йоласы нинди этаплардан тора? 

5. Туйга әзерлек үз эченә нәрсәләрне ала? 

6. Яучыга нинди сыйфатлар хас булган? 

7. Кыз ярәшү йоласын ничек аңлыйсыз? 

8. Хәзерге көндә килен төшергәндә нинди йолалар үтәлә? 

9. Өйләнешүнең тагын нинди формаларын беләсез? 

10. Бүгенге туй йолаларында элеккеге традицияләрнең чагылышы ни 

дәрәҗәдә? 

Тема 3 

Звуковые изменения в татарском языке. Закон сингармонизма. 

Ассимиляция согласных.  

 

Аннотация. Бу тема студентларның хәзерге көндә кулланыла торган татар язуы 

белән таныштыруны, татар теленә хас булган аваз үзенчәлекләрен өйрәнүне үз 

эченә ала.  

Ключевые слова.  Сузык аваз, тартык аваз, хәреф, ассимиляция, 

сингармонизм. 

 

Методические рекомендации по изучению темы 

Татар телендә аваз һәм хәреф мәсьәләсе, позицион һәм комбинатор аваз 

үзгәрешләре белән бәйле мәгълүматны үзләштереп, тәкъдим ителгән 

биремнәрне эшләп тапшыру сорала.  

Мөстәкыйль эшләү өчен төрле типтагы биремнәр һәм тест сорауларына 

җаваплар язу каралган. 

 

Рекомендуемые информационные ресурсы: 

1. http://tulpar.kpfu.ru/mod/page/view.php?id=75050 

2. http://tulpar.kpfu.ru/mod/assign/view.php?id=75057 

3. http://tulpar.kpfu.ru/mod/assign/view.php?id=67286 

 

Список сокращений 

һ.б. – һәм башкалар 

һ.б.ш. – һәм башка шундыйлар 

хаи – халык авыз иҗаты 

  

      

Глоссарий 

Сингаромонизм – сузык авазларның үзара ярашуы. Ике төре бар: рәт 

гармониясе һәм ирен гармониясе. 

Ассимиляция – тартык авазларның үәара ярашуы. Төрләре : акустик, 

кече тел тартыгы, борын ассимиляциясе һ.б.ш. 

Редукция – басымсыз калган иҗектәге сузык авазның төшеп калуы. 

Элизия – ике сузык янәшә килү нәтиҗәсендә берсенең, гадәттә алгы 

позициядә торган сузыкның төшеп калуы. 

 

Вопросы для изучения.    

Татар телендә сузык авазларның төп үзенчәлекләре.  

Татар телендә ярымдифтонглар. Күтәрелмә һәм төшерелмә дифтонглар(кушык 

авазлар). 

http://tulpar.kpfu.ru/mod/page/view.php?id=75050
http://tulpar.kpfu.ru/mod/assign/view.php?id=75057
http://tulpar.kpfu.ru/mod/assign/view.php?id=67286

Татар телендә тартык авазларның төп үзенчәлекләре. 

  Татар телендә сузык авазларның төп үзенчәлекләре.  

Татар алфавитында барлыгы 39 хәреф бар. Ул рус алфавитыннан татар 

теленә генә хас булган ә, ө, ү, җ, ң, һ хәрефләре белән аерыла.  

А Ә Б В Г Д Е Һ Ж Җ З И Й К Л М Н ң О Ө П Р С Т У Ү Ф Х Һ Ц Ч. Ш.Щ ъ 

Ы ь Э Ю Я 

Татар телендә  9 сузык аваз бар: а, ә, о, ө, ы, э, у, ү, и  

 Телнең горизанталь  хәрәкәтенә карап, татар сузыкларын алгы(нечкә), 

арткы (калын) рәт сузыкларга бүләләр: калын сузыклар(арткы рәт): а,  о,  у,  ы  

                                           нечкә сузыклар(алгы рәт):  ә,  ө,   ү,  э,  и 

Сузыкларның калынлыкта  яки нечкәлектә бер-берсенә ярашуы 

сингармонизм законын тәшкил итә. Татар телендә  (гомумән , төрки телләрдә) 

сүзләрдә сузыклар бер рәтнеке генә булырга тиеш, кушымча ялганса да, сүз я 

нечкә, я калын гына булып кала: урам-нар-га, үлән-нәр-дән. Сузыкларның шул 

рәвешле ярашуы рәт гармониясе дип атала. Рәт гармониясе башка телләрдән 

кергән алынмаларда, кушма сүзләрдә һәм татар теленең кайбер искәрмә 

сүзләрендә сакланмый: тарих, аудитория, суүсем, көнбатыш, миңа, сиңа, 

зәңгәрсу һ.б. 

Сингармонизмның икенче төре ирен гармониясе сүзнең беренче 

иҗегендәге о,ө авазларының үзләреннән соң килгән ы, э авазларын 

иренләштерүдән гыйбарәт: козгын, бөркет. Икенче иҗектә о, ө авазлары 

ишетелсә дә, язуда чагылыш табарга тиеш түгел. Нәтиҗәдә, татар телендә 

икенче, өченче һ.б. иҗекләрдә о, ө хәрефләре язылмый.  Кайбер кушма сүзләрдә 

генә бу авазларны  икенче иҗектә очратырга мөмкин: төнбоек, чебенкош.  

Сузыкларны төркемләгәндә, аларның монофтонгларга һәм дифтонгларга 

бүленүенә игътибар итәләр. Бер иҗектә бер сузык булса, монофтонг була. 

Күпчелек сузык авазлар – монофтонглар. Бер иҗектә ике сузык аваз булса, 

дифтонг була. Татар телендә бер иҗектә ике тулы сузык очрамый, димәк, чын 

дифтонглар юк.  Ләкин татар телендә ярымтартык ярымсузык й, w авазлары бар. 

Бу авазлар һәрвакыт тулы хокуклы сузык алдыннан яки  аннан соң киләләр. 

Шулай итеп, бер иҗектә бер тулы сузык, икенчесе ярымсузык булганга күрә, 

аларны ялган яки ярымдифтонглар дип атыйлар. Әгәр ярымсузык аваз тулы 

сузыкның алдыннан килсә, аларны күтәрелмә ярымдифтонглар дип атыйлар: 

ябалак [йа-ба-лак],  суер[су- йыр], юлбарыс[йул-ба-рыс], кавын [ка-wын]. 

Киресенчә булса, ягъни ярымсузык тулы сузыктан соң килсә, мондыйлары 

төшерелмә ярымдифтонглар булалар: ут-кой-рык, тур-гай, ту-тый кош һ.б.     

Тартык авазларның төп үзенчәлекләре   

Татар теленең үзенчәлекле тартык авазлары: w , гъ, җ, къ, ң, һ, ч 

 яңгырау тартыклар: б,в,г.д,ж,җ,з, (сонорлар) й,л,м,н,р,ң, w 

саңгырау тартыклар:п,ф,к,т,ш,ч,с,                    х,һ, ц, щ,  хәмзә 

Татар телендә кулланылган бөтен тартык авазларның да хәрефләре юк. 

Язуда аларны татар теленең алфавитында булган башка хәрефләр белән 

алыштырырыга туры килә. Мәсәлән, хәмзә гарәп алынмаларында яки 

ымлыкларда гына очрый торган аваз. Әгәр ул иҗек ахырында килсә, язуда аны э 

хәрефе белән билгелиләр: тәэ-мин, маэ-май. Әгәр хәмзә иҗек башында килсә, 

аны  сүзнең беренче иҗегенең калын яки нечкә булуына карап, ъ яки ь хәрефләре 

белән күрсәтәләр: кор-ъән, мәс-ьә-лә һ.б. 

Къ, гъ авазларын язуда к,г хәрефләре белән билгелиләр, алар калын 

сузыклар янәшәсендә кулланылалар: кабак, кузгалак һ.б. 

W авазының иҗек башында килүен в хәрефе белән билгелиләр: кыр-га-

выл (фазан), ва-рис бы-зыл-да-вык (жужелица-наследница), иҗек ахырында 

килгәндә, иҗекнең калын яки нечкә булуына карап, у, ү хәрефләре кулланыла: 

саң-гы-рау күке (кукушка глухая), сер-кә-ләү-че-ләр (опылители). 

Ассимиля́ция (линг.), телдә авазларның үзара тәэсир итешүе нәтиҗәсендә 

охшаш булмаган ике аваздан бертөрле яки якын артикуляцияле охшаш авазлар 

хасил булу күренеше. Татар телендә ассимиляция төрле аспектларда өйрәнелә: 

а) авазларның үзара охшашлануы нинди булуга карап - сузык авазлар 

ассимиляциясе һәм тартык авазлар ассимиляциясе күзәтелә; б) тәэсир итүе 

буенча алдагы аваз үзеннән соң килгән авазны охшашландырса - прогрессив 

ассимиляция була: урманлар > урманнар, ахырда торган аваз алдагы авазга 

тәэсир итсә - регрессив ассимиляция дип атала: әнкәй-[әңкәй]; алдынгы - 

[алдыңгы]; в) охшашландыру нәтиҗәсе буенча ассимиляция тулы һәм өлешчә 

төрләргә аерыла. Тулы ассимиляция очрагы булганда, бер аваз икенче авазны 

үзенә тулысынча охшашландыра, ике төрле аваздан бер төрле озын аваз хасил 

була: күзсез - [күссез], яки ассимиляциягә бирелгән аваз икенчесенә бөтен 

билгеләре белән охшашлана: колы - [коло]. Бер аваз икенчесен ниндидер бер 

билгесе буенча гына охшашландырса - ассимиляция өлешчә була, мәсәлән: 

авазның кайда ясалу урыны буенча: унбер - [умбер]. 

Акустик ассимиляция - тартыкларның саңгыраулыкта-яңгыраулыкта 

охшашлануы, алар ике төрле ясала; а) саңгырау тартыклар тәэсире белән кайбер 

яңгырау авазлар саңгыраулаша: таҗсыз - [тачсыз]; б) яңгырау тартыклар 

тәэсирендә кайбер саңгырау авазлар яңгыраулаша. Әдәби телдә мондый күренеш 

сирәк очрый: ак-рак > аграк, күп-рәк > күбрәк. Диахроник һәм синхроник 

ассимиляция аерып карала. Диахроник ассимиляция - тарихи процесс 

нәтиҗәсендә авазларның яңача чиратлашуы барлыкка килүне һәм яңа 

кушымчалар ясалуны тәшкил итә: баш-да > башта. Синхроник ассимиляция - 

авазларның сөйләм процессында охшашлануын күрсәтә: бөтен - [бөтөн]; болыт 

- [болот]; тозсыз - [тоссоз]. 

Вопросы и задания 

1. Татар телендә барлыгы ничә сузык аваз бар?  

2. Нинди үзенчәлеккә карап сузыкларны калын һәм нечкәгә аералар? 

3. Сузыкларның калынлыкта яки нечкәлектә ярашуы нинди 

закончалыкны тәшкил итә? 

4. Нәрсә ул рәт гармониясе? Фикерегезне мисаллар белән дәлилләгез. 

5. Нәрсә ул ирен армониясе? Фикерегезне мисаллар белән дәлилләгез. 

6. Рәт гармониясенә нинди сүзләр буйсынмый? 

7. Нәрсә ул дифтонг? Татар телендә чын дифтонглар бармы? 

8. Татар теленә хас үзенчәлекле авазларны санап чыгыгыз. 

9. Татар теленең яэгырау тартыкларын санап чыгыгыз. 

10. Нәрсә ул хәмзә? Фикерегезне мисаллар белән дәлилләгез. 

11. Нәрсә ул ассимиляция? Фикерегезне мисаллар белән дәлилләгез. 

 

 

Тема 4  

  Союз композиторов Республики Татарстан. Татарские композиторы. 

 

Аннотация. Татарстан Республикасының композиторлар берлеге турында тулы 

мәгълүмат бирә, танылган композиторларның тормыш һәм иҗат юлы белән 

таныштыруны максат итеп куя. 

 Ключевые слова.  Композиторлар берлеге, татар композиторлары, көй, татар 

профессиональ музыкасы. 

 

Методические рекомендации по изучению темы  

Әлеге тема сөйләм телен камилләштерү һәм студентларның булачак 

белгечлегенә бәйле текстлар белән эшләү максатын алга куя. Студентлар 

текстның эчтәлеге белән танышалар, сорауларга җавап бирәләр, кайбер аерым 

темалар буенча әңгәмә әзерлиләр.  

Мөстәкыйль эш итеп "Татар халкының танылган композиторлары" темасына 

реферат язу һәм чыгыш ясау каралган. Реферат темалары Вики объектында 

бирелде. 

 

Рекомендуемые информационные ресурсы: 

1. http://tulpar.kpfu.ru/mod/page/view.php?id=76235 

2. http://tulpar.kpfu.ru/mod/assign/view.php?id=67488 

3. http://tulpar.kpfu.ru/mod/assign/view.php?id=76233  

 

Список сокращений 

һ.б. – һәм башкалар 

һ.б.ш. – һәм башка шундыйлар 

хаи – халык авыз иҗаты 

  

http://tulpar.kpfu.ru/mod/page/view.php?id=76235
http://tulpar.kpfu.ru/mod/assign/view.php?id=67488

Глоссарий 

 Композитор – музыкаль әсәрләр иҗат итүче. 

Композиция – әдәби, музыкаль әсәрләрнең яки аларның кисәкләренең 

тема, сюжет буенча  берләштерелгән тезмәсе. 

Композицияле – композициягә нигезләнгән, бербөтен композиция 

тәшкил иткән. 

 

Вопросы для изучения. 

 Татарстан композиторлар берлеге: үткәне һәм бүгенгесе. 

Татарстанның танылган композиторлары. 

Танылган татар композиторларыннан Бату Мөлеков һәм Солтан Габәши. 

  

Татарстан композиторлар берлеге: үткәне һәм бүгенгесе 

Татарстан композиторлар берлеге 1939 елда оеша. Беренче елларда ул 10 

кешедән тора. Алар – композиторлар В.Виноградов, Ю.Виноградов, Н.Җиһанов, 

А.Ключарев, М.Мозаффаров, С.Сәйдәшев, Җ.Фәйзи, З.Хабибуллин, Ф.Яруллин 

һәм музыка белгече Х. Терегулова. Әлеге күренекле затлар Мәскәү, Ленинград 

консерваториясендә белем ала. Бу шәхесләрнең күбесе татар профессиональ 

музыкасының нигезен корды. Алар арасында С.Сәйдәшевнең роле аеруча зур. 

Берлекнең беренче җитәкчесе – мәшһүр композиторыбыз Нәҗип Җиһанов. Ул 

оешманы 40 ел буе җитәкли, казан дәүләт консерваториясенә нигез сала, аның 

беренче ректоры була. Ватан сугышы елларында берлеккә Мәскәү һәм 

Ленинградтан эвакуацияләнгән А.Леман һәм М.Юдин килеп кушыла. 1945 елда 

Казан консерваториясе ачылгач, байтак профессиональ музыкант, композитор, 

музыка белгечләре әзерләнә. 1950 елда Ә.Бакиров, А.Вәлиуллин, А.Бренинг, 

А.Монасыйпов, Б.Мөлеков, И.Шәмсетдинов, Р.Яхин, О.Лундстрем, А.Луппов, 

музыка белгечләре Ч.Бәхтиярова, Я.Гиршман, Г.Касаткина теркәлә. 

1957 елда Мәскәүдә узган Татар әдәбияты сәнгате көннәре 

композиторларыбызның да осталыгын күрсәтә. Анда бөтен музыкаль жанрлар – 

опера, балет, симфония, концерт, поэма, сюита, романс һ.б. тәкъдим ителә. Күп 

кенә музыкаль әсәрләр СССР Дәүләт премияләренә лаек була. 1960 елларда татар 

музыка сәнгатенә килеп кушылган композиторлар Ф.Әсхәтов, Р.Беләлов, 

Р.Еникеев, Л.Любовский, М.Яруллин башлыча инструменталь һәм вокаль 

музыкаль жанрларында иҗат итә. Н.Җиһановтан соң дистә елдан артык берлек 

белән композитор Мирсәет Яруллин җитәкчелек итте. Мирсәет Яруллин татар 

музыкасында беренче оратория (“Кеше” шагыйрь Ренат Харис либреттосы) иҗат 

иткән композитор, педагог, киңкырлы җәмәгатьэшлеклесе буларак танылган 

шәхес. М.Яруллин Идел һәм Урал буе композиторлары  музыкасы фестивален 

оештырып, башлап җибәрде. 1970-2000 елларда берлеккә килгән композиторлар 

Л.Блинов, А.Руденко, Л.Хәйретдинова, Ш.Шәрифуллин, А.Миргородский, 

Б.Четвергов, Ш.Тимербулатов, М.Шәмсетдинова, Р.Абдуллин, Р.Кәлимуллин, 

Р.Әхиярова, Л.Батыр-Болгари, И.Байтирәк, С.Беликов, музыка белгечләре 

М.Нигъмәтҗанов, Ф.Бикчурина, Й.Исәнбәт, З.Сәйдәшева, Г.Кантор, 

М.Фәйзуллаева, Ф.Шәмсетдинова, К.Таҗи, Ф.Сәлитова, Т.Алмазова, 

А.Маклыгин, С.Латыйпов, Г.Гобәйдуллина һ.б. музыка фәне үсешенә зур өлеш 

кертә. 

Татарстан  композиторлары музыкасы һәрвакыт Руссиянең эре 

шәһәрләрендә башкарыла. Зур, Мария театрларында опера, балетлар куелы. 

Ф.Яруллинның “Шүрәле” балеты, “Җәлил” операсы Болгария, Чехия, 

Германиядә сәхнәләштерелде. 

1989 нчы елдан берлекне Рәшит Кәлимуллин җитәкли. Ул Татарстан һәм 

Русиянең халык артисты, Татарстан Республикасының Г.Тукай исемендәге 

Дәүләт премиясе лауреаты.  

1990-2000 еллардаг эшчәнлеге Татарстан композиторлары музыкасының 

халыкара мәйданга чыгуы белән дә характерлы. Бу елларда “Аурупа-Азия”, 

“Muz-Transit” фестивальләре һ.б., София Гобәйдуллина исемендәге заманча 

музыка үзәге оештырылды. 1999 елда Татарстан композиторлар берлеге, 

Руссиядә беренчеләрдән буларак, халыкара ISCM заманча музыка 

ассоциациясенә керә һәм ел саен “Дөнья музыкасы көннәре” дигән зур халыкара 

фестивальдә катнаша башлады. Бүгенге көндә Татарстан Композиторлар 

берлеге, Мәскәү һәм санкт-Петербургтан кала Русиядә иң абруйлы өченче берлек 

булып санала.  

Бүгенге көндә берлектә 56 кеше теркәлгән. Шуларның 38е –

композиторлар, 18-е музыка белгечләре. Татарстаннан читтә иҗат итеп 

яшәүчеләр дә бар. Мәсәлән,  Рафаил Бакиров – Магнитогорскида, Зөлфия 

Рәүпова, Зөбәрҗәт Садыкова, Фәридә Сәлитова – Мәскәүдә, Наилә Әлмиева – 

Санкт-Петербургта, Илдар Харисов – Берлинда, Мәсхудә Шәмсетдинова 

Америкада яши. Соңгы елларда берлектә сәләтле яшьләр: Светлана Зорюкова, 

Лилия Таһирова, Радик Сәлимов, юлия Бекбулатова, Эльмира Галимова, Елена 

Анисимова, Эльмир Низамов эшлиләр. 

  

Солтан Хәсәнгата улы Габәши — татар халкының күренекле композиторы. 

Солтан Габәши 1891 елның 13 маенда Казан губернасы Казан өязе Алат 

волостеның Тенивраг – Солабаш (хәзерге Татарстанның Биектау районы Кече 

Солабаш) авылында җәдит мулла Хәсәнгата Габәши гаиләсендә 

туа. Казан һәмУфа («Галия») мәдрәсәләрендә укыганнан соң ул Уфа һөнәр 

училищесында белем алуын дәвам иттерә. Солтан кечкенә вакытында ук 

кубызда, гармунда халык көйләрен уйнарга өйрәнә. Музыкага сәләтен күреп, 

әтисе аңа укытучы чакыра. Берничә ел музыка гыйлеме буенча дәресләр алу аңа 

зур ярдәм итә. Уфа мәдрәсәсендә укыганда ук С. Габәши музыкаль кичәләрдә 

http://tt.wikipedia.org/wiki/%D0%A2%D0%B0%D1%82%D0%B0%D1%80%D0%BB%D0%B0%D1%80
http://tt.wikipedia.org/wiki/1891_%D0%B5%D0%BB
http://tt.wikipedia.org/wiki/13_%D0%BC%D0%B0%D0%B9
http://tt.wikipedia.org/wiki/%D0%9A%D0%B0%D0%B7%D0%B0%D0%BD_%D3%A9%D1%8F%D0%B7%D0%B5
http://tt.wikipedia.org/wiki/%D0%90%D0%BB%D0%B0%D1%82_%D0%B4%D0%B0%D1%80%D1%83%D0%B3%D0%B0%D1%81%D1%8B
http://tt.wikipedia.org/wiki/%D0%90%D0%BB%D0%B0%D1%82_%D0%B4%D0%B0%D1%80%D1%83%D0%B3%D0%B0%D1%81%D1%8B
http://tt.wikipedia.org/wiki/%D0%A1%D0%BE%D0%BB%D0%B0%D0%B1%D0%B0%D1%88
http://tt.wikipedia.org/wiki/%D0%A2%D0%B0%D1%82%D0%B0%D1%80%D1%81%D1%82%D0%B0%D0%BD
http://tt.wikipedia.org/wiki/%D0%91%D0%B8%D0%B5%D0%BA%D1%82%D0%B0%D1%83_%D1%80%D0%B0%D0%B9%D0%BE%D0%BD%D1%8B
http://tt.wikipedia.org/wiki/%D0%9A%D0%B5%D1%87%D0%B5_%D0%A1%D0%BE%D0%BB%D0%B0%D0%B1%D0%B0%D1%88
http://tt.wikipedia.org/wiki/%D0%9A%D0%B5%D1%87%D0%B5_%D0%A1%D0%BE%D0%BB%D0%B0%D0%B1%D0%B0%D1%88
http://tt.wikipedia.org/wiki/%D2%96%D3%99%D0%B4%D0%B8%D1%82%D1%87%D0%B5%D0%BB%D0%B5%D0%BA
http://tt.wikipedia.org/wiki/%D0%A5%D3%99%D1%81%D3%99%D0%BD%D0%B3%D0%B0%D1%82%D0%B0_%D0%93%D0%B0%D0%B1%D3%99%D1%88%D0%B8
http://tt.wikipedia.org/wiki/%D0%9A%D0%B0%D0%B7%D0%B0%D0%BD
http://tt.wikipedia.org/wiki/%D0%A3%D1%84%D0%B0
http://tt.wikipedia.org/wiki/%C2%AB%D0%93%D0%B0%D0%BB%D0%B8%D1%8F%C2%BB
http://tt.wikipedia.org/wiki/%D0%9C%D1%83%D0%B7%D1%8B%D0%BA%D0%B0


17 
 

катнаша, пианист-аккомпаниатор буларак чыгышлар ясый. Солтан көй язу 

өлкәсендә дә үзен сынап карый. 1913-1915 елларда ул үзенең беренче оригинал 

әсәрләрен яза (“Кәккүк”, “Рөкыя-гөлкәем”, “Вальс”, “Пикник”, “Татар кызы”). 

1915 елда С. Габәши Казанга кайта һәм университетның юридик факультетына 

укырга керә. Ике ел укыгач, аны армиягә алалар. Казанда аның музыка буенча 

эшчәнлеге тагын да активлаша. С. Габәши татар драма труппасының берничә 

спектакленә (Г. Исхакыйның “Зөләйха”, Ф. Бурнашның “Таһир-Зөһрә”, К. 

Рәхимнең “Бүз егет” әсәрләре) музыкалар яза. Актуаль темага язылган җырлары, 

“Яңалиф маршы” үз вакытында халыкка киң таныла. Композиторның “Кәккүк” 

романсы – шулай ук халык мәхәббәтен казанган әсәрләрнең берсе. 

20 нче елларда Татарстанда татарча профессиональ музыкаль белем бирү 

барлыкка килә. С. Габәши музыка белеме бирүче беренче укытучылар сафында 

була: хор дәресе, музыка теориясе буенча укыта. Казан музыка техникумы 

директоры урынбасары булып эшли. Татарстан районнарына фольклор 

экспедицияләренә чыга. 

Республикабыз музыка сәнгате өчен бөтенләй яңа булган хор сәнгатенең 

үсешенә С. Габәши аеруча зур өлеш кертә. Шул максатны күздә тотып, ул татар 

халык җырларын катнаш хор белән башкару өчен эшкәртә. Әлеге әсәрләр яңа 

гына оешкан бик күп хор коллективларының төп репертуарын тәшкил итә. 

Газиз Әлмөхәммәтов һәм Василий Виноградов белән берлектә, С. Габәши 

беренче татар опералары – “Сания” (1925) һәм “Эшче”не (1930) иҗат итүдә 

катнаша. 

1932 елда С. Габәши Уфага күчеп китә, Башкорт сәнгать техникумында укыта, 

Башкортстан Композиторлар берлеген оештыручыларның берсе була. 

С. Габәши 1942 елның 8 гыйнварында Борай 

  

Бату Гатаулла улы Мулюков — күренекле татар композиторы, Г.Тукай 

исемендәге Дәүләт премиясе лауреаты. 1928 елның 17 

апрелендә Үзбәкстандагы Байсун авылында укытучы гаиләсендә туа. Озакламый 

аларның гаиләсе Оренбургка күчеп килә. Бату кечкенәдән музыкага тартыла, 

баянда, скрипкада, рояльдә уйнарга өйрәнә. 

1948 елда Б. Мулюков Оренбург музыка училищесына укырга керә. 1949 

елдаБату Оренбургка концерт белән килгән Салих Сәйдәшев белән очраша һәм 

аның тәкъдиме белән Казанга укырга килә. Ул музыка белемен башта Казан 

музыка училищесында, аннары Казан дәүләт консерваториясендә ала. 1957 

елда консерваторияне тәмамлагач, актив иҗат эшчәнлеге башлана. Төрле 

мәктәпләрдә хор коллективларының җитәкчесе буларак, аның иҗаты бу вакытта 

хор өчен җырлар белән бәйләнештә, ул үз тәҗрибәсендә хорның 

закончалыкларын, тавышның җырлау мөмкинлекләрен белеп җиткерә. 

Нәтиҗәдә аның “Ел фасыллары”, “Татарстан” кантаталары языла. Бу елларда ул 

“Бәйрәм увертюрасы” һәм симфоник оркестр өчен Татарстан нефтьчеләренә 

http://tt.wikipedia.org/wiki/1915_%D0%B5%D0%BB
http://tt.wikipedia.org/wiki/%D0%9A%D0%B0%D0%B7%D0%B0%D0%BD
http://tt.wikipedia.org/wiki/%D0%9A%D0%94%D0%A3
http://tt.wikipedia.org/wiki/%D0%93%D0%B0%D1%8F%D0%B7_%D0%98%D1%81%D1%85%D0%B0%D0%BA%D1%8B%D0%B9
http://tt.wikipedia.org/wiki/%D0%A4%D3%99%D1%82%D1%85%D0%B8_%D0%91%D1%83%D1%80%D0%BD%D0%B0%D1%88
http://tt.wikipedia.org/wiki/%D0%A2%D0%B0%D1%82%D0%B0%D1%80%D1%81%D1%82%D0%B0%D0%BD
http://tt.wikipedia.org/wiki/%D0%93%D0%B0%D0%B7%D0%B8%D0%B7_%D3%98%D0%BB%D0%BC%D3%A9%D1%85%D3%99%D0%BC%D0%BC%D3%99%D1%82%D0%BE%D0%B2
http://tt.wikipedia.org/wiki/%D0%92%D0%B0%D1%81%D0%B8%D0%BB%D0%B8%D0%B9_%D0%92%D0%B8%D0%BD%D0%BE%D0%B3%D1%80%D0%B0%D0%B4%D0%BE%D0%B2
http://tt.wikipedia.org/wiki/1932_%D0%B5%D0%BB
http://tt.wikipedia.org/wiki/%D0%A3%D1%84%D0%B0
http://tt.wikipedia.org/wiki/1942_%D0%B5%D0%BB
http://tt.wikipedia.org/wiki/8_%D0%B3%D1%8B%D0%B9%D0%BD%D0%B2%D0%B0%D1%80
http://tt.wikipedia.org/wiki/%D0%91%D0%BE%D1%80%D0%B0%D0%B9_%D1%80%D0%B0%D0%B9%D0%BE%D0%BD%D1%8B
http://tt.wikipedia.org/wiki/1928_%D0%B5%D0%BB
http://tt.wikipedia.org/wiki/17_%D0%B0%D0%BF%D1%80%D0%B5%D0%BB%D1%8C
http://tt.wikipedia.org/wiki/17_%D0%B0%D0%BF%D1%80%D0%B5%D0%BB%D1%8C
http://tt.wikipedia.org/wiki/%D2%AE%D0%B7%D0%B1%D3%99%D0%BA%D1%81%D1%82%D0%B0%D0%BD
http://tt.wikipedia.org/wiki/%D0%9E%D1%80%D0%B5%D0%BD%D0%B1%D1%83%D1%80%D0%B3
http://tt.wikipedia.org/wiki/1948_%D0%B5%D0%BB
http://tt.wikipedia.org/wiki/1949_%D0%B5%D0%BB
http://tt.wikipedia.org/wiki/1949_%D0%B5%D0%BB
http://tt.wikipedia.org/wiki/%D0%9E%D1%80%D0%B5%D0%BD%D0%B1%D1%83%D1%80%D0%B3
http://tt.wikipedia.org/wiki/%D0%A1%D0%B0%D0%BB%D0%B8%D1%85_%D0%A1%D3%99%D0%B9%D0%B4%D3%99%D1%88%D0%B5%D0%B2
http://tt.wikipedia.org/wiki/%D0%9A%D0%B0%D0%B7%D0%B0%D0%BD
http://tt.wikipedia.org/wiki/1957_%D0%B5%D0%BB
http://tt.wikipedia.org/wiki/1957_%D0%B5%D0%BB
http://tt.wikipedia.org/wiki/%D0%A2%D0%B0%D1%82%D0%B0%D1%80%D1%81%D1%82%D0%B0%D0%BD

багышланган “Хезмәт турында поэма”сын иҗат итә. Аның ике сюитасы, 

романслары һәм тынлы оркестр өчен маршлары, балалар өчен инструменталь 

һәм вокаль әсәрләре барлыкка килә. 

М.Гафуриның “Кара йөзләр” повесте буенча эшләнгән “Мәхәббәт өчен җаза” 

операсы республиканың музыка-театр тормышында күренекле вакыйга була. Бу 

әсәре өчен автор һәм спектакльне куючы төркем 1984 елда ТатарстанныңГ.Тукай 

исемендәге Дәүләт премиясенә лаек була. 

Композиторның соңгы эшләреннән “Тукай” ораториясе һәм “Сөембикә” 

(Н.Ханзафаров либреттосы) операсын күрсәтергә була. 

Б.Мулюков 40 елдан артык гомерен музыка иҗатына багышлый, төрле музыка 

жанрларында нәтиҗәле эшли. Ул ике опера, зур хор, симфоник һәм тынлы 

оркестр өчен әсәрләр, халык уен кораллары оркестры әсәрләре авторы. 

Композиторның иҗат мирасы шулай ук камера-инструменталь һәм вокаль 

әсәрләрне үз эченә ала. 

Б. Мулюков 25 елдан артык үзенең иҗат эшчәнлеген Казан дәүләт мәдәният һәм 

сәнгать академиясендә педагогик эш белән уңышлы рәвештә бергә бәйләп алып 

бара. 

Музыка сәнгатен үстерүдәге хезмәтләре өчен 

композиторга Татарстанның һәм Русиянең атказанган сәнгать эшлеклесе дигән 

мактаулы исемнәр бирелә. 

Бату Мулюков 1999 елның 25 октябрендә вафат була. 

 

 

 

Тема 5.  

Типы слогов в татарском языке. Слоговое ударение.  

Аннотация. Данная тема раскрывает особенности слогов в татарском языке.    

Ключевые слова.  Иҗек, ярымдифтонг, иҗек басымы, такт. 

 

Методические рекомендации по изучению темы  

Тема содержит теоретическую часть, где даются общие представления по теме;  

 В качестве самостоятельной работы предлагается домашняя работа.   

 Для проверки усвоения темы имеются вопросы для устного ответа и задания 

для письменного выполнения, тесты.  

 

Рекомендуемые информационные ресурсы: 

 

1 http://tulpar.kpfu.ru/mod/page/view.php?id=75074  

http://tt.wikipedia.org/wiki/%D0%9C%D3%99%D2%97%D0%B8%D1%82_%D0%93%D0%B0%D1%84%D1%83%D1%80%D0%B8
http://tt.wikipedia.org/wiki/1984_%D0%B5%D0%BB
http://tt.wikipedia.org/wiki/%D0%A2%D0%B0%D1%82%D0%B0%D1%80%D1%81%D1%82%D0%B0%D0%BD
http://tt.wikipedia.org/wiki/%D0%A2%D0%B0%D1%82%D0%B0%D1%80%D1%81%D1%82%D0%B0%D0%BD
http://tt.wikipedia.org/wiki/%D0%93.%D0%A2%D1%83%D0%BA%D0%B0%D0%B9_%D0%B8%D1%81%D0%B5%D0%BC%D0%B5%D0%BD%D0%B4%D3%99%D0%B3%D0%B5_%D0%94%D3%99%D2%AF%D0%BB%D3%99%D1%82_%D0%BF%D1%80%D0%B5%D0%BC%D0%B8%D1%8F%D1%81%D0%B5
http://tt.wikipedia.org/wiki/%D0%A2%D0%B0%D1%82%D0%B0%D1%80%D1%81%D1%82%D0%B0%D0%BD
http://tt.wikipedia.org/wiki/%D0%A0%D1%83%D1%81%D0%B8%D1%8F
http://tt.wikipedia.org/wiki/1999_%D0%B5%D0%BB
http://tt.wikipedia.org/wiki/25_%D0%BE%D0%BA%D1%82%D1%8F%D0%B1%D1%80%D1%8C
http://tulpar.kpfu.ru/mod/page/view.php?id=75074

2. http://tulpar.kpfu.ru/mod/assign/view.php?id=75077 

3. http://tulpar.kpfu.ru/mod/assign/view.php?id=75080 

4. http://tulpar.kpfu.ru/mod/assign/view.php?id=75083 

 

Список сокращений 

һ.б. – һәм башкалар 

б-н – белән(бәйлек) 

Глоссарий 

Басым – ике якианнан күҗрәк иҗекле сүзләрдә бер иҗекнең башкалардан 

ачыграк, күтәренкерәк әйтелүе. 

Иҗек – сөйләмнең (әйтелешнең) иң кечкенә берәмлеге.  

Такт -  бер басым белән әйтелеп, башка иҗекләр төркеменнән тыныш(пауза) 

белән аерылган иҗекләр төркеме. 

Фраза - бер-берсеннән паузалар белән аерылып, төгәлләнгән 

интонацияле(гадәтт, төшерелмә) һәм тәмамланган фикерне белдерүче сөйләм 

берәмлеге.    

 

Вопросы для изучения 

Татар телендә иҗек төрләре. 

Такт. Фраза. 

 Басым. Басым төрләре: музыкаль басым, динамик басым һ.б. Басым белән 

бәйле искәрмәләр. 

 

Татар телендә иҗек төрләре. 

Татар телендә сузык аваз, күп кенә башка телләрдәге кебек,  иҗек ясаучы 

аваз булып тора. Татар сүзләрендә гадәттә тартык һәм сузык чиратлашып 

киләләр. Беренче һәм икенче иҗек төрләре бары тик сүзнең беренче өлешендә 

кулланылалар. Татар телендә иҗек бервакытта да ике тартыктан башланмый, 

әмма иҗек ике тартык белән тәмамланырга мөмкин. Бу ике тартыкның берсе, 

нигездә беренчесе, һәрвакыт сонор була (л, м, н, й, р). Cүз V, VI иҗек төрләре 

турында бара. Татар сүзләрендә әлеге иҗек төрләре бик сирәк очрый. Татар 

телендә иҗекнең түбәндәге төрләре бар:    

I    C –   у-мыр-за-я,  а-ба-га.                           IV  ТСТ  - бал-тыр-ган, бор-

чак 

II   СТ – ут-чә-чәк, ар-па                                 V   СТТ – урт, ант 

III  ТС – дү-лә-нә, та-ры                                VI  ТСТТ -  корт,  сырт-лан 

http://tulpar.kpfu.ru/mod/assign/view.php?id=75077
http://tulpar.kpfu.ru/mod/assign/view.php?id=75083

Аралашкан вакытта безнең сөйләмебез аерым авазларга түгел, ә 

тукталышлар арасында үзара бәйләнгән сөйләм  кисентеләренә (иҗекләргә) 

таркала. Мондый кисәкләр эчендә иҗекләргә бүленеш тагын да дәвам итә алмый. 

Бу яктан ул аерым авазга тиң. Шулай итеп, иҗек бер генә аваздан да, берничә 

аваздан да торырга мөмкин. Татар телендә сузык аваздан башка иҗек ясала 

алмый., ә чех телендә, мәсәлән [Р],[Л] тартыклары да иҗек ясау мөмкинлегенә 

ия. 

Төзелешләреннән чыгып, иҗекләрне ачык һәм ябык төрләргә бүлү кабул 

ителгән. Сузыкка беткән иҗек – ачык(ка-ла), тартыкка беткәне(сал-кын) ябык 

иҗек була. 

Татар телендә иҗек башында ике тартык янәшә килә алмый, шулай ук 

икенче иҗекнең сузыктан башлануы мөмкин түгел. 

Иҗекле телләргә хас булганча, татар телендә дә иҗек төп тонның яки 

интенсивлыкның югарылылыгы законлы рәвештә үзгәрә. Төрле  телләрдә 

тонның уңга якын төре бар, ләкин тормышта күбрәк аның берничәсе генә 

кулланыла. Тоннар үзгәрүнең фонематик нәтиҗәсе (яңа сүз ясалу яисә мәгънә 

үзгәрү) булганда гына, бу тон мөстәкыйль тоннар рәтенә кертелә. Шунлыктан 

иҗекле телләрне күптонлы телләр дип атыйлар. 

Гадәттә сузык алдындагы тартыкка тон тәэсир ясамый, аның үзгәреше, 

сузык аваздан башланып, аның артындагы тартыкка төшкән тәэсире белән 

тәмамлана. Шулай да, тон сузыкның түгел, ә иҗекнең үзенчәлеге булып кабул 

ителә. 

Тонның тигез түбән, тигез югары, күтәрелмә, төшерелмә, күтәрелмә-

төшерелмә, тигезле-төшерелмә, тигезле-күтәрелмә, төшерелмә-тигезле, 

күтәрелмә-тигезле төрләре бар. 

Такт. Фраза. 

Сөйләм агымында иҗекләр төрле төркемнәргә дә берләшергә мөмкин. Ул 

вакытта бер-берсеннән тукталыш(пауза) белән аерылып торучы, иҗектән зурак 

яңа фонетик берәмлек барлыкка килә. Бу берәмлек бер яисә берничә сүздән 

торырга мөмкин һәм һәр төркемнең үз басымы була. Бу басым сөйләм тактын 

берләштерергә ярдәм итә. Димәк, бер басым белән әйтелеп, башка иҗекләр 

төркеменнән тыныш(пауза) белән аерылган иҗекләр төркеме такт дип атала. 

Кайбер очракта такт синтагма белән тәңгәл килә. Соңгы елларда галимнәр, 

тактны бүлеп чыгармыйча, синтагма белән генә эш итәләр. 

Сөйләм агышында сүз белән тактның чикләре туры килү мәҗбүри түгел 

Еракларда/ ат /пошкырып куйды җөмләсендә өч такт бар. Еш кына сөйләм 

сөрешенә карп куелган тыныш билгеләре дә тактларны аерырга ярдәм итә: Без/ 

– Кояштан,/ Кояш яктысыннан/, Кояш нуры/ сеңгән/ каннарга (Х.Әюп) 

Теләсә нинди сөйләм мәгънә ягыннан төгәлләнгән кечерәк кисәкләргә – 

фразаларга бүленә. Алар бер-берсеннән тукталышлар(паузалар) белән 

аерылалар, бу кисәкнең интонациясе дә (еш кына түбәнәю характерындагы) 

төгәлләнгән төстә була. 

Фраза – сөйләм берәмлеге. Ул күләме ягыннан синтагмадан зуррак була, 

ләкин кайвакытта алар бер-берсенә тәңгәл киләләр. Фразаны аерып торган 

үзенчәлек – тәмамланган хәбәрне белдерү. Шуңа күрә ул бер яисә берничә 

җөмләгә тигез була. Димәк, фразаны, бер-берсеннән паузалар белән аерылып, 

төгәлләнгән интонацияле(гадәтт, төшерелмә) һәм тәмамланган фикерне 

белдерүче сөйләм берәмлеге дип кабул итәргә мөмкин.  

Басым. Басым төрләре: музыкаль басым, динамик басым һ.б. Басым 

белән бәйле искәрмәләр. 

 БАСЫМ – ике яки аннан күҗрәк иҗекле сүзләрдә бер иҗекнең 

башкалардан ачыграк, күтәренкерәк әйтелүе. Басымын югалткан сүз, вакытлар 

үтү белән, мстәкыйльлеген югалтып, кушымчага әйләнергә мөмкин.  

Сүз басымы- сүздәге бер иҗекне башкаларыннан аерып әйтү. Гадәттә 

басымлы иҗек тон, көч, озынлык ягыннан сыйфатлана. Галимнәр сүз 

басымының өч төрен билгелиләр: 

Көч басымы-(динамик) булганда, басымлы иҗек басымсызлары белән 

чагыштырганда, көчлерәк әйтелә. Димәк, бу очракта үпкәдән килә торган һава 

микъдары бу иҗеккә күбрәк сарыф ителә. 

Микъдари (квантатив) басым булганда, басымлы иҗектәге сузык аваз 

башкаларга караганда озынрак итеп әйтелә. 

Музыкаль(тоник) басым вакытында бу иҗек башкаларыннан тонның 

югарырак булуы белән аерыла. Татар телендә басының мондый төре җирле 

сөйләшләрдә кулланыла. Күпчелек галимнәр фикеренчә, татар телендә көч 

басымы өстенлек итә.  

Басым төшкән иҗек басымлы иҗек дип, ә басым төшмәгәне басымсыз 

иҗек дип атала. Татар телендә басым гадәттә соңгы иҗектәге сузык авазга төшә. 

Кушымча ялганган саен, басым шул кушымчадагы сузык авазга күчеп бара: 

җимеш-ләр-ем-не. Ләкин телдә барлык кушымчалар да басымлы түгел. 

Басымсыз кушымчалар үзләренә басымны кабул итмиләр. Мәсәлән, 

фигыльләрдәге юклык кушымчалары –ма/-мә шундыйлардан. Рәвеш ясагыч –

ча/-чә, дай/-дәй, -тай/-тәй кушымчалары да шундый үзенчәлеккә ия: кеше-чә, 

кояш-тай. Фигыльләрнең зат-сан кушымчалары да басымсыз булалар: 

барырмын, киткәнсез. 

Кайбер аерым очракларда басым соңгы иҗеккә төшмәскә мөмкин. Бу 

түбәндәге: 

- алынма сүзләрдә басымның урыны төрле булырга мөмкин: телевизор, 

сумка. 

- сорау алмашлыкларында басым һәрвакыт беренче иҗеккә төшә: ничә, 

нинди, кайчан һ.б. 

- кушма сүзләрдә басым беренче компонентның беренче яки икенче 

иҗегенә төшә: ташбака, карабүрек һ.б. 

- кайбер  сүз арты кисәкчәләре басымсыз булалар: (сорау) мы/ ме, 

(билгесезлек) дыр/ дер, тыр/ тер: синме, киләдер һ.б. 

- күп кенә теркәгечләрдә басым беренче иҗеккә төшә: ләкин, әмма, 

чөнки һ.б. 

- боерык фигыльнең икенче зат берлек һәм күплек сан формаларында 

басым беренче иҗеккә төшә: укы, укыгыз һ.б. 

- көчәйткеч кисәкчәләре(сүз алды)  басымлы булалар: сап-сары, зәп-

зәңгәр һ.б. 

- юклык алмашлыклары: һичкайчан, берничек һ.б. 

- билгесезлек алмашлыклары: кайчандыр, ничектер һ.б. 

-  

Вопросы и задания 

1. Нәрсә ул иҗек һәм татар телендә ничә иҗек төре бар?  

2. Сузыкка беткән иҗек төрләре ничә һәм алар ничек атала? 

3. Иҗекле телләрне нинди телләр дип йөртәләр? 

4. Тонның нинди төрләре бар? 

5. Нәрсә ул такт? 

6. Фразаның төп үзенчәлеген әйтегез. 

7. Нәрсә ул басым? 

8. Сүз басымының төрләрен санап күрсәтегез. 

9. Басым соңгы иҗеккә төшмәгән очракларны билгеләгез. Фикерегезне 

мисаллар белән дәлилләгез. 

10. Татар телендә иҗек ике тартыкка тәмамлана яки башлана аламы? 

Фикерегезне мисаллар белән дәлилләгез. 

 

Тема  6 

Город. Столица. Улицы города. Достопримечательные места.  
Аннотация. Әлеге тема студентларның сөйләм телен камилләштерү 

максатыннан тәкъдим ителә. Биредә студентлар  Казан шәһәре, аның тарихы 

турында  мәгълүмат туплыйлар,  истәлекле урыннар, аерым алганда,  музыка, 

театр сәнгате белән бәйле күренекле урыннар белән таныштыру максаты куела. 

 

Ключевые слова.   Казан шәһәре, Сөембикә манарасы, Кирмән, театр 

труппалары. 

 

Методические рекомендации по изучению темы  

Темага бәйле текстларны уку, эчтәлеген сөйләү, сорауларга җаваплар бирү, 

презентация карау, Казан шәһәренең килеп чыгышы турында татар халкының 

легендалары һәм риваятьләре белән танышу күздә тотыла. 

Казан шәһәренең күренекле урыннарына сәяхәт кылу һәм сәяхәттән алынган 

тәэсирләр белән уртаклашу, әңгәмәләр кору, телдән чыгышлар ясауга өстәмә 

баллар бирелә.  

Белемнәрне тикшерү өчен тест сорауларына җавап бирү сорала. 

  

     

Рекомендуемые информационные ресурсы: 

1. http://tulpar.kpfu.ru/mod/page/view.php?id=75089 

2. http://tulpar.kpfu.ru/mod/assign/view.php?id=67645 

3. http://tulpar.kpfu.ru/mod/quiz/view.php?id=67649 

 

Список сокращений 

һ.б. – һәм башкалар 

б-н – белән(бәйлек) 

Глоссарий 

“Сәйәр”- (гарәп – күчеп йөрүче) татар профессиональ театр сәнгатенә нигез 

салган театр труппасы. 1907 елда оренбург шәһәрендә И.Кудашев-Ашказарский 

җитәкчелегендә оеша. 

“Нур” – профессиональ татар театр труппасы 1912 елда Уфада 

оеша.Оештыручысы һәм сәнгать җитәкчесе С.Гыйззәтуллина-Волңская. 

 

Вопросы для изучения 

 Казан шәһәренең тарихи һәм мәдәни үзенчәлекләре. 

Казан шәһәре 

Казан – борынгы шәһәр. Ул Иделнең сул ярында урнашкан. Казанның мәйданы – 288 

кв.км. Анда 1 миллионнан артык кеше яши. Шәһәр 7 районга бүленгән: Вахитов, Совет, 

Киров, Мәскәү, Идел буе, Яңа Савин һәм Авиатөзелеш районнары. Казанның үзәгендә 

тарихи һәйкәл – Кремль балкып тора. Биредә Президент Сарае, Сөембикә манарасы, 

Благовещение соборы, Кол Шәриф мәчете урнашкан. Кремль каршындагы мәйданда герой-

шагыйрьМуса Җәлил һәм аның көрәштәшләренә һәйкәл куелган. 

Татарстан Республикасының Милли китапханәсе Казандагы иң матур биналарның 

берсендә урнашкан. Аның каршында -1804 елда төзелгән мәшһүр Казан университеты. 

Биредә бөек ачышлар ясалган, атаклы галимнәр эшләгән. Башкалабызда берсеннән-берсе 

матур биналар, урамнар, истәлекле һәм тарихи урыннар күп. Алар арасында Милли музей, 

Сынлы сәнгать музее, Казан шәһәре хакимияте бинасы, М.Җәлил исемендәге Татар дәүләт 

опера һәм балет академия театры һ.б. 

http://tulpar.kpfu.ru/mod/page/view.php?id=75089
http://tulpar.kpfu.ru/mod/assign/view.php?id=67645

Казан – танылган мәдәни үзәк. Шәһәрдә театрлар, С.Сәйдәшев исемендәге Зур концерт 

залы, Г.Тукай исемендәге Татар дәүләт филармониясе, “Казан” милли-мәдәни үзәге, Спорт 

сарае, мәдәният сарайлары һәм күп санлы китапханәләр һ.б. мәдәни-агарту оешмалары эшли. 

Бүгенге Казан – зур, матур, мәһабәт шәһәр. 2005 нче елда башкала тантаналы төстә 

меңьеллыгын бәйрәм итте. Бу уңайдан анда берсеннән-берсе матур биналар, яңа мәйданнар 

һәм һәйкәлләр ачылды: Казан Раштуасы, халыкара ат спорты комплексы, Боз сарае, 

Меңьеллык паркы, Кол Гали һәйкәле, Лев Гумилев һәйкәле, С.Сәйдәшев һәйкәле, күп санлы 

спорт комплекслары һ.б. 

2013 нче елда Казан шәһәрендә 27 нче Бөтендөнья Җәйге Универсиада уеннары булып 

узды.  Универсиада – бөтендөнья студентлары арасында үткәрелә торган халыкара спорт 

ярышлары. Универсиада исеме «Университет» һәм «Олимпиада» сүзләреннән ясалган. 

Бөтендөнья универсиадалары  дәрәҗәсе буенча Олимпия уеннарынан соң икенче урында 

торучы Халыкара спорт чарасы. Кышкы һәм җәйге Универсиада уеннары бар. Бу чаралар 

һәр ике ел саен үткәрелә, аларда 17 яшьтән алып 28 яшькәчә булган студентлар һәм 

аспирантлар катнаша. Беренче халыкара студентлар ярышлары 1923 елда Парижда 

(Франция) үткәрелә. Универсиада уеннарын оештыручы булып Халыкара студентлар спорты 

федерациясе тора. Ул үз эченә 141 дәүләтне алган. Аның  символы булып биш континентны 

символлаштыручы төрле төстәге йолдызлардан торучы инглиз «U» хәрефе тора. Уеннарда 

җиңүчеләр хөрмәтенә  студенлар гимны яңгыратыла. XXVII Бөтендөнья җәйге универсиада 

2013 елның 6 нчы июленнән 17 июленә кадәр Казанда узды. Ярышлар спортның 27 төре 

буенча уздырылды.  

Тарихи Казан 

Казан ике өлештән - кремльдән һәм бистәләрдән торган. Шундый бистәләр рәтендә 

атаклы Печән базары дип танылган җирдә урнашкан Көрәеш бистәсе аерылып торган. 

Көрәеш бистәсеннән төньяктарак, түбәнге Кабан күле буенда, хәзерге Һади Такташ 

урамнарындагы зоопарк мәйданы тирәсендә Колмәмәт бистәсе утырган. Урта Кабан 

артындагы калкулыкта, биек, матур яр өстендә, кайчандыр Казан ханнарының җәй көне ял 

итә торган урыннары булган дип санала. Элекке Адмиралтейство бистәсенең көньяк-

көнбатыш чигендә, хәзерге Киров районының иске үзәгендә, Бишбалта дигән татар бистәсе 

булган. Бишбалтаның көнбатыш һәм көньягындагы җирләр дә шулай ук ерак тарих белән 

тоташа. Мәсәлән, Казан суының "Тирән үзән" дип йөртелгән тамагында Бакалта пристане 

булган. Шуннан ерак түгел, "Сәүдә утравы" дип танылган урында һәр җәйнең июнендә 

халыкара ярминкә үткәрелгән. Сәүдә итүдән тыш, биредә, юллар чатында, олы кунакларны 

каршылаганнар һәм озатканнар. 

Кремльнең биналары таштан корылган булса, Казанның бистәләре, нигездә, агачтан 

салынган. Шәһәрдә берничә зур урам булган, шуларга вак-вак тыкрыклар килеп кушылган. 

Бу урамнар төп юллар хезмәтен үтәгән. Соңрак алар шәһәрнең үзәк урамнары булып 

калганнар. Мәсәлән, бүгенге Кремль урамы юнәлешендә, элегрәк "Воскресение сырты" дип 

исемләнгән калкулык буйлап, борынгы Казанның югары бистәсенең үзәк урамы сузылган. 

Тәмамланган җирендә ул, икегә аерылып, Хан һәм Нугай капкаларына барып тоташкан. Бу 

калкулык итәге буйлап Түбән Нугай һәм Аталык капкалары арасында хәзерге Бауман 

урамына туры килә торган урында түбәнге бистәнең төп урамы узган. Һәр капкага бер урам 

килеп чыккан, алар шәһәрдән чыккач олы юлга әверелгәннәр. (Р.Г. Фәхретдинов буенча) 

 Мәдәни Казан  

Казанда рус телендә беренче театр тамашасының 1728 елда күрсәтелгәнлеге билгеле. 

Даими эшләгән рус театры 1791 елда ачыла. 19 нчы гасыр башыннан Казанда махсус театр 

биналары төзелә башлау театр сәнгатенең үсешенә зур тәэсир итә. 

1830 нчы еллардан Казанда иганәгә корылган драматик һәм опера (итальян) театрлары 

труппалары даими эшләп килә. Профессиональ театр белән беррәттән Казан дәүләт 

университетында, гимназияләрдә, зыялылар арасында, 19 нчы гасыр урталарыннан сәүдәгәр, 

һөнәри эшмәкәрләр клубларында театр сәнгатен сөючеләр түгәрәкләре оеша. 

Театр сәхнәсендә А.С.Грибоедов, Н.В.Гоголь, А.Н.Островский, А.Ф.Писемский, 

Л.Н.Толстой, А.П.Чехов пьесалары куела, җәмгыятьне борчыган мәсьәләләр күтәрелә. 

19 нчы гасыр ахыры - 20 нче гасыр башында Казанда бер үк вакытта опера һәм драма 

труппалары, оперетта һәм миниатюралар театрлары эшли, Г.Н.Федотова, В.Н.Андреев-

Бурлак кебек зур талант ияләренең гастрольләре уза. Рус театры эшлеклеләреннән: 

М.Г.Савина, В.Н.Давыдов, П.А.Стрепетова, М.И.Писарев, В.И.Качалов һәм башкалар 

үзләренең карьераларын Казан сәхнәсендә башлап җибәрәләр. 

19 нчы гасыр урталарыннан үзешчән татар театры да эшли башлый. Шәкертләр һәм 

мөгаллимнәр катнашында мәдрәсәләрдә, татар укытучылар мәктәбендә театр кую гадәткә 

кереп китә. 1906 елдаһәвәскәр татар зыялыларының халык алдында спектакльләре куела. 

Алар татар профессиональ театрына нигез салалар. "Сәйяр", "Нур", "Ширкәт", "Яшьлек" 

труппалары милли сәхнә сәнгатенең үсеп китүенә зур өлеш кертәләр. Бу труппалар Идел буе, 

Урал, Себер, Казахстан, Урта Азия, Кавказ, Кырым якларына гастрольгә чыгалар, 

шәһәрләрдә театр тамашалары оештыралар. И. Кудашев-Ашказарский, М. Мутин, З. 

Солтанов, Г. Болгарская, Г. Кариев, Камал I, Ф. Ильская кебек талантлы актёрлар һәм 

режиссёрлар шул труппаларда иҗади яктан җитлегәләр. Аларның репертуарларында, татар 

авторларыннан тыш, әзербайҗан, төрек, рус, немец, француз авторларының да әсәрләре 

урын ала. 

1919 елдан театрлар дәүләт карамагына күчә. Зур драма театры дәүләт театрлары 

рәтенә керә. 1921 елда Беренче үрнәк татар театры оеша, 1926 елдан - Татар дәүләт театры, 

1926 елда аңа, милли театрлардан иң беренче булып, академия театры дигән исем бирелә. 

Эшче яшьләр театры белән эксперименталь труппада театр сәнгатенең яңа формалары 

табыла, заманча сәхнә теле барлыкка килә. Яшь актёрлар әзерләү максаты белән студияләр 

оештырыла. Шулар нигезендә 1923 елда театр техникумы ачыла. 1930 елларда республика 

шәһәрләрендә күчмә театрлар эшли башлый. Соңрак аларның күбесе дәүләт театры 

статусына лаек була (Әлмәт татар драма театры, Минзәлә татар драма театры, Татар драма 

һәм комедия театры). Казан татар яшьләр театры һәм Казан курчак театры ачыла. 

Бүген Татарстанда 14 дәүләт һәм шәһәр театры эшли. Татарстан Республикасының 

театр эшлеклеләре берлеге 600 дән артык театр эшлеклесен берләштерә. Республикада театр 

фестивальләре үткәрелә, шулар арасында иң мөһиме - Кәрим Тинчурин исемендәге театр 

фестивале. Республика театрлары чит илләргә гастрольгә йөри; алар Көнбатыш Европа 

илләренең күбесендә була, Франция, Мисыр, Финляндиядә үткәрелгән фестивальләрдә 

катнаша. Театр сәнгате киң колач белән үсә. (Текста опедиясеннән алынган мәгълүматлар 
кулланылды) 

Вопросы и задания 

1. Казанның мәйданы күпме? 

2. Анда ничә район бар? Санап чыгыгыз. 

3. Казанда беренче рус театры ничәнче елда күрсәтелә? 

4. Үзешчән татар театры кайчан эшли башлый? 

5. Беренче татар театры труппаларының исемнәрен санап чыгыгыз. 

6. Беренче татар актерларыннан кемнәрне беләсез? 

7. Татар дәүләт театрына академия театры дигән исем кайчан бирелә? 

8. Театр техникумы кайчан ачыла? 

9. Муса Җәлил исемендәге Татар дәүләт опера  һәм балет академия театры бинасы 

ничәнче елларда төзелгән?  

10. Татарстан Милли китапханәсе бинасын салдырган фабрикантның фамилиясен 

атагыз. 

11. Милли китапханә бинасының архитекторы кем? 

12. Габдулла Тукай музее (элеккеге Шамил йорты) сәүдәгәр Апаков акчасына   ничәнче 

елда төзелә?   

13.  Бу мәчетне Казан халкы Болгар дәүләтендә Ислам дине кабул итүнең 1000 

еллыгына багышлап салдыра башлый.  Сүз Казанның кайсы мәчете турында 

бара? 

14.   Кол Шәриф мәчетенең проект архитекторы кем? 

 

 

Тема 7 

Имена существительные. Категория падежа. Принадлежность.  

 

Аннотация. Бу тема буенча студентларга татар телендә исем сүз төркеме 

буенча теоретик мәгълүмат бирелә. 

 

Ключевые слова. Ялгызлык исем, уртаклык исем, ясалма исем, кушма исем. 

 

Методические рекомендации по изучению темы  

 Исемнәрнең семантик һәм ясалыш үзенчәлекләре темасын үзләштереп,   алган 

белемнәрне ныгыту өчен биремнәр, тестлар тәкъдим ителә.  

Мөстәкыйль эш өчен "Исемеңнең мәгънәсен беләсеңме?" дигән темага чыгыш 

ясаулар да каралган. 

 

Рекомендуемые информационные ресурсы: 

1. http://tulpar.kpfu.ru/mod/page/view.php?id=75092 

2. http://tulpar.kpfu.ru/mod/assign/view.php?id=73150 

http://tulpar.kpfu.ru/mod/assign/view.php?id=73152 

 

Список сокращений 

һ.б. – һәм башкалар 

һ.б.ш. – һәм башка шундыйлар 

я.и. – ялгызлык исем 

урт.и. – уртаклык исем. 

      

Глоссарий 

 Антропонимика – онамастиканың кеше атамаларын өйрәнә торган 

тармагы. 

Уртаклык исем – бер төрдән булган предметларның барысына да бирелә 

торган исем. 

Ялгызлык исем – бер төрдән булган предметларның берсе өчен генә 

бирелә торган исем. 

Парлы исем – тезүле бәйләнеш нигезендә сүзләр кушылу ысулы белән 

ясалган кушма исемнәрнең сызык аша языла торган төре. 

 

Вопросы для изучения.    

Рекомендуемые информационные ресурсы: 

 Сүз төркеме буларак исем затны яисә предметны белдерә, килеш, тартым белән 

төрләнә, берлек яки күплек саеда килә. Исемнәр конкрет предмет-затларны да, 

абстракт төшенчәләрне дә, җыйма предмет атамаларын да белдереп киләләр. 

сорауларына җавап бирә торган мөстәкыйль сүз исем дип атала. 

Бер төрдән булган предметларның барысы өчен дә уртак булган исем 

уртаклык исем дип атала: авыл, шәһәр, елга, күл, диңгез һ.б. 

Бер төрдән булган предметларның берсе өчен генә бирелгән исем – 

ялгызлык исем дип атала. Ялгызлык исемнәргә кеше исемнәре, фамилияләр, 

географик атамалар, газета, журнал, китап исемнәре, тарихи вакыйга, истәлекле 

көн исемнәре, мактаулы исемнәр, кинофильм, спектакль, предприятие исемнәре, 

кушаматлар керә.  Ялгызлык исем һәрвакыт баш хәрефтән языла. Ялгызлык 

исемнәр гадәттә берлек санда гына кулланыла. Алар бер яки берничә сүздән 

торырга мөмкин. 

http://tulpar.kpfu.ru/mod/page/view.php?id=75092
http://tulpar.kpfu.ru/mod/assign/view.php?id=73150


28 
 

Ялгызлык исемгә ялганган күплек сан кушымчасы аңа җыелмалык, 

күмәклек мәгънәсен бирә: Теге Шакир Рамазановлар ягы җиңеп китте дә, 

Фәхрине егып салдылар. (Г. Ибраһимов) 

Газета, журнал, китап, әдәби әсәр, кинофильм, спектакль, җыр, завод, 

фабрика, колхоз, совхоз исемнәре, техника маркалары баш хәрефтән языла һәм 

куш җәяләр эченә алына:. Ә. Еникинең «Бала», «Ана һәм кыз», «Бер генә 

сәгатькә», «Ялгыз каз», «Мәк чәчәге» һ. б. хикәяләре бар. 

Искәрмә. Әдәби һәм халык иҗаты әсәрләрендә әдәби образ буларак 

кулланылган затлар, предмет, хайван исемнәре баш хәрефтән 

языла:Көньягыннан очып, Күгәрчен кайтып керде Ана йортына. (М. Җәлил). 

Берзаман Арысланга Төлке бик оста абзар ясый дип килеп  әйткәннәр. (Әкият). 

Исемнәрнең ясалышы 

Ясалышы Ничек ясала Ничек 

языла 

Мисаллар 

Тамыр     китап, дәфтәр, 

эш, бала, кош 

Ясалма Тамырга ясагыч 

кушымча (-чы //-

че; -даш  // -

дәш;  -таш // -

тәш; -ык // -ек, -

к; -гыч // -геч, -

кыч // -кеч; -

ма// -мә; -ыч // -

еч; -ыш // -еш, -

ш; -лык // -лекһ. 

б.) ялганып 

кушылып көрәшче, 

авылдаш, 

төрдәш, якташ, 

милләттәш., 

кадак, ертык, 

сүтек, сызгыч, 

сөзгеч, ваткыч, 

күрсәткеч, 

тартма, бүлмә, 

ышаныч, үтенеч, 

төзелеш, караш, 

ачыш, яктылык, 

күзлек 

Кушма Берничә сүзне 

кушу юлы белән 

кушылып көнбагыш, 

аккош, ташбака, 

карабодай 

Парлы Ике тамыр сүзне 

тезү юлы белән 

сызыкча 

аша 

ата-ана, кош-

корт, кием-

салым, тирә-як 

Тезмә Берничә сүз яки 

сүзтезмәне тезү 

юлы белән 

аерым драма түгәрәге, 

кура җиләге, 

сукыр кычыткан 

Кыскартылма Тезмә сүзнең 

беренче 

хәрефләреннән 

бер-бер 

артлы 

тезелеп 

БДБ, КДПУ, КДУ 

  

  

Тезмә сүзнең 

беренче 

иҗекләреннән 

кушылып колхоз, совхоз 

  

  

Тезмә сүз 

башындагы 

сүзнең (сүз-

ләрнең) бер 

өлешеннән һәм 

тулысын-ча 

икенче сүздән 

кушылып үзөйрәнгеч, 

драмтүгәрәк, 

телетапшыру 

 

Яхшы исем кыйммәт барсыннан да, 

Аннан тугры дусны күрмисең; 

Безнең хакта мәңге ядкарь саклап, 

Картаймыйча яши һәр исем. 

Кеше исеме – шәхес турында вакыт чикләрен белми торган тарих 

хәбәрчесе, аның мәңгелек үлемсез ядкаре, хатирәсе. Аларның килеп чыгышын, 

үзгәрүен, мәгънәсен, таралу географиясен, җәмгыяви функциясен өйрәнә торган 

фәнни бүлек антропонимика дип атала. Татар антропонимикасы аерым тармак 

буларак 1960-70 елларда формалаша. 16 нчы йөзнең икенче яртысына кадәр 

татар халкы борынгы төрки исемнәрне куллану белән беррәттән мөселман 

исемнәре, нигездә гарәп антропонимикасына йөз тоткан. Соңыннан ул рус 

антропонимикасы йогынтысында була. Татарларда кеше исемнәренең тулы 

картинасы Г.Ф.Саттаров тарафыннан тасвирлана. Кеше исемнәре арасында бик 

борынгы чорга караган борынгы гомумалтай исемнәре билгеле бер урын 

билгелиләр: Алтынбикә, Алтынчәч, Байбуга  һ.б. Борынгы төрки катламга исә, 

Тимербай, Илбарс, Айбикә һ.б. Иске татар теле катламына Айсылу, Сөенбикә, 

Айдар, Байбүләк кебек исемнәр карый. Зур катламны гарәп теленнән кергән кеше 

исемнәре тәшкил итә: Габдулла, Галия, Нурия, Рамазан, Җәлил һ.б. Фарсы 

теленнән дә безг күп санлы исемнәр килеп кергән:  Рушан, Нияз, Бану, Зифа 

һ.б.Татар телендә рус һәм Европа телләреннән кергән алынма исемнәр дә 

шактый: Ренат, Марат, Альбина, Венера. Октябрь инкыйлабыннан соң яңа татар 

исемнәре барлыкка килә: Илшат, Айназ, Айзирәк, Илдус. 

Вопросы и задания 

1. Уртаклык исемнәргә билгеләмә бирегез. 

2. Ялгызлык исемнәргә билгеләмә бирегез. 

3. Лексикологиянең ялгызлык исемнәрне өйрәнә торган бүлеге ничек 

атала? 

4. Антропонимия нәрсәне өйрәнә? 

5. Татар исемнәре нинди катламнардан тора? 

6. Гомумалтай катламының үзенчәлекләре турында языгыз. 

7. Исемнәрнең төзелеше турында нәрсә әйтә аласыз? 

8. Килеп чыгышы ягыннан татар исемнәрендә нинди катлам өстенлек итә? 

9. Ясалышы ягыннан нинди исемнәр беләсез? 

10. Нәрсә ул изафә бәйләнеш.Фикерегезне мисаллар белән дәлилләгез. 

11. Кушма исемнәрнең нинди төрләрен беләсез? 

12. Исемнәрнең төрләнеше турында языгыз. 

 

Тема 8 

Государственная филармония и Государственная консерватория РТ. 

 

Аннотация. Татарстан Республикасының Г.Тукай исемендәге дәүләт 

филармониясе һәм Нәҗип Гаяз улы Җиһанов  исемендәге консерватория 

турында мәгълүмат бирү, аларның тарихы һәм бүгенгесе белән таныштыру.  

 

Ключевые слова.  Филармония, консерватория 

 

Методические рекомендации по изучению темы  

 Сөйләм телен үстерү, камилләштерү максатыннан. белгечлек белән бәйле 

булган темаларны яктырткан текстлар белән төрле биремнәр тәкъдим ителә. Бу 

юнәлештәге эш белемнәрне тикшерү өчен төзелгән тест белән тәмамлана.     

Мөстәкыйль эш буларак, Татарстан Республикасының Г.Тукай исемендәге 

дәүләт филармониясе яки  Нәҗип Гаяз улы Җиһанов исемендәге 

консерваториягә сәяхәт кылу һәм презентация ясау каралган.  

 

Рекомендуемые информационные ресурсы: 

1. http://tulpar.kpfu.ru/mod/page/view.php?id=75096 

2. http://tulpar.kpfu.ru/mod/assign/view.php?id=67654 

http://tulpar.kpfu.ru/mod/page/view.php?id=75096
http://tulpar.kpfu.ru/mod/assign/view.php?id=67654

3. http://tulpar.kpfu.ru/mod/quiz/view.php?id=67655 

 

Глоссарий 

Татар филармониясе – 1937 елда ачыла, хәзерге көндә танылган тата шагыйре 

Габдулла Тукай исемен йөртә, Казан шәһәре Павлюхин урамында урнашкан. 

Татарстан дәүләт симфоник оркестры – 1998 елда оешкан, сәнгать җитәкчесе 

– Ф.Мансуров. 

Татарстан дәүләт халык музыка уен кораллары оркестры – дәүләт 

филармониясе каршында эшли, җитәкчесе А.И. Шутиков. 

Вопросы для изучения. 

Габдулла Тукай исемендәге Татар дәүләт филармониясенең тарихы һәм 

бүгенгесе, аның артистлары 

Нәҗип Гаяз улы Җиһанов исемдәге Казан дәүләт консерваториясенең үткәне һәм 

бүгенгесе, анда укыган һәм эшләгән күренекле шәхесләр 

 

 

Габдулла Тукай исемендәге Татар дәүләт филармониясе 

Габдулла Тукай исемендәге Татар дәүләт филармониясе республиканың 

музыкаль культурасын үстерү һәм пропагандалау максатыннан чыгып 1937 

елның 21 августында оештырыла. Филармония ачылу татар җырчы һәм 

музыкантларының башкару культурасының камилләшүенә зур этәргеч була. 

Филармониянең беренче коллективы - 35 музыканттан торган симфоник оркестр. 

Әлеге оркестрның беренче дирижеры булып М.Э. Шеппер билгеләнә, соңрак аны 

И.В. Аухадеев алыштыра. 1938 елның 11 гыйнварыннан ул Татар дәүләт 

симфоник оркестры дип атала башлый. 1939 еллар ахырында оркестр яңа 

ачылган Татар дәүләт опера һәм балет театр карамагына күчә. 

А.С. Ключарев эшчәнлеге йогынтысында яңа коллектив - татар халык 

инструментлары оркестры оеша. Кызганычка каршы, 1941 елны әлеге коллектив 

таркатыла. 

1937 елны филармония каршысында татар авыз иҗаты кабинеты ачыла. Аның 

җитәкчесе итеп башта С.Ш. Тагиров аннан А.С. Ключарев билгеләнә. 

Шул ук елны филармония каршысында И.В. Грекулова җитәкчелегендә 

Дәүләт хор капелласы оештырыла. Ярты елдан соң капелла ТАССР җыр һәм бию 

ансамбленә әйләндерелә. Аның җитәкчесе һәм хорместры итеп З.С. Ахметова 

http://tulpar.kpfu.ru/mod/quiz/view.php?id=67655

билгеләнә. 1991 елдан башлап әлеге бөтен дөньяга танылган ансамбль 

мөстәкыйль иҗади эшчәнлек алып бара башлый. 

1937 елны филармониядә А.В. Казанский җитәкчелегендәге эстрада-концерт 

бүлеге ачыла. 

Татар дәүләт филармониясе башта Киров урамында, соңрак Бутлеров 

урамындагы галимнәр йортында урнашкан булса, хәзер Гоголь урамындагы ике 

катлы бинаны били. 

Милли музыка үсешенә керткән зур өлеше һәм Г. Тукайның тууына 60 ел булу 

уңаеннан 1946 елда филармониягә бөек татар шагыйре исеме бирелә. 

Филармония тарихына алтын хәрефләр белән аның сәнгать җитәкчеләренең 

исемнәре: Дж.Г. Садрижиганов (1948-1949), А.С. Ключарев (1950-1952), Җәүдәт 

Фәйзи (1953-1959), Р.К. Волков (1959-1964), А.З. Монасыпов (1966), М.Н. 

Нигмәтҗанов (1967-1973), И.Г. Мазитов (1975-1990) язылган. 

1992 елдан алып бүгенге көнгә кадәр Татар дәүләт филармониясенең 

җитәкчесе булып Россиянең һәм Татарстанның артисты, Г. Тукай исемендәге 

Дәүләт бүләге лауреаты Илһам Шакиров тора. 

2000 елны филармониянең Павлюхин урамында урнашкан үз концерт залы 

барлыкка килә. 

Бүген филармониядә 5 коллектив эшли: Татарстан Республикасы дәүләт 

симфоник оркестры, Татарстан Республикасы дәүләт халык инструментлары 

оркестры, опера һәм камера музыкасы бүлеге, халык авыз иҗаты музыкасы 

ансамбле. Татар дәүләт филармониясе бөтендөнья тамашачыларын Татарстан 

музыка сәнгате белән таныштыру эшен алып бара. Филармония 1989 елны 

"Татар җыры", 2003 елны Илһам Шакиров исемендәге татар җыры 

башкаручылары халыкара конкурсларын оештыручыларның берсе булып тора. 

Республикабызның горурлыгы булган Габдулла Тукай исемендәге Татар 

дәүләт филармониясе ел саен үзенең репертуарын яңарта, яңа программалар төзү 

өстендә эшли. 

Нәҗип Гаяз улы Җиһанов исемдәге Казан дәүләт консерваториясе 

Нәҗип Гаяз улы Җиһанов исемдәге Казан дәүләт консерваториясе - 

Казанның югары музыкаль уку  йорты.  Аңа 1945 елда нигез салынган. 

Казан дәүләт консерваториясе Идел буе һәм Урал республикалары 

халыклары арасыннан югары дәрәҗәле музыкантлар (педагоглар, 

 башкаручылар, композиторлар, музыка белгечләре) әзерләү өчен барлыкка ките

релә. Аның  

беренче ректоры татар мәдәнияте һәм сәнгате эшлеклесе Нәҗип Җиһанов(1911 -

 1988) була.1990 елда консерватория нәшер итү хокукына ия була һәм фәнни, ук

ыту һәм нота  

басмалары чыгара башлый. 1997 елда консерваториядә опера студиясе ачыла. 

Югары уку йортында  

8 факультет һәм егерме кафедра бар. Шулай ук өч еллык аспирантура да бар.Мәс

кәү һәм Петербург консерваторияләрен тәмамлаучы шәхесләр:Н.Г.Жиганов, А.С

.Леман, В.Г.Апресов, М.А.Пятницкая, 

Г.И.Литинский, Я.М.Гиршман, М.А.Юдин, К.Е.Цветов, С.А.Казачков, А.В.Броу

н, Н.Г.Брауде, А.П.Колпинский.   

Хәзерге вакытка консерваториядә  И.С.Дубинина (Я.Зака и Л.Оборина укучысы)

, Н.А.Фомина ( Г.Нейгауз укучысы), В.А.Столов (Э.Гилельс укучысы), Э.В.Бурн

ашева (Э. Монасзон укучысы), Р.К.Абдуллин (Л.Ройзман укучысы), В.А. 

Афанасьев (Ю.Янкелевич укучысы), М.Г.Ахметов (Д.Цыганова укучысы), В.Г.Л

укьянов (С.Казачков укучысы), Л.В.Бражник (М.Тараканов укучысы),  

З.Д.Сунгатуллина (З.Байрашева укучысы), А.Л.Маклыгин (Ю.Холопова укучыс

ы), В.Р.Дулат-

Алеев (Е.Сорокина укучысы), Р.А.Халитов (А.Тихонов, Ф.Мансуров укучысы),

С.М.Хабибуллин  

(И.Мусин укучысы), А.А.Фәйзуллин (В.Беляков укучысы) укыталар. 

Белем бирә торган программалар 8 факультет һәм 20 кафедрада тормышка ашыр

ылалар. Анда 700 тирәсе студент  һәм аспирант белем ала. Алар арасындаРоссия

дән генә түгел, хәтта Кытай, Корея,  

Япония, СШАдан да килгән студентлар да күп. 

Консерваториядә, шулай ук студентлар 

 катнашуында берничә коллектив бар: симфония оркестры, хор, опера студиясе, 

халык уен кораллары оркестры, «Tatarica» оркестры. 

Консерватория -

 халыкара, бөтенроссия, регионаша һәм республика фестивальләр, конкурслар,  

конференцияләр, семинарларныңоештыручы үзәк. Мәсәлән, «Пианофорум», «Or

gano Pleno» 

 халыкара фестивальләре, С.Сәйдәшев исемендәге җырчылар һәм татар халык 

уен  коралларында  

башкаручылар конкурсы, һәм башкалар . Казан дәүләт консерваториянең уңышл

ары күбесенчә  

педагогик коллективның югары дәрәҗәсе белән билгеләнә. 184 укытучының10 г

ыйлем докторы,  36 

 профессор,  31 гыйлем кандидаты, 47 доцент, һ.б. 

Вопросы и задания 

1. Татар дәүләт филармониясе нинди максатыннан чыгып оештырыла? 

2. Филармониянең беренче коллективы дип нәрсәне атыйбыз? 

3. Яңа коллектив - татар халык инструментлары оркестры кем йогынтысында 

оеша? 

4. 1937 елны филармониядә нинди бүлек ачыла? 

5. Филармониягә ни сәбәпле бөек татар шагыйре исеме бирелә? 

6. Татар дәүләт филармониясенең җитәкчесе кем? 

7. Казан консерваториясе нинди зур чаралар үткәрә? 

8. Казан консерваториясендә ничә кафедра эшли?  

9.Казан консерваториясендә якынча ничә студент белем ала? 

10. Казан консерваториясендә ничә факультет бар? 

11.Казан консерваториясендә якынча ничә укытучы укыта? 

              

 

 Тема 9 

  Имена числительные в татарском языке. Разряды имен числительных. 

  

Аннотация. Татар телендә саннарның лексик-грамматик, кулланылыш һәм 

ясалыш үзенчәлекләре турында мәгълүмат бирелә. 

 

 Ключевые слова. Микъдар саны, җыю саны, тәртип саны. 

 

Методические рекомендации по изучению темы  

Семинар дәресләрдә студентлар сүз төркеме буларак санның семантик, 

грамматик һәм синтаксик үзенчәлекләре белән танышалар.   Саннарның 

төркемчәләре һәм дөрес язылышы буенча сорауларга җавап бирү, текст белән  

эш тәкъдим ителә. Һәр эш төре баллар белән бәяләнә. 

Мөстәкыйль эш итеп х.а.и. әсәрләреннән саннарның  кулланылышына  

мисаллар туплау һәм аларны өстәмә баллар туплау мөмкинлеге каралган. 

Тема белән бәйле белеменәрне тикшерү максатыннан, тест сорауларына җавап 

бирү мөһим.  

 

Рекомендуемые информационные ресурсы: 

1. http://tulpar.kpfu.ru/mod/page/view.php?id=76240 

2. http://tulpar.kpfu.ru/mod/assign/view.php?id=73154 

3. http://tulpar.kpfu.ru/mod/quiz/view.php?id=67656 

 

Глоссарий. 

 

Исемләшү – җөмлә эчендә исемләшә торган сүз төркеме ачыклаган исемнең, 

безнең очракта саналмышның, кулланылмавы. 

 

Саналмыш -  сан белән ачыкланган исем  дип йөртелә. 

 

Микъдар саны - предметның төгәл исәбен белдерә. 

 

Тәртип саны  - предметның саналу тәртибен белдерә. 

 

Вопросы для изучения. 

Сүз төркеме буларак сан. 

Сан төркемчәләре. 

Саннарның дөрес язылышы. 

 

Сүз төркеме буларак сан 

Предметның якынча яки төгәл исәбен белдереп, ничә? ничәнче? ничәшәр? 

ничәү? ничәләп? кебек сорауларга җавап бирүче мөстәкыйль сүз төркеме сан дип 

атала. Сан белән ачыкланган исем саналмыш дип йөртелә. Сан төрләнми торган 

сүз төркеме. Кайбер саннар җөмләдә саналмышы төшеп калганда исемләшәләр. 

Исемләшү – җөмлә эчендә исемләшә торган сүз төркеме ачыклаган исемнең, 

безнең очракта саналмышның, кулланылмавы (Дилә киләсе елга 

бишенчегә(курска) бара) яки исем белән саналмышның урыннары алмашуы 

(Кызлар китапның өчесенә дә күз йөртеп чыктылар). 

Сан төркемчәләре 

http://tulpar.kpfu.ru/mod/page/view.php?id=76240
http://tulpar.kpfu.ru/mod/assign/view.php?id=73154
http://tulpar.kpfu.ru/mod/quiz/view.php?id=67656

Татар телендә саннарның түбәндәге мәгънә төркемчәләре бар: 

1. Микъдар саны предметның төгәл 

исәбен белдерә. 

бер, ике, биш, алты, җиде, сигез, 

тугыз 

2. Тәртип саны предметның саналу 

тәртибен белдерә. 

бер-енче, ике-нче, ун-ынчы, алты-

нчы 

3. Бүлем саны предметның тигез 

кисәкләргә бүленүен белдерә. 

бер-әр, ике-шәр, ун-ар, алты-шар 

4. Җыю саны предметның җыйма 

исәбен белдерә. 

бер-әү, ик(е) -әү, ун-ау, алт(ы) -ау 

5. Чама саны предметның якынча 

санын белдерә. 

ун-лап, йөз-ләп, мең-нәрчә, 

миллион-нарча; 

унга якын, ун чамасы, уннан 

артык, ун тирәсе 

0,1,2, 3, 4, 5, 6, 7,8,9 — гарәп цифрлары. 

 I (1), V (5), X (10), Ь (50), С (100), D (500), М (1000) — рим цифрлары. 

Саннарның язылышы. 

Гарәп цифрларыннан соң кушымча аерым языла: 

5 нче кеше, 6 нчы сыйныф, 8 нче бала, 2004 нче ел. Галимә Шөгерова 1953 

нче елның 8 нче ноябрендә Омск шәһәрендә туган. (С. Шакир) 

Гарәп цифрлары белән күрсәтелгән тезмә саннарның зур-

ракларыкатнаш — цифр һәм сүз ярдәмендә дә язылырга мөмкин: 

7 мең, 140 мең, 1 миллион. 

Вакыт чиген белдергән саннар сызык аша языла: 

Г. Тукай 1886—1913 нче елларда, М. Җәлил 1906—1944 нче елларда яшәгән. 

Рим цифрларыннан соң кушымча язылмый, сызыкча куелмый: 

V гасыр, VIII том, XX гасыр. 

Параграф һәм бүлекләрнең тәртибе болай языла һәм укыла: 

Языла                                                          Укыла 

§5                                                         бишенче параграф 

11 нче сыйныф                                    унберенче сыйныф 

III бүлек                                               өченче бүлек 

7 нче бүлек                                          җиденче бүлек 

IV том                                                 дүртенче том 

Матур әдәбият әсәрләрендә даталардан башка саннар, кагыйдә 

буларак, сүз белән языла: 

1. Элек, 1927 нче елга хәтле, Казан университетының йөз еллык тарихында 

без бары биш-алты гына татар студенты күрәбез. (Г. Ку туй) 

Саннар язуда цифр һәм сүз белән белдерелә. 

Вопросы и задания 

1. Санны ачыклап килгән сүз ничек атала?  

2.  Санның исемләшүенә мисаллар китерегез. 

3. Гарәп цифрларыннан соң кушымча ничек языла? 

4.  Нинди саннар сызык аша язылалар? 

5.  Рим цифрларыннан соң кушымча языламы? 

6.  Парлы саннар нинди төркемчәгә керәләр? 

7.  Кайсы төркемчә санының саналмышы булмый? 

Тема 10  

Вуз, в котором я учусь. Учебный процесс в университете. Будущая 

профессия. 

 

Аннотация. Әлеге тема Казан шәһәрендәге югары уку йортлары турында 

кыскача мәгълүмат бирә. Биредә студентлар үзләре укыган Филология һәм 

мәдәниятара багланышлар институтының С.Сәйдәшев исемендәге Югары 

сәнгать мәктәбе, аның укытучылары, тарихы, казанышлары турында мәгълүмат 

туплыйлар.    

Ключевые слова.  КФУ, Салих Сәйдәшев исемендәге Югары сәнгать мәктәбе, 

Музыка бүлеге. 

  

Методические рекомендации по изучению темы  

Студентлар Казан шәһәрендәге югары уку йортлары, анда үзләштерелә торган 

белгечлекләр турында кыскача мәгълүмат алалар;  

Мөстәкыйль эш рәвешендә телдән чыгышлар, “Мин сайлаган һөнәр” темасына 

инша язып тапшыру һәм глоссарийны музыка сәнгате буенча белем бирүче 

укытучылар исемлеге белән баету  каралган.   

 Алган белемнәрне үзләштерү һәм тикшерү өчен язма биремнәр һәм тест 

тәкъдим ителә.     

 

Рекомендуемые информационные ресурсы: 

 

1. http://belem.ru/tatar-tele/vuz-rus/34____.html  

2. http://tulpar.kpfu.ru/mod/page/view.php?id=76243 

3. http://tulpar.kpfu.ru/mod/assign/view.php?id=67670 

4. http://tulpar.kpfu.ru/mod/quiz/view.php?id=67671 

 

Список сокращений 

һ.б. – һәм башкалар 

б-н – белән(бәйлек) 

РФ – Рәсәй Федерациясе 

ТР – Татарстан Республикасы 

 

Глоссарий 

  

Айдар Фәйзерахманов – җырчы(тенор) ТРның халык артисты(1997).1981 нче 

елдан Татар опера һәм балет театры солисты. 2001 нче елдан КФУның 

С.Сәйдәшев исемендәге Югары сәнгать мәктәбе доценты,  вокал әзерлек 

кафедрасы  мөдире. 

http://tulpar.kpfu.ru/mod/page/view.php?id=76243
http://tulpar.kpfu.ru/mod/assign/view.php?id=67670

 Рәгъде Халитов – баянчы, музыка белгече, педагог. ТАССРның һәм РФның 

атказанган сәнгать эшлеклесе. Татар халык музыка уен коралларын фәнни 

өйрәнә. КФУның С.Сәйдәшев исемендәге Югары сәнгать мәктәбе профессоры, 

кафедра җитәкчесе. 

  

 

Вопросы для изучения 

1.Казан (Идел буе) федераль университеты  

2.Салих Сәйдәшев исемендәге Югары сәнгать мәктәбе. Музыка бүлеге 

 

Казан (Идел буе) федераль университеты (рус. Казанский (Приволжский) 

федеральный университет, КФУ) — Казан шәһәренең югары уку 

йорты. Русиянең иң борынгыуниверситетларының берсе. 1925 елдан 2009 

елга кадәр В. И. Ленинның исемен йөртә. 2009 елның 21 октябрендә Русия 

президенты фәрманы буенча Казан Дәүләт Университеты нигезендә — Казан 

(Идел буе) федераль университеты оештырыла[1]. 

КФУ эченә Казан дәүләт финанс һәм икътисад институты, Татар дәүләт 

гуманитар-педагогика университеты һәм ТР Президентыбуендагы дәүләт һәм 

муниципаль хезмәте академиясе кертелә. Реорганизация нәтиҗәсендә, элекке 

КДУның факультетларының бәгъзеләре институт статусын 

ала, кайберсе кушылган ЮУЙлары белән берләштерелә. 

 

Салих Сәйдәшев исемендәге Югары сәнгать мәктәбе 

Музыка бүлеге 

Музыка факультеты 1960 елда ачыла. 48 ел эшләү дәверендә аның 4000гә 

якын укучысы арасында югары квалификацияле педагог-музыкантлар, атаклы 

галимнәр һәм артистлар, мәгариф һәм мәдәният оешмалары җитәкчеләре бар. 

Алар Татарстанда, Россиянең күп кенә төбәкләрендә һәм чит илләрдә нәтиҗәле 

эшлиләр. Алар арасында фән кандидатлары һәм докторлары, профессорлар һәм 

доцентлар Л.Кашапова, А.Сафина, Е.Алехина, В.Кудрявцева, И.Трофимова, 

Р.Халитов; Татарстан Республикасы халык артистлары А.Вәлиев, А.Галимов, 

А.Фәйзерахманов, Татарстан Республикасының атказанган артистлары 

Р.Низамов, Р.Закиров, В.Усманов һ.б. бар. 

1960-1968 нче елларда факультетның беренче деканы – доцент ТАССРның 

атказанган мәдәният хезмәткәре Л.Ф.Панькина була. 1968-1985 нче елларда 

декан булып доцент ТАССРның атказанган мәдәният хезмәткәре А.В.Назаров, 

1985-2000 нче елларда сәнгать фәннәре кандидаты, профессор, Россия 

Федерациясенең һәм Татарстан Республикасының атказанган мәдәният 

http://tt.wikipedia.org/wiki/%D0%A0%D1%83%D1%81_%D1%82%D0%B5%D0%BB%D0%B5
http://tt.wikipedia.org/wiki/%D0%9A%D0%B0%D0%B7%D0%B0%D0%BD
http://tt.wikipedia.org/wiki/%D0%AE%D0%B3%D0%B0%D1%80%D1%8B_%D1%83%D0%BA%D1%83_%D0%B9%D0%BE%D1%80%D1%82%D1%8B
http://tt.wikipedia.org/wiki/%D0%AE%D0%B3%D0%B0%D1%80%D1%8B_%D1%83%D0%BA%D1%83_%D0%B9%D0%BE%D1%80%D1%82%D1%8B
http://tt.wikipedia.org/wiki/%D0%A0%D1%83%D1%81%D0%B8%D1%8F
http://tt.wikipedia.org/wiki/%D0%A3%D0%BD%D0%B8%D0%B2%D0%B5%D1%80%D1%81%D0%B8%D1%82%D0%B5%D1%82
http://tt.wikipedia.org/wiki/1925_%D0%B5%D0%BB
http://tt.wikipedia.org/wiki/2009_%D0%B5%D0%BB
http://tt.wikipedia.org/wiki/2009_%D0%B5%D0%BB
http://tt.wikipedia.org/wiki/%D0%92%D0%BB%D0%B0%D0%B4%D0%B8%D0%BC%D0%B8%D1%80_%D0%9B%D0%B5%D0%BD%D0%B8%D0%BD
http://tt.wikipedia.org/wiki/2009_%D0%B5%D0%BB
http://tt.wikipedia.org/wiki/%D0%A0%D1%83%D1%81%D0%B8%D1%8F
http://tt.wikipedia.org/wiki/%D0%9A%D0%B0%D0%B7%D0%B0%D0%BD_(%D0%98%D0%B4%D0%B5%D0%BB_%D0%B1%D1%83%D0%B5)_%D1%84%D0%B5%D0%B4%D0%B5%D1%80%D0%B0%D0%BB%D1%8C_%D1%83%D0%BD%D0%B8%D0%B2%D0%B5%D1%80%D1%81%D0%B8%D1%82%D0%B5%D1%82%D1%8B#cite_note-1
http://tt.wikipedia.org/wiki/%D0%A2%D0%B0%D1%82%D0%B0%D1%80_%D0%B4%D3%99%D2%AF%D0%BB%D3%99%D1%82_%D0%B3%D1%83%D0%BC%D0%B0%D0%BD%D0%B8%D1%82%D0%B0%D1%80-%D0%BF%D0%B5%D0%B4%D0%B0%D0%B3%D0%BE%D0%B3%D0%B8%D0%BA%D0%B0_%D1%83%D0%BD%D0%B8%D0%B2%D0%B5%D1%80%D1%81%D0%B8%D1%82%D0%B5%D1%82%D1%8B
http://tt.wikipedia.org/wiki/%D0%A2%D0%B0%D1%82%D0%B0%D1%80_%D0%B4%D3%99%D2%AF%D0%BB%D3%99%D1%82_%D0%B3%D1%83%D0%BC%D0%B0%D0%BD%D0%B8%D1%82%D0%B0%D1%80-%D0%BF%D0%B5%D0%B4%D0%B0%D0%B3%D0%BE%D0%B3%D0%B8%D0%BA%D0%B0_%D1%83%D0%BD%D0%B8%D0%B2%D0%B5%D1%80%D1%81%D0%B8%D1%82%D0%B5%D1%82%D1%8B
http://tt.wikipedia.org/wiki/%D0%A2%D0%A0_%D0%9F%D1%80%D0%B5%D0%B7%D0%B8%D0%B4%D0%B5%D0%BD%D1%82%D1%8B
http://tt.wikipedia.org/wiki/%D0%9A%D0%B0%D0%B7%D0%B0%D0%BD_%D1%84%D0%B5%D0%B4%D0%B5%D1%80%D0%B0%D0%BB%D1%8C_%D1%83%D0%BD%D0%B8%D0%B2%D0%B5%D1%80%D1%81%D0%B8%D1%82%D0%B5%D1%82%D1%8B%D0%BD%D1%8B%D2%A3_%D1%82%D0%B0%D1%82%D0%B0%D1%80_%D1%84%D0%B8%D0%BB%D0%BE%D0%BB%D0%BE%D0%B3%D0%B8%D1%8F%D1%81%D0%B5_%D2%BB%D3%99%D0%BC_%D1%82%D0%B0%D1%80%D0%B8%D1%85%D1%8B_%D1%84%D0%B0%D0%BA%D1%83%D0%BB%D1%8C%D1%82%D0%B5%D1%82%D1%8B

хезмәткәре Р.Ф.Халитов эшлиләр. Алар барысы да факультет үсешенә 

үзләреннән зур өлеш кертәләр. 

2000 нче елдан музыка факультетын педагогика фәннәре докторы, сәнгать 

фәннәре кандидаты, профессор Ф.Ш.Сәлитова җитәкли. Факультетта укыту 

сыйфатын яхшырту, студентларны төрле яклап әзерләү юнәлешләрен киңәйтү 

буенча укыту эшчәнлегенең алга таба үсеше башлана. Булачак белгечләрне 

музыкаль-теоретик фәннәр, инструменталь, вокаль, хор башкаруы буенча һөнәри 

яктан әзерләү мөмкинлекләрен киңәйтү өчен, күп кенә яңа белгечлекләр ачу 

әһәмиятле яңалыкларның берсе була. 

Музыка факультеты Россиянең, якын һәм ерак чит илләрнең югары уку 

йортлары. Фәнни оешмалары белән дә актив хезмәттәшлек итә. “Музыка һәм 

педагогика” девизы белән факультет базасында даими үткәрелгән халыкара  

фәнни-гамәли конференцияләр – моның ачык дәлиле. Аларның материаллары 

буенча Мәскәү, Чехия, Монголия, Франция, Израиль, Белорусия Латвия, 

Украина, Көньяк Африка республикасы галимнәре һәм педагогларының 

мәкаләләре басылган күләмле фәнни-методик җыентыклар чыгарылган. 

Соңгы елларда факультетның башкару осталыгын үстерү өлкәсендәге 

эшчәнлеге дә сизелерлек арта. Ел саен коллектив йөздән артык концерт һәм 

лекция-концертлар үткәрә. Укытучылар һәм студентлар радио һәм телевидение 

буенча чыгыш ясыйлар, Татарстанда, Россиядә һәм чит илләрдә концертлар 

куялар. Шактый күп укытучылар һәм студентлар дәрәҗәле халыкара һәм 

бөтенроссия конкурсларында лауреат исеменә лаек булалар. Россия 

Федерациясенең һәм Татарстан Республикасының атказанган сәнгать 

эшлеклеләре, атказанган һәм халык артистлары профессорлар М.Я.Коварская, 

Н.В.Соколова, В.С.Федотов, Р.Ф.Халитов; доцентлар Л.Ә.Әхмәтова, 

М.В.Галиев, А.Ф.Фәйзерахмановларның концерт эшчәнлеге аеруча зур 

популярлык казана. Доцент А.Э.Гомәров җитәкчелегендәге скрипкачылар 

ансамбле – шәһәр һәм республиканың дәрәҗәле иҗади чара-бәйрәмнәрендә 

алыштыргысыз катнашучы. 

Татарстанда һәм Россиядә музыкаль белем бирә торган әйдәп баручы үзәк 

буларак, музыка факультеты үзенең статусын һәрьяклап ныгытырга тырыша. 

Аның эшчәнлеген тану матбугат, радио һәм телевидение игътибары, күп санлы 

мактау грамоталары һәм мактау хатлары белән дәлилләнә.  

Вопросы и задания 

1. Татарстанда нинди югары уку йортларын беләсез? 

2. Казан дәүләт университетының туган көне кайчан? 

3. 1996 елның 30 июлендә Россия Федерациясе Президенты Указы белән 

университет нинди әһәмиятле вакыйгага ия була?  

4. Университет кайсы губерналарны үз эченә алган? 

5.  Казан дәүләт университетын тәмамлаган талантлы галимнәрне атагыз. 

6. К(П)ФУ кайчан оеша? 

7. К(П)ФУ составына элеккеге ниди уку йортлары керә? 

8. КДУ В.И.Ленин исемен ничәнче еллар аралыгында йөртә? 

9.  Хәзерге көндә К(П)ФУда ничә институт һәм факультет эшләп килә? 

10. Хәзерге көндә К(П)ФУда студентлар саны күпме?   

11. Хәзерге көндә К(П)ФУда ниди кафедраларда ничә укытучы укыта? 

12. Музыка факультеты кайчан оеша? 

13. Әлеге факультет җитәкчеләреннән кемнәрне беләсез?   

14. Музыка факультетында нинди танылган шәхесләр эшли? 

 

 

Тема 11 

Имена прилагательные и наречия в татарском языке.   

Аннотация.  Татар телендә билгене белдерә торган сүз төркемнәреннән 

саналган сыйфат һәм рәвешләрнең лексик-грамматик үзенчәлекләре турында 

мәгълүмат бирелә, аларның сөйләмдәге стилистик үзенчәлекләре ачыклана.   

  

Ключевые слова.  Сыйфат, сыйфат дәрәҗәләре, рәвеш, рәвеш төркемчәләре. 

 

Методические рекомендации по изучению темы  

Студентлар татар телендә сыйфат һәм рәвешнең лексик-грамматик 

үзенчәлекләре,  сөйләмдә кулланылышы һәм ясалышы турында мәгълүмат 

алалар;  

 Мөстәкыйль эш төре итеп текст белән эшләү каралган.   

 Белемнәрне ныгыту һәм тикшерү өчен күптөрле биремнәр, тест тәкъдим ителә  

 

Рекомендуемые информационные ресурсы: 

1. http://tulpar.kpfu.ru/mod/page/view.php?id=76244 

2. http://tulpar.kpfu.ru/mod/assign/view.php?id=67688 

3. http://tulpar.kpfu.ru/mod/quiz/view.php?id=67683 

 

Список сокращений 

http://tulpar.kpfu.ru/mod/page/view.php?id=76244
http://tulpar.kpfu.ru/mod/assign/view.php?id=67688
http://tulpar.kpfu.ru/mod/quiz/view.php?id=67683

һ.б. – һәм башкалар 

б-н – белән(бәйлек) 

  

 

 

Глоссарий. 

Рәвеш - эшнең саф билгесен, башка предметка охшатудан яки аның белән 

чагыштырудан килеп чыккан билгесен, эш билгесеннең күләмен, үтәлү 

вакытын, урынын, сәбәп-максатын белдерә торган сүз төркеме. 

  

Сыйфат - предметның төсен, тәмен, формасын күләмен, эчке яки тышкы 

характерлы билгеләрен, урынга һәм вакытка мөнәсәбәтеннән килеп чыккан 

билгесен белдерә торган сүз төркеме. 

 

 

Вопросы для изучения. 

1. Сүз төркеме буларак сыйфат, аның дәрәҗәләре. 

2. Сүз төркеме буларак рәвеш, аның төркемчәләре. 

 

Сүз төркеме буларак сыйфат, аның дәрәҗәләре. 

Сыйфат һәм рәвеш икесе дә билгене белдерә торган сүз төркемнәре.  Сыйфатлар 

зат яки предметның билгесен белдерсә, рәвешләр эш-хәрәкәтнең билгесен 

белдерәләр.  

Сыйфатлар предметның төсен, тәмен, формасын күләмен, эчке яки тышкы 

характерлы билгеләрен, урынга һәм вакытка мөнәсәбәтеннән килеп чыккан 

билгесен белдерәләр. Морфологик яктан, сыйфат төрләнми торган сүз төркеме, 

кайберләренең дәрәҗә формалары бар. Дәрәҗә формалары предмет билгесенең 

гадәти нормада, артык, яки бераз ким булуын белдерә.  

Барлык сыйфатлар гади дәрәҗәдә була алалар, аның махсус күрсәткечләре юк: 

тигез, соры. 

Чагыштыру дәрәҗәсе -рак/-рәк кушымчалары белән белдерелә: тигезрәк, 

сорырак. 

Артыклык дәрәҗәсенең түбәндәге күрсәткечләре бар: 

1. көчәйтүче сүз алды кисәкчәләре белән күрсәтеләләр: иң, гаять, дөм, үтә, 

җете.  

2.  Сыйфатларның үзләреннән беренче иҗегенә п, м авазлары өстәп ясалган 

кисәкчәләр: ап-ак, кып-кызыл, ямь-яшел. 

3. Билгенең билгесен белдергән  рәвешләр: бик, шактый, гаять, ифрат. 

Кимлек дәрәҗәсе төсне һәм тәмне белдерә торган кайбер сыйфатлардан –гылт/-

гелт, -кылт/-келт, -су, кушымчалары белән ясала. -кылт/-келт, -гылт/-гелт 

кушымчасы сыйфатларның тамырына ялгана: кыз+-ыл, яшь+-ел: кызгылт, 

яшькелт. 

Сүз төркеме буларак рәвеш, аның төркемчәләре. 

Дәрәҗә күрсәткечләрен, мәсәлән, артыклык дәрәҗәсе, чагытыру дәрәҗәсе, 

рәвешләр составында да күрергә мөмкин. Түбәндә китерелгән мисалларда 

дәрәҗә күрсәткечләре булган рәвешләр дә бар. Шулай итеп, рәвеш дә, сыйфат 

кебек үк , төрләнми торган сүз төркеме. Рәвешләр эшнең саф билгесен, башка 

предметка охшатудан яки аның белән чагыштырудан килеп чыккан билгесен, эш 

билгесеннең күләмен, үтәлү вакытын, урынын, сәбәп-максатын белдерәләр. 

Аларның түбәндәге төркемчәләре бар: саф рәвешләр(тиз, яланаяк, баштүбән); 

охшату-чагыштыру  рәвешләре: татарча, алманча, төрекчә, мамыктай; күләм-

чама рәвешләре: күп, аз, шактый, хәйран; вакыт рәвешләре: бүген, иртәгә, 

иртән, хәзер; урын рәвешләре: түбән, югары, еракта; сәбәп-максат рәвешләре: 

бушка, тикккә, юкка.  

Татар телендә сыйфатлар белән рәвешләрне бер-берсеннән аерып торучы махсус 

күрсәткечләр юк. Әлеге сүз төркемнәре нең уртак яклары күп, шуңа күрә алар 

бер-берсенә бик җиңел күчә, әйләнә(конверсияләнә) алалар. Мәсәлән, 

рәвешләрнең сыйфатларга күчүе: ким алу – ким кеше, күп сөйләшү – күп китап, 

аерым яшәү  – аерым эш, кырын яту – кырын эш. 

Югарыда китерелгән сүзләрнең ничек ясалганын билгеләве кыенлык тудыра: 

рәвеш сыйфатка күчкәнме, әллә сыйфат рәвешкәме? Бу очракта кайсы сүз 

төркеменең мәгънәсе беренчел, мәсьәләне шул хәл итә. Ясаучы нигезнең 

мәгънәсе ясалма сүзгә караганда һәрвакыт киңрәк була. Күрсәтелгән мисалларда 

рәвеш мәгънәсе беренчел. Моны кайберләренең формалары да күрсәтеп тора. 

Мәсәлән, кырын сүзе борынгы килеш формасын тәшкил итә һәм ничек? нинди 

юл белән? Дигән сорауга җавап бирә: кырын яту. 

Сыйфатларның рәвешкә күчүенә мисаллар: якты көн – якты яну, бай кеше – бай 

яшәү, йомшак мендәр – йомшак әйтү. Әлеге сүзләрнең кайсы рәвеш, кайсы 

сыйфат икәнен билгеләү өчен, аларның лексик-грамматик мәгънәсенә һәм  

җөмләдәге синтаксик функциясенә игътибар итәргә кирәк.  

Вопросы и задания 

1. Сыйфат һәм рәвешнең уртак һәм аермалы якларын күрсәтегез. 

2.  Сыйфат белән рәвеш төрләнә торган сүз төркемнәреме? 

3. Дәрәҗә күрсәткечләре нәрсәне белдерә? 

4. Артыклык дәрәҗәсен белдерүче чараларны санап күрсәтегез. 

5. Охшату-чагыштыру дәрәҗәсенә мисаллар китерегез. 

6. Сыйфаттан рәвешкә яки рәвештән сыйфатка күчү күренеше ничек дип 

атала? 

7. Рәвешнең нинди төркемчәләрен беләсез? 

8. Рәвеш исемләшә аламы? 

 

Тема 12 

Татарская музыкальная культура. Традиционные музыкальные 

инструменты татарского народа. 

 

Аннотация. Татар халкының музыка сәнгате мәсьәләләрен яктыртакан әлеге 

тема булачак музыкантлар өчен иң файдалы һәм кызыклы темаларның берсе. 

Биредә студентлар татар музыка сәнгате тарихы  һәм татар музыка уен 

кораллары турында кызыклы мәгълүмат туплый алалар.  

 

Ключевые слова.  Музыка сәнгате, музыка уен кораллары. 

 

Методические рекомендации по изучению темы  

 

Студентлар татар халкының музыка сәнгате, аның үткәне һәм бүгенгесе белән 

танышалар.  

Традицион музыка уен кораллары турында презентация ярдәмендә чыгышлар 

ясау каралган. 

 Белемнәрне үзләштерү һәм ныгыту өчен күптөрле биремнәр, тестлар тәкъдим 

ителә.   

 

Рекомендуемые информационные ресурсы: 

1. http://tulpar.kpfu.ru/mod/page/view.php?id=76246 

2. http://tulpar.kpfu.ru/mod/page/view.php?id=76247 

3. http://tulpar.kpfu.ru/mod/glossary/view.php?id=66619 

http://tulpar.kpfu.ru/mod/page/view.php?id=76246
http://tulpar.kpfu.ru/mod/page/view.php?id=76247
http://tulpar.kpfu.ru/mod/glossary/view.php?id=66619

4. http://tulpar.kpfu.ru/mod/assign/view.php?id=67696 

5. http://tulpar.kpfu.ru/mod/quiz/view.php?id=67698 

 

Список сокращений 

һ.б. – һәм башкалар 

 һ.б.ш. – һәм башка шундый 

к.м.у.к – кыллы музыка уен коралы 

т.м.у.к. – тынлы музыка уен коралы 

  

 

 

Глоссарий 

Думбра - чиертеп уйный торган кыллы музыка коралы. 

Дудка – сыбызгы, курай. 

Дутар – дутар (Урта Азия халыкларының уен коралы). 

Духовой музыкальный инструмент – тынлы музыка уен коралы. 

Зурна – зурна (Якын Көнчыгышның киң таралган тынлы уен коралы) 

Кай – кай (үзбәк халкының уен коралы) бүлек. 

Курай — татар халык тынлы милли музыка коралы.  

 

Вопросы для изучения. 

1. Татар халкының музыка сәнгате. 

2. Татар халык музыка уен кораллары. 

 

Татар халкының музыка сәнгате 

“Халык җырлары безнең бабаларыбыз тарафыннан калдырылган иң  

бәһале бер мирастыр... “Халык җырлары”ның шулай җәүһәр вә  

якутлардан да кыйммәтле бер нәрсә булганы өчен дә аларга әһәмият  

бирергә кирәк... Чөнки халыкның бер генә җыруен тотып нечкәләсәң,  

шөбһәсез, аның халәте рухиясен, нәрсә уйлаганын вә ни хакында, нинди  

фикердә икәнен белеп буладыр” 

http://tulpar.kpfu.ru/mod/assign/view.php?id=67696
http://tulpar.kpfu.ru/mod/quiz/view.php?id=67698


46 
 

                                                                          Габдулла Тукай 

Татар музыка сәнгатенең чыганагы төрки каганатлар дәверенә барып 

тоташа. Ул Идел буе Болгары, Алтын Урда, Казан ханлыгы һ.б. төрки-татар 

дәүләтләрендә төрле рухани һәм дөньяви формаларда, профессиональ һәм 

үзешчән җырчылар, музыка уен коралларында башкаручылар иҗатында чагыла. 

Татар музыка сәнгате мәҗүсилек заманы һәм ислам дине йолаларын үткәргәндә 

башкарылган музыка, мәдхия, мемориаль жанрларда, сарай музыкасы 

традицияләрендә - хәрби йола бәйрәмнәре, сарай һәм халык бәйрәмнәрендә 

күңел ачу рәвешендәге музыкаль-поэтик формаларда үсә. Татар халкының 

традицион музыка кораллары булып кубыз, курай, гөслә, давылбаз, думбра, дәф 

һ.б. санала. Аларның кайберләре халык осталары кулы белән ясала, икенчеләре 

гарәпләрдән үзләштерелгән классик мөселман музыка уен кораллары була.  

 Татар милли көйләренә ангемитоника хас; традицион буларак ул җырлар 

фәкать бер тавыш өчен чыгарыла. 16 йөз уртасыннан татар халкының музыка 

сәнгате көчен-кодрәтен югалта: элек иҗтимагый әһәмияткә ия булган 

формаларның кирәге калмый, бу хәл жанр һәм стильләрнең акрынлап 

чикләнүенә китерә. Шул сәбәпле татар халкының милли музыкасы 20 йөз 

башына кадәр ялгыз башкаручылар иҗатындагы фольклор җырлары буларак 

кына сакланып кала.  

18 йөздә, уку йортлары программасына уен коралларын үзләштерү 

дәресләре кертелү нәтиҗәсендә, төбәктә рус музыкасының беренче учаклары 

барлыкка килә. 19 йөз ахырына Казанда профессиональ музыка белем бирүнең 

нигезләре салына. Төрле елларда К.Эйзрах, Л.К.Новицкий, А.А.Орлов-

Соколовский, Р.А.Гуммертларның хосусый музыка мәктәпләре эшли башлый. 

Казан музыка училищесе дә Гуммерт мәктәбе нигезендә оеша.  

19 йөз ахыры - 20 йөз башында Казан музыка сөючеләр түгәрәге, Нәфис 

сәнгать сөючеләрнең Казан җәмгыяте, Халык университетлары Казан җәмгыяте 

татар милли музыкасының беренче концертларын оештыра. Казанда атаклы 

артист һәм музыкантлар И.Гофман, С.Рахманинов, А.Скрябин, А.Гольденвейзер, 

К.Игумнов, Л.Ауэр, Б.Губерман, Я.Кубелик, Е.Цимбалист, Н.Фигнер, 

Л.Собинов, А.Нежданова концертлар бирә; "Зиминның Мәскәү операсы 

артистлары ширкәте", С.-Петербургтан М.И.Петипаның балет труппасы, 

Мәскәүдәге Зур театрның Е.В.Гельцер җитәкчелегендәге балет труппасы һ.б. 

гастрольгә килеп чыгышлар ясый.         Казандагы опера театры М.Мусоргский, 

П.Чайковский, А.Рубинштейн, А.Даргомыжский кебек рус авторларының, 

Ж.Бизе, Р.Леонкавалло, Дж.Верди һ.б. чит ил композиторларының әсәрләреннән 

бай репертуар үзләштерә. Ф.И.Шаляпинның артистлык карьерасы Казанда 

башланып китә.  

     19 йөз ахыры - 20 йөз башында халык көйләре нигезендә, рус һәм Европа 

классик музыкасы казанышларына таянып, хәзерге профессиональ татар милли 

музыка сәнгате формалаша. Музыкантлардан З.Яруллин, Ф.Туишев, 

Х.Хәйбулкин ("Хәйбулкин маршы" авторы), җырчылардан К.Мотыйги, 

Ф.Латыйпов, М.Искәндәрева һ.б.ның эшчәнлеге шул елларда башлана.  

     20 йөзнең 20-30 нчы елларыннан татар музыка сәнгате композиторлар иҗат 

иткән үзенчәлекле төрле жанр әсәрләре белән байый: гыйльми нигездә милли 

музыканың мәгариф системасы булдырыла. Татарстанда композиторлар 

иҗатының формалашуына татар драма труппалары сәхнәгә куйган музыкаль 

драма әсәрләренең дә тәэсире зур була. Татар композиторлар мәктәбенә нигез 

салучыларның берсе С.Сәйдәшев иҗаты татар музыкаль театры формалашуы 

белән тыгыз бәйләнгән. Ул спектакльләрнең музыка бизәлешен үзгәртә, милли 

музыканы сәхнәдәге вакыйгаларга бәйләве белән музыкаль драма жанрын 

нигезли. Милли музыканың тарихи тәҗрибәсен оста файдаланып, Сәйдәшев яңа 

интонацияләр һәм ритмнар, күптавышлылыкның гармониялелеген, оркестр 

яңгырашының тембр төрлелеген баета, милли татар симфонизмына нигез сала. 

Аның "Зәңгәр шәл", "Наёмщик", "Кандыр буе" музыкаль драмалары һәм 1920-30 

еллардагы музыка-сәхнә әсәрләре милли музыканың төрле жанрлары үсеше өчен 

үрнәк була.  

     Татар музыка сәнгатенең формалашуына С.Габәши, Г.Әлмөхәммәдев, 

В.Виноградовларның "Сания" (1925), "Эшче" (1930) беренче татар опералары 

зур йогынты ясый. Татар опера студиясендә (1934-38) музыка өлкәсендә милли 

кадрлар әзерләү Татар опера һәм балет театрын оештыруга юл ача. Музыка 

театрның үсешенә З.Бәйрашева, М.Булатова, А.Измайлова, Г.Кайбицкая, 

М.Рахманкулова, У.Әлмиев, Н.Даутов, Ф.Насретдинев, Р.Билалова, 

Г.Сәйфуллина, З.Хисмәтуллина, В.Шәрипева, А.Аббасов, Л.Верниковский, 

Ю.Борисенко, З.Сөнгатуллина, Х.Бигичев, В.Ганиева, Г.Ластовка, Р.Сәхәбиев, 

Е.Михайлова кебек әйдәп баручы опера җырчылары һәм А.Гацулина, Б.Әхтәмев, 

Н.Юлтыева, Ә.Нарыков, Г.Калашникова, Р.Садыйков, И.Хәкимева, 

С.Хантимерева кебек балет солистлары зур өлеш кертәләр.  

     Радиотапшырулар оештырылуы (1927), Татар филармониясе, Халык иҗаты 

йорты (1939), Татарстан Республикасының Дәүләт җыр һәм бию ансамбле 

оешуы Татарстандагы муз.-иҗтимагый тормышны җанландырып җибәрә. 1939 

елда ТАССР Композиторлар берлеге оештырыла (к. Татарстан 

Республикасының композиторлар берлеге). 1945 елда Казан консерваториясе 

ачыла.  

      1930 еллар ахырыннан әсәрләре милли музыка классикасы фондында лаеклы 

урын алган күренекле татар композиторларының иҗади эшчәнлеге башлана. 

Музыкаль театр өлкәсендәге казанышлар аеруча игътибарга лаек: 

Н.Җиһановның "Алтынчәч", "Җәлил", М.Мозаффаровның "Галиябану" 

опералары, Ф.Яруллинның "Шүрәле" балеты, Җ.Фәйзинең "Башмагым" муз. 

комедиясе иҗат ителә; Н.Җиһановның "Кырлай" симф. поэмасы һәм "Татар 

халык көйләренә сюита"сы, А.Ключарёвның "Идел симфониясе", 

З.Хәбибуллинның скрипка өчен әсәрләре кебек симфония, камера-

инструменталь, җыр (вокал) музыкасы жанрлары үзләштерелә. Алардан соң 

килгән буын композиторларның аеруча күренекле вәкиле - Р.Яхин. Ул беренче 

татар фортепиано концерты, күпсанлы романс, җыр һәм фортепиано әсәрләре 

иҗат итә. Опера, балет, симфония һәм камера-инструменталь музыка әсәрләре 

өлкәсендә зур көч куйган композиторлар: А.Монасыйпов ("Муса Җәлил" 

симфония-поэмасы, "Тукай ритмнары" җыр һәм симф. поэмасы), Ә.Бакиров ("Су 

анасы" балеты), Х.Вәлиуллин ("Самат" операсы), И.Шәмсетдинев, А.Леман, 

А.Вәлиуллин һ.б. 1960-70 һәм аннан соңгы елларда татар композиторларының 

иҗат даирәсе киңәя төшә. Ф.Әхмәтев, Р.Билалов, Р.Еникиев, Б.Мөлекев, 

И.Якупов, М.Яруллиннар яңа стилистиканы булдыруга һәм фольклор 

чыганакларын заманча проф. техник чаралар б-н бәйләп үстерүгә зур өлеш 

кертәләр. 1980-90 елларда Татарстанда Р.Кәлимуллин, Л.Хәйретдинева, 

Р.Әхиярова, М.Шәмсетдинева, Ш.Шәрифуллин һ.б. композиторлар уңышлы 

иҗат итәләр. Бүгенге көндә Татарстан композиторлары иҗатында камера-

инструменталь һәм вокаль музыка төп урынны алып тора.  

Милли музыкада композиторларның беренче җырлары 1910 елларда яңгырый 

(Ф.Латыйпов, С.Габәши). Җыр жанрына аеруча игътибар итү С.Сәйдәшев, 

М.Мозаффаров, Җ.Фәйзи, Н.Җиһанов, З.Хәбибуллин, А.Ключарёв, Р.Яхин, 

Ә.Бакиров һ.б. композиторларга хас. С.Садыйкова, Л.Батыр-Болгари иҗатында 

җыр төп урынны алып тора. Ш.у. Ш.Мәҗитев, Ә.Хәйретдинев, З.Гыйбадуллин, 

М.Макаров, И.Хисамов, Ф.Әхмәдиев һ.б. һәвәскәр композиторларның 

җырларын да халык яратып тыңлый һәм башкара. һәвәскәрләрнең үзләре иҗат 

итеп, әсәрләрен үзләре үк башкаруы аеруча киң җәелә.  

      Татар милли җыр сәнгатендә Г.Сөләйманова, Р.Ваһапов, З.Басыйрова, 

Ә.Афзалова, И.Шакиров, Х.Бигичев, Г.Рәхимкулов, Р.Ильясов, Ш.Әхмәтҗанов, 

Р.Ибраһимова, В.Гыйззәтуллина, А.Туишева, Ф.Сөләйманова, Н.Василова, 

З.Сәхәбиева, Р.Ибраһимов, Гөлзадә, А.Фәйзерахманов, М.Сөнгатуллин, 

Р.Харисовлар татар башкару сәнгатенең югары зәвыкле осталары булып таныла.  

Татар композиторларының әсәрләре чит илләрдә дә таныла. Татар музыкасы 

халыкара фестивальләрдә башкарыла, композиторлар конкурсларында билгеләп 

үтелә. Казанда Европа-Азия хәзерге заман музыкасы фестивальләре, Шаляпин 

Ф.И. исемендәге опера фестивале, Нуриев Р. исемендәге классик балет 

фестивале үткәрелә. Татарстан Республикасының Дәүләт симфония оркестры, 

Татарстан Республикасының Дәүләт җыр һәм бию ансамбле, Халык музыка уен 

кораллары дәүләт оркестры, Татарстанның Дәүләт кыллы квартеты киң танылган 

башкаручы коллективлар булып санала. Республикада музыка коралларында 

ялгыз башкару гаять нык үсеп китә: Р.Абдуллин (орган), М.Әхмәтев (скрипка), 

Л.Маслова (виолончель), Э.Әхмәтева, Ф.Хәсәнева (фортепиано) 

һ.б. Республикада музыка белеме киң үсеш ала. Махсус белемле музыка 

белгечләре әзерли торган күп кенә уку йортлары эшләп килә: Казан мәдәният һәм 

сәнгать университеты, Казан педагогия университетының музыка факультеты, 

музыка училищесе, көллиятләре, мәктәпләре һ.б. 

Татар халык музыка уен кораллары 

Татар халкының традицион музыка кораллары булып кубыз, курай, гөслә, 

давылбаз, думбра, дәф һ.б. санала. Аларның кайберләре халык осталары кулы 

белән ясала, икенчеләре гарәпләрдән үзләштерелгән классик мөселман музыка 

уен кораллары була.  

Курай — татар халык тынлы милли музыка коралы.  

Татарларда курай элек-лектән үк киң таралган уен коралы булган. Курайларның 

 тавыш югарылыгы, ягъни музыкаль регистрның көйләнеш югарылыгы, төрле  

булырга мөмкин һәм ул курайчының (гадәттә курайчылар коралларын  

үзләре ясаган) теләге, аның тавыш көпшәсе үлчәмнәрен (озынлыгын, юанлыгын) 

 сайланышына бәйле. Гадәттә, курайларның озынлыгын тотам белән үлчиләр. 

 Шуннан чыгып, курайлар җиде, сигез, тугыз яисә ун тотамлы озынлыкта 

булалар.  Курайның озынлыгы  төренә карап төрлечә була :120—180 мм дан 

  алып 450-1000 мм кадәр. 

Курай төрләре: 

•Классик курай 

•Көпшә курай 

•Агач курай 

•Бакыр курай 

•Казан курай 

•Ногай курай 

Татарларда курай белән кызыксыну бүгенгә хәтле сүнмәгән. Татарстанда һәм

 татарлар яшәгән башка җирләрдә курай белән кызыксыну көннән-көн арта.  

Курайда татар халык көйләрен һәм хәзерге заман җырларын да башкарып була. 

Татар  курае, башкорт кураеннан аермалы буларак, металл (гадәттә җиз) көпшәдән 

ясала һәм сыбызгысыманнар төркеменә карый, башкорт курае исә камыштан яки 

 кыр курасыннан ясала, сызгыртма бөкесез генә була. Татар курае, барлык тынлы 

 уен кораллары кебек үк, күп еллар дәвамында иң гади сыбызгыдан килеп чыккан. 

  Ул башта ике тишекле булган, хәзер алты клапанлы уен коралы формасын алган. 

Аның диатоник аваз рәте икедән артык октаваныэченә ала (икенче октавага һава  

агымын көчәйтү ярдәмендә күчелә). Татар кураеның тембры гаҗәеп йомшак һәм 

 чиста. Аңарда башкорт кураендагы кебек вибрация һәм чыҗылдау авазлары 

 бөтенләй юк дәрәҗәсендә. Курайның гади структурасы пентатоника чикләрендәге 

бик вак мелизматик бизәкләрне дә яңгыратуга җайлаштырылган.   

 

Кубыз (варган) татарга башка халыклардан ( кыргызлар, казакълар, башкортлар 

һ.б.)бик күптән кергән булырга тиеш: әмма конструкциясе һәм фактурасы 

 буенча татар кубызы үзенә генә хас мөстәкыйльлек алган. Барыннан  да  

элек татар кубызының үзенчәлекле тембр төсмерен, йөртергә уңай һәм нык 

 булуын билгеләп үтәргә кирәк.Татар кубызын ясаганда металл куллану (тимер 

 бөгәлҗә һәм корыч вибратор) башкортларның агач кубызларына караганда аны  

көчлерәк тавышлы иткән. Әмма ул шулай да аваз чыгару уен коралы гына булып 

калган, аның зурлыгы да, аваз чыгару принциплары да көй тапшыру өчен  

уңайсыз. Шул сәбәпле, кубыз мелодик уен коралы булып китә алмаган.  

Октябрьгә кадәр ул “яшертен”, тавышсыз уен коралы булып йөргән һәм  

утырмаларда, аулак өйләрдә генә уйналган, шул шартларга гына җавап биргән. 

 Оста башкаручы кулында кубыз гадәттән тыш оригиналь яңгырый. Үзгәрми тор

ган төп тон фонында көйнең сизелер сизелмәс авазлары таралганда, бу борынгы  

уен коралының примитивлыгы һәм камил булмавы сизелми дә башлый.  

Хәзерге вакытта татар  җыр-бию ансамбленең (Казан) кызыклы һәм иҗади 

 эшчәнлеге нәтиҗәсендә,  халыкта бөтенләй югала язган  курай белән кубыз 

 Татарстанның күп кенә  үзешчән коллективларында яңадан популярлык  

казана.  Татар дәүләт филармониясе каршында халык музыка уен коралары  

оркестры оештырылган. Анда кубыз белән курай үзләренә лаеклыурын алган. 

 Курайны үзгәртү һәм камилләштерү мөмкинлегедә бар. 

Вопросы и задания 

1. Татар музыка сәнгате  нинди формаларда үсеш ала? 

2.  Татар халкының традицион музыка кораллары булып нинди уен 

кораллары санала? 

3. Хәзерге профессиональ татар милли музыка сәнгате  кайсы елларда 

формалаша?  

4. Гыйльми нигездә милли музыканың мәгариф системасы кайчан 

булдырыла?  

5. Кайсы татар композиторының иҗаты татар музыкаль театры 

формалашуы белән тыгыз бәйләнгән?  

6. Татар музыка сәнгатенең формалашуына кайсы композиторларның нинди 

опералары йогынты ясый? 

7.  Татарстандагы музыкаль-иҗтимагый тормышны нинди  тарихи 

вакыйгалар җанландырып җибәрә? 

8. К.Мотыйги, Ф.Латыйпов, М.Искәндәрева һ.б.ның  музыкаль эшчәнлеге 

ничәнче елларга туры килә? 

9. 1920-30 еллардагы музыка-сәхнә әсәрләре милли музыканың төрле 

жанрлары үсеше өчен  С.Сәйдәшевнең  нинди әсәләр үрнәк була.  

10. 1980-90 елларда Татарстанда  уңышлы иҗат итүче композиторлардан 

кемнәрне атый аласыз?   

 

 

 

 

Тема 13 

Местоимения в татарском языке. Личные, вопросительные местоимения. 

Аннотация. Татар телендә алмашлык сүз төркеменең лексик-грамматик 

үзенчәлекләрен өйрәнү, аның сөйләмдә кулланылыш үзенчәлекләрен 

үзләштерүне максат итеп куйган әлеге тема буенча бирелгән биремнәр алда 

үзләштерелгән материалны кабатлауны да күздә тота  

  

 

Ключевые слова.  Алмашлык, сорау, күрсәтү, зат алмашлыклары. 

 

Методические рекомендации по изучению темы  

 

Студентлар татар телендә алмашлыкларның лексик-грамматик үзенчәлекләре,  

сөйләмдә кулланылышы һәм ясалышы турында мәгълүмат алалар;  

 Мөстәкыйль эш төре итеп текст белән эшләү каралган.   

 Белемнәрне ныгыту һәм тикшерү өчен күптөрле биремнәр, тест тәкъдим ителә. 

 

Рекомендуемые информационные ресурсы: 

 

1. http://tulpar.kpfu.ru/mod/page/view.php?id=76249 

2. http://tulpar.kpfu.ru/mod/assign/view.php?id=67722 

3. http://tulpar.kpfu.ru/mod/quiz/view.php?id=67726 

 

Список сокращений 

һ.б. – һәм башкалар 

б-н – белән(бәйлек) 

  

 

Глоссарий 

Алмашлык - үзләрен атамыйча гына зат яки предметларга, аларның билгесе 

яки санына һәм хәлләренә күрсәтә (ишарә итә) торган  сүз төркеме. 

http://tulpar.kpfu.ru/mod/page/view.php?id=76249
http://tulpar.kpfu.ru/mod/assign/view.php?id=67722
http://tulpar.kpfu.ru/mod/quiz/view.php?id=67726

Саф кушма алмашлыклар – ике компонентны тәшкил итеп,  сүзләр кушылу 

ысулы белән ясалган кушма алмашлыклар төре: һәрбер, кемдер, һичкем, 

бернәрсә һ.б. 

Ясалма алмашлыклар – төрле сүз ясагыч чаралары ярдәмендә  билгеле бер 

сүз ясагыч ысулы(кушымчалау, конверсия, сүзләр кушылу) белән ясалган 

алмашлыклар. 

Вопросы для изучения. 

1. Сүз төркеме буларак алмашлык. Алмашлыкларның семантик 

төркемчәләре. 

2. Алмашлыкларның ясалыш һәм язылыш үзенчәлекләре. 

 

Сүз төркеме буларак алмашлык. Алмашлыкларның семантик 

төркемчәләре 

Үзләрен атамыйча гына зат яки предметларга, аларның билгесе яки санына һәм 

хәлләренә күрсәтә (ишарә итә) торган  сүз төркеме алмашлык дип атала. 

Алмашлыклар сөйләмне кабатлаулардан коткаралар, аны җыйнак һәм матур 

яңгырашлы итәләр. 

Мәгънәләре буенча алмашлыклар җиде төркемчәгә бүленә: 

1. Зат алмашлыклары: мин, син, ул, без, сез, алар. 

2. Күрсәтү алмашлыклары: ул, бу, шул, теге, андый, мондый, тегенди, 

шундый, болай, әнә, менә, шушы, шулай һ. б. 

3. Билгеләү алмашлыклары: бары, барлык, барча, һәммә, һәр, һәрбер, бөтен, 

үз һ. б. 

4. Сорау алмашлыклары: кем, нәрсә, ни, нинди, кайсы, ник, ничек, кайда, 

кая, кайдан (каян), кайсы, ничә, ничәнче һ. б. 

5. Юклык алмашлыклары: һичкем, һичбер, һичнәрсә, һичкайда, һичкайчан, 

һичнинди, беркем, берни, бернәрсә, беркайчан һ. б. 

6. Билгесезлек алмашлыклары: әллә кем, әллә нәрсә, әллә нинди, әллә 

ничек, әллә кайчан, әллә кайдан, әллә кайда, кемдер, нәрсәдер, кайсыдыр 

һ. б. 

7. Тартым алмашлыклары: минеке (Бу китап минеке.), синеке (Теге альбом 

синеке икән.), аныкы (Әлеге сөяк саплы пәке аныкы булса кирәк.), 

безнеке (Бу басулар безнеке бит.), шуныкы, тегенеке һ. б. 

Алмашлыкларны төркемләү. Алмашлыклар үз эчләрендә нинди сүз 

төркемен алыштыруларына һәм мәгънәләренә карап төркемләнәләр. 

1. Н и н д и с ү з т ө р к е м е н а л ы ш т ы р у л а р ы н а к а р а п, 

алмашлыклар түбәндәге төркемчәләргә бүленәләр: 

1. И с е м алмашлыклары. 

2. С ы й ф а т алмашлыклары. 

3. С а н алмашлыклары. 

4. Р ә в е ш алмашлыклары. 

1. Исем алмашлыклары – гомуми рәвештә предмет мәгънәсен белдерәләр. 

Аларга күбрәк з а т, с о р а у, ю к л ы к һәм б и л г е с ез л е к алмашлыклары 

керә: мин, син, ул, без, сез, алар, кем, нәрсә, үзе, һичкем, һичнәрсә, әллә кем, нәр-
сәдер һ.б.   

2. Сыйфат алмашлыклары – бу, шушы, теге, ул, шул, андый, мондый, нинди, 
кайсы, бары, барлык, бөтен, һәммә, һәр, кайбер һ.б.   

3. Сан алмашлыкларына ничә, ничәнче, ничәләп, ничәшәр, ничаклы, никадәр, 
күпме кебек сорау алмашлыклары керә. 

4. Рәвеш алмашлыклары ничек, кайчан, кайда, кая, алай, болай, шулай, 

тегеләй, әллә ничек, ничектер, ник, нигә, берничек, һичничек, беркайда, 
беркайчан һ.б.   

Алмашлыкларның ясалыш һәм язылыш үзенчәлекләре 

Ясалышы буенча алмашлыкларның төрләре. Алмашлыклар – үзенчәлекле 

сүз төркеме. Ясалышы буенча да алмашлыкларның төрле төркемчәләре тел 

үсеше процессында әкренләп барлыкка килгәннәр, аларның ясалышы да 

нигездә алмашлык лексикасының үз эчендә бара.Ясалышына карап, 

алмашлыклар т а м ы р, я с а л м а, к у ш м а, п а р л ы һәм т е з м ә 

алмашлыкларга бүленәләр. 

1. Т а м ы р     а л м а ш л ы к л а р: мин, син, ул, шул, кем, ни, ник, кай, үз 

– бер иҗекле; тамырлашкан алмашлыклар: нәрсә, шушы, теге ике иҗекле 

була.   

2. Я с а л м а     а л м а ш л ы к л а р н ы ң күпчелеге күрсәтү 

алмашлыклары нигезендә -дый/-ди, -дыр/-дер, -лай/-ләй кушымчалары 

белән ясала: андый, мондый, тегенди, нинди, ниндидер, болай, тегеләй, 

алай һ.б.   

3. К у ш м а   а л м а ш л ы к л а р ясалышында сорау алмашлыклары 

һәм бер, һәр, һич сүзләре катнаша. Бу алмашлыкларның күпчелеге 

кушылып языла: беркем, беркайда, кайбер, һәркем, һәртөрле, һичкайчан, 

һәркайсы һ.б. 

4. Т е з м ә  а л м а ш л ы к л а р н ы ң күпчелеге шулай ук сорау 

алмашлыклары катнашында ясала: әллә кем, әллә нәрсә, әллә кайчан, әллә 

кайда, теләсә кайсы, теләсә нинди, кем дә булса һ.б. 

5. П а р л ы    а л м а ш л ы к л а р. Аерым очракларда алмашлыклар 

кабатланып, парлы алмашлыклар буларак та кулланылырга мөмкин. 

Мәсәлән, билгесезлек яки юклык алмашлыгы мәгънәсендә ул-бу, аны-

моны, алай-болай, анда-монда кебек парлы алмашлыклар килә. 

Вопросы и задания 

1. Алмашлык сүз төркеменә билгеләмә бирегез. Лексик-семантик мәгънәләре 

буенча алмашлыклар башка мөстәкыйль сүз төркемнәреннән кайсы яклары 

белән аерыла? 

2. Алмашлыкларның төрләнү-төрләнмәүләре нәрсәгә бәйле? 

3. Сүз төркемнәрен алыштыру буенча алмашлыклар нинди төркемчәләргә 

бүленәләр? 

4. Исем, сыйфат, сан, рәвеш алмашлыкларының һәркайсын аерым-аерым 

характерлагыз. Аларга нинди алмашлыклар керә? Төрләнү-төрләнмәүләрен 

күрсәтегез. 

5. Алмашлыклар мәгънә буенча нинди төркемчәләргә бүленәләр? 

6. Зат алмашлыкларына тулы характеристика бирегез (лексик составы, 

төрләнеш үзенчәлекләре һ.б.) 

7. Күрсәтү алмашлыкларын, аларның лексик составын билгеләгез. Күрсәтү 

алмашлыклары нинди очракта исемнәр кебек төрләнәләр? Төрләнеш 

үзенчәлекләрен күрсәтегез. 

8. Билгеләү алмашлыкларына нинди алмашлыклар керә? Үз алмашлыгының 

кулланылыш үзенчәлекләре нинди? Билгеләү алмашлыклары нинди юллар 

белән ясала? 

9. Билгесезлек һәм юклык алмашлыкларының ясалыш һәм кулланылыш 

үзенчәлекләрен аңлатыгыз. 

10. Тартым алмашлыклары турында нинди фикерләр бар? Аларның ясалышы 

һәм кулланылыш үзенчәлекләре нинди? 

11. Ясалышы һәм төзелеше буенча алмашлыкларның нинди төрләре бар? 

Тамыр, ясалма, кушма, тезмә, парлы алмашлыкларга мисаллар китерегез. 

Тема 14  

 

Устное народное творчество татарского народа. Народные песни. 

 

 Аннотация. Әлеге тема татар халык авыз иҗаты турында тулы мәгълүмат 

бирүгә нигезләнгән.  

Ключевые слова.   Татар халык авыз иҗаты, тарихи җырлар, кыска җырлар, 

йола һәм уен җырлары, лирик җырлар. 

Методические рекомендации по изучению темы  

Студентлар халык авыз иҗатының төрле жанрлары,   аеруча, татар халык 

җырлары аның төрләре турында мәгълүмат   туплыйлар.      

Мөстәкыйль эш рәвешендә татар халкының афористик жанрларының берсе 

турында телдән чыгыш ясау каралган.   

 Алган белемнәрне үзләштерү һәм тикшерү өчен язма биремнәр һәм тест 

тәкъдим ителә. 

 

Рекомендуемые информационные ресурсы: 

1. http://tulpar.kpfu.ru/mod/page/view.php?id=76251 

2. http://tulpar.kpfu.ru/mod/assign/view.php?id=67735 

3. http://tulpar.kpfu.ru/mod/assign/view.php?id=67737 

4. http://tulpar.kpfu.ru/mod/assign/view.php?id=67736 

 

Список сокращений 

һ.б. – һәм башкалар 

т.х.а.и. – татар халык авыз иҗаты 

х.а.и. – халык авыз иҗаты 

т.җ. – тарихи җырлар 

  

 

 

Глоссарий 

Йола җырлары – татар фольклорының ел фасыллары һәм гаилә-көнкүреш 

йолалары белән бәйле музыкаль поэтик жанры.  

http://tulpar.kpfu.ru/mod/page/view.php?id=76251
http://tulpar.kpfu.ru/mod/assign/view.php?id=67735
http://tulpar.kpfu.ru/mod/assign/view.php?id=67737

Тарихи җырлар – татар фольклорының лиро-эпик жанры, көйләп һәм көйсез 

башкарыла торган җырлар. Мәсәлән, “Болгар иленең кызлары”, “Болгар 

ятимәләре” һ.б. 

Уен җырлары – татар фольклорындагы җырлы-биюле күмәк уен төре. Элек-

электән Яңа елны (Нардуган) каршылаганда, туйда, кич утырганда, Аулак 

өйләрдә, күмәк хезмәт барышында (Каз өмәсе) башкарыла. 

Лирик җырлар – фольклор һәм әдәбиятның популяр жанры. Татар 

фольклорында, барыннан да элек,  психологик сюжетка һәм мәгълүм 

тематикага корылган дүртьюллык  һәм күп строфалы җырлар яшәп килә.  

 

Вопросы для изучения 

1. Татар халык авыз иҗаты һәм аның жанр үзенчәлекләре. 

2. Татар халык җырларының төрләре. 

 

 

  

1. Татар халык авыз иҗаты һәм аның жанр үзенчәлекләре. 

 

  Һәр халыкның гаҗәп дәрәҗәдә бай хәзинәсе – ул халык авыз иҗаты 

әсәрләре. Татар халкының тормышын зур тарихи вакыйгалардан һәм дан 

казанган батырлардан, дастан, әкият, бәет, мәкаль-әйтем һәм җыр-

биюләрдән, иҗтимагый бәйрәмнәрдән һәм милли йолалардан башка күз 

алдына китерү мөмкин түгел. Аларда  халыкның әхлакый идеаллары, 

хезмәт сөючәнлеге, өлкәннәргә ихтирам, әдәплелек, дуслык, туган илгә 

булган чиксез мәхәббәте, дөреслек, сафлык кебек сыйфатлары чагылыш 

тапкан.   

Нәрсә соң ул халык авыз иҗаты? Телдә бит әле  халык әдәбияты, фольклор 

кебек сүзләр дә бар. Татар энциклопедия сүзлегендә фольклор төшенчәсе 

түбәндәгечә аңлатыла: “Фольклор – (ингл. folklore), халык тарафыннан 

иҗат ителгән һәм халык арасында киң таралган әдәбият һәм сәнгать 

әсәрләре. Татар фольклоры  нигездә өч төркемгә бүленә: халык авыз иҗаты 

әсәрләре (халыкның поэтик иҗаты), музыкаль иҗаты, халык биюләре. 

Халык поэтик иҗатына мифлар һәм мифологик хикәятләр, легендалар, 

риваятьләр һәм дастаннар, әкиятләрнең барлык жанрдагы төрләре, 

мәзәкләр, афористик жанрлар(мәкальләр, әйтемнәр, табышмаклар, 

сынамышлар һ.б.) керә, лиро-эпик фольклорны  мөнәҗәтләр, бәетләр, 

тарихи җырлар, халык лирикасы, йола, уен, кыска һәм озын җырлар 

тәшкил итә”1 

 

2.Татар халык җырларының төрләре. 

 

                                                           
1 Татар энциклопедия сүзлеге. - Казан: татар энцикопедия институты, 2002.  – Б. 709. 

Тарихи  җырларларның барлыкка килүе һәм жанр буларак оешуы, болгар 

чорына карый.  Безнең көннәргә кадәр сакланган тарихи җырлар арасында 

төп урынны нигездә мишәрләрдән язып алынган һәм, гадәттә, качкыннар 

циклы дип йөртелгән җырлар алып тора. Аларның саны шактый күп һәм, 

алар – безнең тарихи җырларыбызның классик үрнәкләре. Тарихи 

җырларның ьанрүзенчәлеге шунда: аларның күп кенә үрнәкләре төрки 

дастан традицияләрен дәвам итәләр. Мәсәлән, “Шәрук беглый” җыры тирә 

якта үзенең батырлыгы, кыюлыгы, үзсүзле булуы белән танылган: ул 

үзенең дуслары белән бергә тирә-яктагы байларның, алпавытларның 

акчаларын, малларын талап, ярлы халыкка өләшә. Шәрукны тоталар һәм 

сөргенгә сөрәләр. Киткәндә ул үз исеме белән бәйле җырларныҗырлый. 

Җыр башыннан ахырына кадәр киң эпик рухта иҗат ителгән һәм 

каһарманның фаҗигале тормышы турында сөйли. Шарукның язмышы 

нинди генә фаҗигале булмасын, җырда алгы планга аның батырлыгы, 

кыюлыгы чыгарыла: 

Кулымдагы гына мылтыгымны 

Тутыкканы саен ачармын; 

Кинәнмәгез юкка, тоттык диеп,  

Тотканыгыз саен качармын... 

Шулай итеп, тарихи җырларда батырлык традицияләре беренче урында 

тора. Әмма бу әле аларда фаҗига юк дигән сүз түгел. Шулай да тарихи җыр 

каһарманнары халык күңелендә нигездә илнең, халыкның азатлыгы өчен 

көрәшүче, әнә шул юлда хәтта корбан китүче батырлар булып сакланалар. 

Тарихи җырларга мисал итеп, “Хәмидулла качкын”, Заһидула качкын”, 

Аким качкын җыры”, “Ташкай” кебек җырларны китерергә мөмкин. 

 Лирик җырлар төркеменә йолаларга һәм тарихи вакыйгаларга мөнәсәбәте 

булмаган җырлар керә. Аларның асылында һәркем күңеленә дә хуш 

килгән, һәр кешегә дә якын булган эчке кичерешләр, уйланулар, хис-

тойгылар ята. Шуңа күрәдер, лирик җырларның таралу һәм яшәү даирәсе 

иксез-чиксез. Алар эш вакытында да, ял иткәндә дә, юлда барганда да 

җырлана. Ир-атлар арасында гына яшәүче җырлар (мәсәлән, читтә бәхет 

эзләп йөрүчеләр турындагылар) белән бергә, хатын-кызлар мохитенә генә хас 

(хатын-кызлар язмышы турындагылар) җырлар да бар. Бу жанрга  кергән 

традицион җырларның лирик геройлары — игенчеләр, батраклар, читтә 

мал, бәхет эзләп йөрүче сәфәрчеләр, үз язмышларыннан зарланучы хатын-

кызлар. Озын җырларның мәгънәви тирәнлеген, шигъри гүзәллеген шул 

геройларның төрле төсләрдә гәүдәләнгән хис-кичерешләре билгели. Лирик 

җырлар жанр буларак, йола җырларыннан һәм тарихи җырлардан соңрак 

чорларда формалашкан. Алай да жанр поэтикасына хас байтак 

үзенчәлекләрнең бөреләнүе борынгы чор традицияләренә барып үрелә. 

 

Вопросы и задания 

1. Нәрсә ул халык авыз иҗаты? 

 2.Татар фольклоры ничә төркемгә бүленә, ниндиләр алар?   

3.Татар халык җырлары нинди төркемгә карый?   

4. Тарихи җырларның төп үзенчәлеге нәрсәдә? 

5.Лирик җырлар төркеменә нинди халык җырлары керә? 

6. Лирик җырлар кайчан формалашкан? 

7. Йола һәм уен җырларының ниндиләрен беләсез? 

8. Кыска җырларга нинди үзенчәлекләр хас? Алар хәзер дә популярмы? 

 

  

 

 

Тема 15 

  Глаголы в татарском языке. Личные глаголы. 

Аннотация. Бу тема татар телендә фигыль сүз төркеменең лексик-грамматик 

үзенчәлекләрен ача. 

  

Ключевые слова.  Фигыль, затланышлы, юнәлеш категориясе, хикәя фигыль, 

шарт фигыль. 

 

Методические рекомендации по изучению темы  

Студентлар татар телендә фигыльнең лексик-грамматик үзенчәлекләре,  

сөйләмдә кулланылышы һәм ясалышы турында мәгълүмат алалар;  

 Мөстәкыйль эш төре итеп текст белән эшләү каралган.   

 Белемнәрне ныгыту һәм тикшерү өчен күптөрле биремнәр, тест тәкъдим ителә. 

 

Рекомендуемые информационные ресурсы: 

 

1. http://tulpar.kpfu.ru/mod/page/view.php?id=76252  

2. http://tulpar.kpfu.ru/mod/assign/view.php?id=67752 

3. http://tulpar.kpfu.ru/mod/quiz/view.php?id=67753 

 

Список сокращений 

һ.б.ш. – һәм башка шундый 

б-н – белән(бәйлек) 

http://tulpar.kpfu.ru/mod/page/view.php?id=76252
http://tulpar.kpfu.ru/mod/assign/view.php?id=67752


59 
 

з-лы ф. – затланышлы фигыль 

  

 

Глоссарий 

 Фигыль – эш-хәрәкәтне, процессны белдереп, нишләде, нишләгән һ.б.ш. 

сорауларга җавап бирә торган сүз төркеме. Зат-сан, юнәлеш, барлык-юклык, 

дәрәҗә, заман, төркемчә күрсәткечләренә ия. 

Затланышлы – зат-сан белән төрләнә торган фигыль төркемчәләре: теләк-

ният, хикәя, шарт, боерык фигыльләр. 

Зат-сан категориясе – затка бәйле эш-хәлне белдерә торган фигыльләргә хас 

грамматик категория. 

Юнәлеш категориясе  - субъектның эшкә мөнәсәбәтен белдерә торган 

фигыльләргә хас грамматик категория. 

Вопросы для изучения. 

1.Сүз төркеме буларак затланышлы фигыльләр. 

2.Фигыльләрдә юнәлеш кушымчалары. 

 

Сүз төркеме буларак затланышлы фигыльләр. 

Фигыль — мөстәкыйль сүз төркеме. Җөмләдә хәбәр булып килә. Нишли? 

Нишләде? Нишләр? Нишләячәк? cорауларына җавап бирә. 

Фигыльләр барлык-юклык формада була ала, заман, зат-сан белән төрләнәләр. 

Фигыльләрнең барлык-юклык формасы  

Фигыльләр барлык яки юклык төрләрендә була. Фигыльнең барлык төре эш-

хәлнең үтәлүен белдерә (мәсәлән барды, килә). Фигыльнең юклык төре эш-

хәлнең үтәлмәвен белдерә (мәсәлән бармады, килмәде). Барлык төрнең махсус 

кушымчасы юк. Юклык төре фигыльнең тамыр яки ясалма нигезенә -ма, -мә; -

мый, -ми кушымчалары ялганып ясала. 

Фигыль төркемчәләре  

Фигыльләр предметның яки затның эшен яки хәлен төрлечә белдерәләр.Шуңа 

күрә аларның төрләнеше дә, җөмләдә башкарган эше дә төрле була. 

http://tt.wikipedia.org/wiki/%D0%A1%D2%AF%D0%B7_%D1%82%D3%A9%D1%80%D0%BA%D0%B5%D0%BC%D0%BD%D3%99%D1%80%D0%B5

Фигыльләрне 8 төркемчәгә бүләләр: 

Фигыль төркемчәсе Мисал 

Затланышлы фигыльләр  

Теләк  фигыль  Барыйм, килим, язмакчы, кермәкче 

Боерык фигыль Җый, җыйма, җыйсын, җыймасын 

Хикәя Фигыль Яза, язмый, язды, язмады, язган, язмаган 

Шарт Фигыль Укыса,укымаса, укысаң, укымасаң 

Затланышсыз фигыльләр  

Сыйфат Фигыль Йөгерүче (кыз), эшкәртелмәгән (кыр) 

Хәл Фигыль Яхшылап (уку), тора-бара (эшлэу) 

Исем Фигыль Уйлау, уйламау 

Инфинитив Барырга, укырга, бармаска,укымаска 

Фигыль юнәлешләре  

Юнәлешләр Кушымчалар Мисаллар 

Төп юнәлеш - казу, сөртү 

Кайтым юнәлеш -н; -ын, -ен казы-н-ды 

Төшем юнәлеш -л; -ыл, -ел. Казы-л-ды 

Уртаклык юнәлеш -ш; -ыш, -еш Казы-ш-ты 

Йөкләтү юнәлеше -т; -дыр, -дер, –тер, -тыр, -сәт Казы-т-ты  

 

 

 

Вопросы и задания. 

Текстны укыгыз һәм биремнәрне эшләгез  

1. Шарт фигыль кулланылган җөмләләрне табып, саннарын арта бару 

тәртибендә күрсәтегез. 

2.  Юклыктагы фигыль кулланылган җөмләләрне табып, саннарын арта 

бару тәртибендә күрсәтегез. 

3. Өченче җөмләдәге хикәя фигыль нинди юнәлештә? 

4. Текстка таянып, 4- 5 бәйләнешле җөмлә языгыз. Җөмләләрегездә хикәя, 

шарт,  боерык фигыльләр кулланыгыз. 

 

1) Халкыбызның җырларын тикшереп карасаң, аларда искитәрлек фәлсәфә һәм 

табигать биргән бердәмлек. 2) Ата – бабаларыбыз беркайчан да үзләрен 

табигатьтән аерып куймаган. 3) Алар терлек – туар, күбәләкләр белән киңәшеп, 

серләшеп, кайгы – шатлык уртаклашып, әвәрә килеп яшәгәннәр. 

   4) Ата – баба сандугач, карлыгач, күке, тургай, кыр казы белән серләшеп 

гомер кичергән. 5) Бу  кошларның һәрберсе кеше күңеленә үзенчә тәэсир иткән, 

кеше күңеленең аерым халәтенә аерым кош булган. 6) Йә, нинди урман инде ул 

– карт юкә башында бәрәңге тукмагы кебек тып – тын гына утырган ябалагы 

булмаса?  7) Май аенда урманга керүнең ни яме бар, әгәр анда вакыт – вакыт 

күке кычкырып, синең гомереңне санап алмаса?  8) Нинди уҗым басуы инде ул 

– ук булып ыргылып, күккә күтәрелеп, тургай сайрамаса, нинди кыр инде ул – 

биектә – биектә тилгән тибрәлмәсә?.. 

    9) Баксаң, кошлар да нәкъ кешеләр кебек икән. 10) Алар да юньлеләргә, 

юньсезләргә, тәртипле –әдәплеләргә һәм әдәпсезләргә бүленеп яши икән. 11) 

Кешедәге, гаилә мөнәсәбәтләрендәге,  хезмәт бүленешендәге бөтен уңай һәм 

тискәре яклар аларда да бар икән. 12) Безнең белән бик якын яшәгәнлектән, без 

аларны бөтенләй күзәтмибез икән. (М. Мәһдиев) 

  

 

 

 

Тема 16  

Ансамбль песни и танца Республики Татарстан  

Аннотация. Әлеге тема Татарстан Республикасының  җыр һәм бию ансамбле 

турында мәгълүмат бирүгә нигезләнгән.   

 

Ключевые слова.  Татарстан Республикасының дәүләт җыр һәм бию ансамбле 

Методические рекомендации по изучению темы  

Студентлар Татарстан Республикасының  җыр һәм бию ансамбле турында 

мәгълүмат алалар, әлеге ансамбльнең концертларын карау һәм шуның буенча 

әңгәмә корулар  планлаштырыла.  

Мөстәкыйль эш рәвешендә телдән чыгышлар, “Минем яраткан артистым” 

темасына инша язып тапшыру каралган   

 Алган белемнәрне үзләштерү һәм тикшерү өчен язма биремнәр һәм тест 

тәкъдим ителә.     

 

Рекомендуемые информационные ресурсы: 

 

1. http://tulpar.kpfu.ru/mod/page/view.php?id=76253 

2. http://tulpar.kpfu.ru/mod/assign/view.php?id=67755 

3. http://tatschool1186.ru/2011/11/25tatarstan/index1.html 

4. http://matbugat.ru/news/?id=5974 

 

Список сокращений 

һ.б.ш. – һәм башка шундый 

б-н – белән(бәйлек) 

 

 

Глоссарий 

  Зөләйха Әхмәтова – (1904-1988) хор дирижеры, ТАССРныж атказ. 

артисткасы (1989), 1939-1959 нчы елларда Татарстан Республикасының  җыр 

һәм бию ансамбле җитәкчесе, бер үк вакытта 1941-44 нче елда  Татар дәүләт 

филармониясе директоры һәм сәнгатьҗитәкчесе. 

Фәйзи Гаскәров – (1912-1984) балет артисты, балетмейстер, либреттолар 

авторы. БАССР һәм РСФСРның атказанган сәнгатьэшлеклесе. Башкортстан 

Республикасының Дәүләт халык бию ансамблен оештыручы (1988 елдан 

Гаскәрев исемен йөртә). 1944-50 нче елларда ТАССРның Җыр һәм бию 

ансамбле, 1947-50 нче елларда Татар опера һәм балет театрының баш 

балетмейстеры. 

Вопросы для изучения 

1.  Татарстан Республикасының дәүләт җыр һәм бию 

ансамбле һәм аның артистлары 

2. Татарстан Республикасының дәүләт җыр һәм бию 

ансамбленең казанышлары 

http://tulpar.kpfu.ru/mod/page/view.php?id=76253
http://tulpar.kpfu.ru/mod/assign/view.php?id=67755
http://tatschool1186.ru/2011/11/25tatarstan/index1.html

1.Татарстан Республикасының дәүләт җыр һәм бию ансамбле һәм аның 

артистлары 

       1937 елның декабрь аенда Татар дәүләт филармониясе каршында җыр, бию 

һәм музыка ансамбле барлыкка килә. Заман таләбе белән барлыкка килгән милли 

коллективның оештыручысы һәм аның беренче җитәкчесе җырчы Зөләйха 

Әхмәтова була.  Алар композитор Александр Ключарев белән яңа туган 

ансамбльнең иҗат өслүбен, йөзен билгели. 

      Башлангыч чорда ансамбль алдында хор сәнгатен пропагандалау һәм 

халыкта аңа карата мәхәббәт уяту бурычы куела.  Кыска гына вакыт эчендә 

коллектив бу максатка ирешә һәм тиз арада үзен Русиянең иң яхшы сәнгать 

коллективларыннан берсе итеп таныта.   

       Җырчы З.Әхмәтованың иҗади эзләнүе нәтиҗәсендә коллективның төп 

юнәлеше барлыкка килә - фольклорга нигезләнгән милли вокал һәм 

хореографиянең сәхнәләштерелгән вариантлары табыла. Ансамбль тарихында 

бер-бер артлы зур-зур декадалар, даими гастрольләр, бәйге-смотрлар һәм аларда 

җиңү шатлыклары, лауреат исемнәре алу, сәнгать турында дискуссияләр дә була. 

Кыскасы, ул гөрләп торган мәдәни тормыш дулкынына кушыла. 

        Сугыштан соңгы чорларда ансамбльнең милли коллектив буларак иҗат йөзе 

билгеләнә. Инде ул зур сәнгать коллективы гына түгел, ә фәнни тикшеренү үзәге 

булып, эксперименталь базага әверелә. Халык иҗатына төрле яклап якынаерга 

мөмкинлек бирелә, бу исә репертуарны милли әсәрләр белән баетуга, татар 

композиторлары белән иҗади аралашуга китерә. Фольклор кабинеты хорны, бию 

төркемен материал белән һәрдаим тәэмин итеп тора, ә ансамбль аны 

сәхнәләштерә, заманча ысуллар белән, сәхнә кануннарына туры китереп, 

уңышлы итеп күрсәтүгә ирешә. 

      Зөләйха Әхмәтова ансамбльнең нигез ташларын салган шәхес, дидек.  Сугыш 

елларында җыр һәм бию ансамблен саклап калуда да аның роле зур була. Зөләйха 

Әхмәтова җитәкчелегендәге иҗат коллективында халык  көйләрен башкаруның 

матур традицияләре барлыкка килә. Ансамбльнең хор төркеме халык 

җырчылары алымнарын профессиональ башкару алымнары белән берләштереп, 

үз йөзен таба, һәм бу синтез бүгенгә кадәр дәвам итә. 

       Зур бию остасы Фәйзи Гаскәров беренчеләрдән булып ансамбльнең бию 

төркеменә эчтәлекле, уйланылган сюжетлы биюләр кертә. Аның башлангычын 

башка хореографлар күтәреп ала, алар куйган биюләр белән  берничә буын 

биючеләр тәрбияләнде.         

       Һәр халыкның музыка фольклоры милли үзенчәлекләре белән аерылып 

торган кебек, аны шул милләткә генә хас башкару культурасы да бар. Халык 

җырларының, халык көйләренең бөтен матурлыгын милли үзенчәлекләр белән 

башкарганда гына күрергә мөмкин. Ансамбльдә халыкчан башкару мәктәбе 

барлыкка килә, профессиональ халык сәнгате традицияләренә нигез салына, 

фольклор нигезендә милли вокал, костюмнар, хореография сәхнәләштерелә.  

      Ансамбль һәрвакыт тормышның алгы сафында булып, сугыш елларында да 

сугышчыларны җиңүгә рухландыра. Үзендә рухи көч табып, халык сәнгате 

коллективы булып кала. 

      Татар дәүләт җыр һәм бию ансамбле – милли сәнгатьтә зур   шәхесләр 

тәрбияләүдә кабатланмас мәктәп булып тора. Бик күп сәнгатькәрләр ансамбльдә 

эшләп дан казанды, халкыбызның сәхнә йолдызларына әверелде, ә күпләрнең 

иҗат юлы ансамбльдән башланып китте. Коллективның җитәкчеләре дә биредә 

иҗади чыныгу алды. Ансамбль милли кадрларны үстерү буенча үзенә күрә бер 

лаборатория, институт, консерватория булды.    

Ансамбльнең сәнгать җитәкчеләре булып 1938–59 елларда  - З. Әхмәтова, 1959 – 

65 елларда - Җ. Айдаров, 1965–67 елларда - Ә. Абдуллин, 1939, 1967–70 елларда 

- А. Ключарев, 1974–78 елларда - Г. Скалозубов, 1978–2000 елларда - Л. 

Кустабаева, 2000 – 2005 елларда - Р. Вәлиев, 2005 елдан А. Хәмитов эшли. 

      Ансамбльнең башкару культурасын үстерүдә төрле елларда эшләгән 

хормейстерлар И. Грекулов, С. Шаһиева, А. Мусина, Л. Разумов, Җ. Котдусов, 

В. Гәрәева, Н. Гәрәев;  балетмейстерлар Ю. Муко, Ф. Гаскәров, Ә. Кәлимуллин, 

А. Янкин, Ә. Нарыков, Г. Таһиров, Р. Гарипова, оркестр җитәкчесе һәм 

дирижеры Р. Мостафин зур тырышлык куя. 

      Ансамбль артистларының хор һәм бию культурасы үсешендә композиторлар 

С. Габәши, С. Сәйдәшев, А. Ключарев, М. Мозаффаров, Җ. Фәйзи, М. Юдин, З. 

Хәбибуллин, Р. Яхин, И. Хисамов, Ә. Абдуллин, Р. Гобәйдуллин, Ф. Әхмәтов, 

М. Шәмсетдинова, С. Садыйкова, М. Макаров,  И. Якупов, Р. Мостафин, Р. 

Сәлимов һәм башкаларның иҗаты  зур роль уйнады. 

       Коллективның тамашачыларны үз таланты белән рухландырган җыр һәм 

бию осталары байтак. Алар арасында Р. Тимерханова, Г. Гафиатуллина, Ә. 

Афзалова, С. Йосыпов, А. Шаһиев, З. Әхтәмова, М. Садыйков, М. Зәкиева, Н. 

Василова, Г. Рәхимкулов, Т. Якупов, Ш. Әхмәтҗанов, А. Туишева, Е. Бичарина, 

Ф. Абдуллина, З. Солтанова, Р. Сабиров, И. Якупов, М. Гатиатуллин, Н. 

Гатиатуллина, Ф. Шакирова, Ә. Латыйпов, Ф. Гыймадиев, Р. Габдрахманов, Р. 

Мостафина, Х. Шәрәпова һәм А.Хәмитовларның  исемнәре күпләргә таныш. 

       Ансамбль үстергән җырчылар да бит татар өчен үтә дә кадерле исемнәр: 

Галия Гафиятуллина, Сөләйман Йосыпов, Әлфия Афзалова, Зәйтүнә Әхтәмова, 

Габдулла Рәхимкулов, Таһир Якупов, Нәфисә Василова, Ания Туишева, Булат 

Балтанов, Хәнәви Шәйдуллин. Алай да Ансамбльнең сукмагын яхшы белгән 

Бакый Урманче, Нәкый Исәнбәт, Гомәр Бәширов исемнәрен оныту ярамас. 

Александр Ключаревның Ансамбль белән соңгы эше дә нәкъ менә Нәкый 

Исәнбәт пьесасы буенча куелган «Аулак өй» музыкаль композициясе бит. 

      Ансамбльнең репертуарында халкыбызның күңел бизәкләрен, милли 

үзенчәлеген чагылдырган “Аулак өй”, “Тула өмәсендә”, “Сабан туе”, “Төрки 

дөнья”, “Гастрольләр меридианы буйлап”, “Корбан бәйрәме”, “Рамазан”, “Әрни 

әле, әрни ул яра”, “Безнең Сәйдәш”, “Былбыл Сара”, “Сарман яшьләре биюе”, 

“Каз өмәсе”, “Туй”, “Казан турында риваять”, “Мөһаҗирләр”, “Җиде энҗе”, 

“Зәңгәр шәл” (концерт варианты)   һ.б. кебек бай эчтәлекле тамашалар бар.  

Татарстан Республикасының Дәүләт җыр һәм бию ансамбленең ирешкэн 

уңышлары 

       Җыр һәм бию ансамбленең һөнәри осталыгы һәм бу иҗат коллективының үз 

алдына куйган максатларының ни рәвешле гамәлгә ашырылуы соклануга мең кат 

лаек. 76 ел дәвамында куелган концерт программалары Республикабыз сәнгать 

тарихында асылташлар кебек ялтырап тора.  

       Ансамбль төрле елларда Бөтенсоюз һәм Бөтенроссия конкурсларында 

лауреат булды. Боларга тагын Туниста узган Халыкара Карфаген фестивалендә, 

Франциядә узган 43 нче интернациональ фестивальдә лауреатлыкны һәм 

үзебезнең Габдулла Тукай премиясе белән бүләкләнүне өстәргә кирәк. Сәнгать 

коллективлары арасында була торган бәйгеләрдә дә безнекеләр сынатмыйлар. 

Җыр һәм бию ансамбле Франциядә, Испаниядә, Төркиядә, Кытайда еш кунак. 

Халыкара фестивальгә килгән күпсанлы иҗат төркемнәре арасында югалып 

калмау өчен егет-кызларның чибәрлеге, кигән киемнәренең затлылыгы гына 

җитми әле. Бәлки репертуарның зәвыклы булуы да шарт.   

      Татар дәүләт җыр һәм бию ансамбле төрле республикалар һәм чит илләрдә - 

Корея, Кытай, Монголия, Йәмән, Тунис, Италия, Мальта, Сенегал, Нигерия, 

Бенин, Япония, Финляндия, Германия, Югославия, Төркия, Венгрия, Англия, 

Гыйрак, Франция, Польша, Шотландия,  

 

Испания   тамашачылары алдында  уңышлы чыгышлар ясады. Чит илләрдә йөреп 

кайтканнан соң, коллективның репертуарына дөнья  халыкларының  музыкаль, 

вокаль-хореографик әсәрләре өстәлә килде. 

       Тылыңда газиз халкыңның бай мирасы торганда бу яктан борчыласы юк. 

Татар халкының җырлары һәм дастаннары, биюләре һәм риваятьләре, лирик һәм 

шаян йола күренешләре – барысы да ансамбльнең репертуарында. Ансамбль 

халыкның күңел җәүһәрләрен саклаучы тылсымлы сандык ул. Шуңа күрә җыр 

һәм бию коллективының һәрбер концерты һәрвакыт мәдәни тормышта вакыйга 

итеп кабул ителә. Ул тамашачылар йөрәгендә борынгы халыкның бөек образы 

турында якты бер манзара тудыра. 

       Халыклар Дуслыгы орденлы Татарстан җыр һәм бию ансамбле коллективы 

узган юл үзе дә риваять кебек матур да, данлы да. Ансамбльнең иҗат тормышы, 

аның үткәне һәм бүгенгесе тамырлары белән татар халкының фольклор 

традицияләренә ялгана. Коллективның иҗат йөзе татар профессиональ сәнгате, 

мәдәнияте белән бергә формалаша. Димәк, ул ниндидер мәдәни мәркәз 

вазыйфасын да үтәгән. Иҗат кешеләренең күмәк  

хезмәт җимеше булып ансамбльнең алтын фондында иллеләп соклангыч концерт 

программасы калган. Һәр халыкның тарихта тоткан урыны аның кешелек 

мәдәниятенә керткән өлеше һәм шул уртак хәзинәдән файдалана белү сәләте 

белән билгеләнә. Татар халкы кыска гына вакыт эчендә үз сәнгатен моңа кадәр 

күрелмәгән дәрәҗәгә күтәрә алды. 

       Бүгенге көндә коллективта 100 артык кеше эшли, күпчелеге махсус һөнәри 

белемле. Ансамбльнең сәнгать җитәкчесе Айрат Хәмитов, директор  Юрий 

Жуков, баш хормейстер Нияз Гәрәев, Татарстанның хормейстеры халык артисты 

Венера Гәрәева, баш балетмейстер, Татарстанның халык артисты Раилә 

Гарипова, оркестр дирижеры, Татарстанның халык артисты Рәшит Мостафин 

һәм артистлар бер тату гаилә булып, кулга-кул тотынышып иҗат итә. 

      

Вопросы и задания 

1. Татар дәүләт филармониясе каршындагы җыр, бию һәм музыка ансамбле  

кайчан барлыкка килә?  

2. Татар дәүләт филармониясе каршындагы җыр, бию һәм музыка 

ансамбленең беренче  җитәкчесе кем була?    

3. Кем ул Фәйзи Гаскәрәв? 

4. Татар дәүләт филармониясе каршындагы җыр, бию һәм музыка 

ансамбленең  1965–1967 нче еллардагы җитәкчесе кем була?  

5.  Татар дәүләт филармониясе каршындагы җыр, бию һәм музыка 

ансамблендәге 3 бию остасының фамилиясен атагыз. 

6.  Ансамбльнең башкару культурасын үстерүдә төрле елларда эшләгән 

хормейстерлардан кемнәрне атый аласыз? 

7.  Ансамбльнең репертуарындагы татар халкының күңел бизәкләрен, милли 

үзенчәлеген чагылдырган нинди әсәрләрне мисалга китерә аласыз? 

8. Бүгенге көндә ансамбль коллективында якынча ничә кеше эшли? 

9. Хәзерге көндә ансамльнең җитәкчесе кем? 

10. Татар дәүләт филармониясе каршындагы җыр, бию һәм музыка 

ансамбленең директорын атагыз. 

 

 

 

 

 

 

 

 

 

 

Тема 17 

 Неличные формы глагола в татарском языке: причастие, деепричастие, 

инфинитив. 

 

Аннотация. Бу тема татар телендә фигыль сүз төркеменең лексик-грамматик 

үзенчәлекләрен ача. 

  

Ключевые слова.  Фигыль, затланышсыз, сыйфат фигыль. 

 

Методические рекомендации по изучению темы  

Студентлар татар телендә фигыльнең лексик-грамматик үзенчәлекләре,  

сөйләмдә кулланылышы һәм ясалышы турында мәгълүмат алалар;  

 Мөстәкыйль эш төре итеп хәл фигыльләр яки инфинитив һәм  исем фигыльләр 

турында конспект әзерләп килү планлаштырыла. .   

 Белемнәрне ныгыту һәм тикшерү өчен күптөрле биремнәр, тест тәкъдим ителә  

Рекомендуемые информационные ресурсы: 

 

1. http://tulpar.kpfu.ru/mod/page/view.php?id=76254 

2. http://tulpar.kpfu.ru/mod/assign/view.php?id=67757 

3. http://tulpar.kpfu.ru/mod/assign/view.php?id=67756 

 

Список сокращений 

һ.б. – һәм башкалар 

б-н – белән(бәйлек) 

зат-сыз ф. – затланышсыз фигыль 

х.з.с.ф. – хәзерге заман сыйфат фигыль  

с.ф. – сыйфат фигыль 

 

  

Глоссарий 

С ы й ф а т ф и г ы л ь  - үзендә фигыль һәм сыйфат сүз төркемнәренең 

үзенчәлекләрен берләштергән затланышсыз фигыль формасы. 

Хәзерге заман сыйфат фигыль – сөйләү моментында булган эш-хәлләрне 

билге итеп белдерә торган сыйфат фигыль заман формасы. 

Киләчәк заман сыйфат фигыль - сөйләү моментыннан соңгы эш-хәлләрне 

билге итеп белдерә торган сыйфат фигыль заман формасы. 

Үткән заман сыйфат фигыль - сөйләү моментыннан алда булган эш-хәлләрне 

билге итеп белдерә торган сыйфат фигыль заман формасы. 

 

Вопросы для изучения 

1. Затланышсыз  фигыльләрнең бер төре буларак 

сыйфат фигыльләр. 

http://tulpar.kpfu.ru/mod/page/view.php?id=76254
http://tulpar.kpfu.ru/mod/assign/view.php?id=67757

2. Сыйфат фигыльнең заман формалары. 

 

 

1. Затланышсыз  фигыльләрнең бер төре буларак сыйфат фигыльләр 

 С ы й ф а т ф и г ы л ь үзендә фигыль һәм сыйфат сүз төркемнәренең 

үзенчәлекләрен берләштергән затланышсыз фигыль формасы. 

Ф и г ы л ь б и л г е л ә р е: 

1) Семантик яктан сыйфат-фигыльләрдә, башка фигыль формаларындагы кебек 

үк, эш-хәл, процесс мәгънәсе белдерелә: кайтучы агайлар, килгән кеше, исә 

торган җил. 

2) Морфологик яктан сыйфат фигыльләрдә фигыльгә хас төп грамматик 

категорияләр саклана: 

а) барлык-юклык фигыльләрдәгечә -ма/-мә кушымчасы белән 

белдерелә: укыган (китап),укымаган (китап), кайткан (солдатлар), кайтмаган (

солдатлар); 

ә) юнәлеш категориясе кушымчаларын 

ала: сөйләүче (кеше), сөйләнгән (сүз), сөйләшүче(кешеләр), сөйләтүче (кеше). 

б) эшнең үтәлү дәрәҗәсе синтетик һәм аналитик юл белән белдерелә 

ала: килгәләгән (кеше),боргалаган (җир), укый башлаган (роман), укып 

чыккан (китап). 

 Сыйфат билгеләре 

1) сыйфат фигыльләр предметның эш-хәл буенча булган билгесен белде-

рәләр: агылучы(болытлар), килгән (кунак), ярларыннан (чыккан) елга, 

матур (җырлый торган) кыз. 

2) аергыч функциясендә килгәндә сыйфат фигыльләр төрләнми. Бу яктан алар 

морфологик билгеләре буенча шулай ук сыйфатка якын торалар. 

Чагыштырыгыз: килгән (кунак), килгән (кунакны),килгән кунакка (килгән 

— сыйфат фигыль); тансык (кунак), тансык (кунакны), тансык (кунакка) 

(тансык — сыйфат).  

Сыйфат фигыль формалары, сыйфатлар кебек үк, контекстта исемләшәләр, һәм 

бу очракта алар килеш, тартым, сан белән төрләнәләр: Ашаганыбыз ап-ак калач 

та, дөге боткасы(Ә. Еники). Биргәнгә биш тә күп, алганга алты да 
аз (мәкаль). Ялгышымны күрсәтүчеләргә озын гомер телим (Р.Гаташ); 



69 
 

  

2. Сыйфат фигыльнең заман формалары 

Татар әдәби телендә сыйфат фигыльләрнең 6 формасы кулланылышта йөри. 

Алар ясалышы һәм заман төсмерен белдерү буенча түбәндәгечә төркемләнәләр: 

Х ә з е р г е з а м а н сыйфат фигыльләр: -учы/үче; -а торган/-ә торган (-ый 

торган/-и торган)формалары: килүче (кешеләр), кайтучы (кешеләр); бара 
торган (юл), укый торган (китап), сөйли торган (сүз); 

Ү т к ә н з а м а н сыйфат фигыльнең бер генә формасы бар, ул –ган/-гән (-кан/-

кән) кушымчасы белән форма ясала. Әмма бу сыйфат фигыль телдә бик еш 

очрый, актив кулланылышка 

ия: килгән (кунак),барган (җир), әйткән (сүз), тоткан (балык) һ.б. 

К и л ә ч ә к з а м а н сыйфат фигыльләрнең хәзерге телдә өч формасы 

кулланыла: 1) –ыр/-ер, -ар/-әр, -р кушымчалы сыйфат 

фигыль: барыр (җир), әйтер (сүз), яшәр (урын); 2) –асы/-әсе (-ыйсы/-

исе)формасы: барасы (җир), әйтәсе (сүз), яшисе (урын); 3) –ачак/-әчәк (-ячак/-
ячәк) формасы: булачак(җыелыш), сөйләячәк (сүз), киләчәк (кунак). 

Вопросы и задания 

1. Фигыльләр предметның яки затның нәрсәсен белдерә 

2.  Фигыль нинди төркемчәләргә бүленә һәм алар ничәү? 

3.  Сыйфат фигыль нәрсәне белдерә?  

4.  Сыйфат фигыль нинди сорауларга җавап бирә?  

5. Сыйфат фигыль затланышлы фигыльләр рәтенә керәме?  

6. Сыйфат фигыльнең ничә заманы бар?  

7.  Хәзерге заман сыйфат фигыль нинди кушымча ярдәмендә ясала ? 

8. Хәл фигыльнең нинди формаларын беләсез? Мисаллар китерегез. 

9. Хәл фигыльдә нинди сүз төркеменең билгеләре бар? 

10.  Инфинитив кушымчаларының фигыль нигезләргә ялгануда нинди 

үзенчәлекләре бар? 

 

 

Тема 18 

 Праздники Республики Татарстан. Народные и религиозные праздники 

татар 

Аннотация. Әлеге тема татар халыкының милли һәм дини  турында 

бәйрәмнәре турында мәгълүмат бирүгә нигезләнгән.  

Ключевые слова.   Татар халык бәйрәмнәре, Сабантуй, Нардуган, Ураза, 

Корбан.   

Методические рекомендации по изучению темы  

Студентлар татар халкының  бәйрәмнәре, аларда кулланылган йолалар, гореф-

гадәтләр белән танышалар       

Мөстәкыйль эш рәвешендә татар халкының  бер бәйрәме турында   телдән 

чыгыш ясау каралган.   

 Алган белемнәрне үзләштерү һәм тикшерү өчен язма биремнәр һәм тест 

тәкъдим ителә 

 

 Рекомендуемые информационные ресурсы: 

 

1. http://tulpar.kpfu.ru/mod/page/view.php?id=76255 

2. http://tulpar.kpfu.ru/mod/assign/view.php?id=67773 

3. http://tulpar.kpfu.ru/mod/assign/view.php?id=67776 

 

Список сокращений 

һ.б. – һәм башкалар 

һ.б.ш. – һәм башка шундыйлар 

б-н – белән(бәйлек) 

К.б. – Корбан бәйрәме 

У.б. – Ураза бәйрәме 

  

Глоссарий 

Нардуган – төрки-татарларда елның иң кыска көнен билгеләп үтү бәйрәме. 

Нәүрүз – фарсыларның кояш(шәмсия) календаре буенча –яңа ел бәйрәме.  Көн 

белән төн тигезләшкән көн. Элек Идел-Урал буенда яшәүче татарлар арасында 

бәйрәм ителгән. Шәкертләр өйдән-өйгә кереп мөнәҗәтләр укып, шигырьләр 

сөйләп йөргән, аларга күчтәнәч яки акча биргәннәр. 

Ураза бәйрәме – ураза тоту тәмамланганнан соң шәүвәл аеның беренче көнендә 

башланып, өч көн дәвамында бара торган бәйрәм. Беренче көнне гает намазы 

укыла, бәйрәм ашы оештырыла,  мохтаҗ һәм ярлыларга сәдака өләшенә, 

якыннарның каберенә барыла. 

Корбан бәйрәме -  мөселман дөньясында төп бәйрәмнәрнең берсе. Ел саен 

Зөлхиҗҗә аеның 10-12 нче көннәрендә үткәрелә. Бу көнне корбан гаете намазын 

укыйлар, намаздан соң корбан чалалар, итенең өчтән бер өлешен мохтаҗларга 

өләшәләр. К.б. көннәрендә әби-баба каберенә зийарәт кылу, якыннарың белән 

аралашу, бүләкләр бирү һ.б. гамәлләр башкарыла. 

 

  

http://tulpar.kpfu.ru/mod/page/view.php?id=76255
http://tulpar.kpfu.ru/mod/assign/view.php?id=67773
http://tulpar.kpfu.ru/mod/assign/view.php?id=67776

Вопросы для изучения 

1.Татар халкының милли бәйрәмнәре. 

2.Татар халкының дини бәйрәмнәре. 

 

 

Татар халкының  милли бәйрәмнәре 

 

Халык бәйрәмнәре – шул халыкны милләт итеп берләштерә торган чараларның 

берсе. Һәр милләтнең үзенә генә хас бәйрәмнәре була. Алар халыкның милли 

горурлык, милли хисләр кулҗтурасын тәрбияләргә ярдәм итеп кенә калмыйлар, 

ә шул хисләрне кичергән кешеләрдә рухи канәгатьләнү дә тудыралар. Әгәр дә 

халык бәйрәмнәре югала, юкка чыга икән, бу инде аның рухи байлыклары саега 

баруын чагылдыра. Халык бәйрәмнәре һәр 

кешенең йөрәк түрендә саклана, чөнки җыр, бию, яңа көйләр башкару, очрашу – 

танышулар шушы көннәрдә була.  

 

Аулак өй. Олы кешеләр өйдә юк чакта, буйга җиткән кызлы йортта аулак өй 

үткәргәннәр. Анда кызлар төрле кул эшләре эшләгәннәр, 

пешеренеп  сыйланганнар. Аулак өйләргә егетләр кертелмәгән. Тәртип саклау 

максатыннан, өлкән яшьтәге берәр хатын - кыз яки әбине чакырганнар. Аулак өй 

авыл яңалыклары, аш - су турындагы сөйләшүләрдән башланган, җыр - бию, 

төрле уеннар белән дәвам иткән. 

Җиләк бәйрәме җәй башында җиләк өлгергән чорда уздырылган. "Чәчәк 

бәйрәме" һәм "Тәкыя бәйрәме" кебек үк, ул яшҗ кызларның ял итү һәм күңел ачу 

бәйрәме булып та саналган. 

Җыен. Традиция буенча алдан билгеләнгән бер көнне авыл халкы күрше авыл 

кешеләрен кунакка чакыра. Гадәттә, бу бәйрәм жомга көнне башланган һәм өч-

дүрт көн дәвам иткән. Җыенны һәрвакыт җәй көне, урак эшләре башланганчы 

бәйрәм иткәннәр. Аңа хәзерлек эшләре алдан алып барылган. Яшьләр 

тарафыннан оештырыла торган кайбер уеннар һәм күңел ачулар сабантуй 

бәйрәмендәгеләргә охшаш булганнар. Ләкин ат чабышлары, көрәш һәм башка 

спорт ярышларының уздырылмавы белән җыен сабантуйдан бик нык аерылып 

торган. Аның каравы, җыр,бию, музыка көне буе бер дә тынып тормаган. Кызлар, 

егетләр бергәләп, рәхәтләнеп күңел ачканнар, ял иткәннәр. Җыен вакытында 

егетләр тирә-юнь авыллардан җыелган кызларга күз салганнар: очрашканнар, 

кавышканнар, соңыннан - парлашканнар. Кыскасы, җыен яшьләр арасында иң 

киң танылган бәйрәмнәрнең берсе булган. 

Каз өмәсе. Беренче салкыннар башланып, кар төшү белән, авыл кешеләре йорт 

кошларын: каз, үрдәк, күркәләрне суеп, кышлык ит әзерли. Шуның белән язгы, 

җәйге һәм көзге мәшәкатьләргә күпмедер дәрәҗәдә нәтиҗә ясала. "Каз өмәсе" 

бер яктан, татар халкынын рухи байлыгын, әхлакый сафлыгын, югары тәрбиягә 

ия булуын билгели. Өмә мәзәксез, җыр-биюсез, музыкасыз буламыни?! Аның 

әле тагын бер ягы бар: өмә яшьләрнең, гашыйкларның бер-берсе белән танышу, 

очрашу урыны да. 

Карга боткасы, карга туе - XIX гасырда бу бәйрәм балалар бәйрәме генә булып 

саналган.  Аны иртә язда, кара җир күренә башлагач, аксакаллар әйткән аерым 

бер көнне үткәргәннәр. Бала-чага, авыл буенча өйдән-өйгә йөреп, ярма, сөт, май, 

йомырка җыеп йөргәннәр. Шулай җыйган ризыклардан болында, тауда, басуда, 

бер-ике өлкән яшьтәге хатын-кыз җитәкчелегендә, зур казанда ботка 

пешергәннәр. Сыйланырга бөтен авыл баласы җыелган. Һәркайсы савыт, кашык 

алып килгән. Шунда төрле уеннар уйный торган булганнар. 

Сабантуй - игенчелек белән көн күргән Идел буе казан татарларының бик 

борынгы бәйрәмнәреннән берсе. Ул язгы кыр эшләре башлану хөрмәтенә 

үткәрелгән. Сабантуй бәйрәмен уздыру ике өлештән тора: 1) бүләк җыю һәм 2) 

бәйрәм уздыру. 

Урнаш өй яки урнаш кичәсе - аулак өйнең бер төре. Ул шулай ук хуҗалар өйдә 

юк вакытта егетләр яки кызлар тарафыннан оештырылган. Урнаш өйнең 

ишекләре һәркем өчен ачык булган. Бу кичәләрдә кызлар бер дә кул эшләре 

тотмаганнар. Бирегә бары тик күңел ачу һәм ял итү өчен генә җыелганнар. 

Мондый кичәләр көзге яки кышкы кичләрдә, эштән бушаган араларда 

үткәрелгән. 

 

2.  Татар халкының дини бәйрәмнәре 

Дини бәйрәмнәр – Аллаһка гыйбәдәт кылу белән билгеләнгән, мөселманнар 

тормышында булган матур һәм шатлыклы көннәр. Бу көннәрдә 

мәчетләребезнең тулы булуы халкыбызның Аллаһка ышануыннан вә динле 

икәнлегеннән килә. Дөрес итеп, тулысынча аңлап, чын күңелдән Аллаһка 

гыйбәдәт кылу – чын мөселманның тормыш максаты итеп билгеләнгән иң 

хәерле теләгеннәндер.  

Яңа ел (мөселман календаре буенча) (1 нче МөхәррәмАйның калкуына һәм 

батуына чамалап төзелгән 12 айлык календарь – хиҗри мөсельман календаре дип 

атала. Хиҗри дигән сүз пәйгамбәребез Мөхәммәд (С.Г.В.) Мәккә шәһәреннән 

Мәдинәгә күчүгә “хиҗра” диелгәнлектән килә.Бу календарь пәйгамбәр Мәдинә 

шәһәренә күчү сәбәпле барлыкка килмәгән, гарәп җирләрендә электән үк, әле 

пәйгамбәр туганчы, ай календаре белән яшәгәннәр инде. Хазрәти Умәр (Р.Г.) 

вакытында халифәтнең чикләре тагы да зурая. Бу зур илнең бер очыннан икенче 

очына барып дәүләт эшләре белән йөрүче илчеләр белән җибәрелгән әмерләрнең 

нинди елның, нинди аенда әмер ителгәннек буталмасын өчен яңа ел санауны 

билгеләп куярга кирәклек туа. Хазрәти Али (Р.Г.) тәкъдиме буенча 

пәйгамбәребез Мөхәммәднең  Мәккәдән Мәдинәгә күчеп хиҗра кылган 

елдан  яңадан башлап елларны санауны хазрәти Умәр дә (Р.Г.) һәм башкалар да 

кабул итәләр. Шулай итеп, хиҗри елның 21 нче елында[  мөселман календаре 

рәсми рәвештә кулланылышка кертелгән. 

Пәйгамбәр Мөхәммәд (С.Г.В.) 622 нче елның Рабигуль-әввәл аенда хиҗра 

кылган булса да, Мөхәррәм ае хиҗри календаренда елның беренче ае иттереп 

санала. 

Миләди ел календаре буенча елда 365 тәүлек, хиҗри ел календаренда 354 тәүлек. 

Мөселман календаре миләди календарена караганда һәр ел 11 тәүлеккә алга күчә 

бара. Ягъни миләди буенча яңа ел һәр вакыт кышын була, хиҗри ел календаре 

буенча яңа ел башлануы җәй көненә дә, кыш көненә дә туры килә. 

“Мөхәррәм” ае мөселман календареның беренче ае булып саналса да, яңа ел диеп 

тә, башкача бәйрәм иттереп тә пәйгамбәр (С.Г.В.) тарафыннан билгеләнмәгән.   

 Татар халкының бүгенге көндә яратып каршы ала торган дини 

бәйрәмнәребез Рамазан һәм Корбан гаетләре бар. Аларны аны башка мөселман 

кардәшләребез белән бергә бәйрәм итәбез.  Халкымның үзенә генә хас туй, 

үлгән кешеләрне күмү йолалары  буыннан-буынга күчеп, безнең көннәргә кадәр 

сакланган     

Г.Бәшировның “ Туган ягым – яшел бишек” автобиографик әсәрендә каз өмәсе, 

сүс һәм тула өмәләре, кунакка килү, утырмалар бик матур итеп сурәтләнгән. 

Зәй төбәгендә дә аулак өйләр уздыру, утырмага йөрүләр булган. Аларда кызлар 

кул эшләре белән шөгыльләнгәннәр, уеннар, җырлар җырлаганнар. Каз 

өмәләре, кунаклашу, утырмага, аулак өйләргә йөрүләр көз-кыш айларында гына 

булган. Татар халкында Яңа ел каршылау бәйрәмнәре элекке вакытта 

үткәрелмәгән. Ә керәшеннәрдә 25 нче декабрьдән 5 нче гыйнварга кадәр 

Нардуган, аннары Раштуа бәйрәме башланган.     

      Татарстан халыкларының үзара дус, тату яшәве - бөтендөнья өчен 

толерантлык үрнәге булып торуын да күрсәтә. Халыклар арасында дуслык 

бәйләнешләрен ныгытуда бәйрәмнәрнең роле зур, чөнки алар аша халыклар 

бер-берсенең мәдәниятен, яшәү рәвешен,  гореф-гадәте, йолаларын өйрәнә һәм 

шулар аша бер-берсенә хөрмәт тәрбияли, үз итә, дуслыгын ныгыта. 

  Бүгенге көндә милли бәйрәмнәребезне, йола, гореф-гадәтләребез 

районыбызда  яңадан торгызылып, яңартылып, заман төсмерләре биреп 

үткәрелә башлады. Аларны халык белә, хөрмәт итә икән милләт яши, милләт 

яшәгәч, тел яши, ягъни тормыш дәвам итә. 

Вопросы и задания  

1. XIX гасырда Урта Идел буенда татарлар яшәгән авылларда  нинди бәйрәм 

үткәрелгән?  Бу сүзнең мәгънәсе “яңа көн” дигәнне аңлата.   

http://kitap.net.ru/alyautdinov/1-pr.php#_ftn120
http://kitap.net.ru/alyautdinov/1-pr.php#_ftn121
http://kitap.net.ru/alyautdinov/1-pr.php#_ftn122

2. Үзенә генә хас булган йола, атрибутларын һәм күңел ачу төрләрен үз 

эченә алган Казан татарлары бәйрәме ничек аталган?  

3. 25 декабрьдән алып 5 январьга кадәрге чорда үткәрелгән бәйрәм. 

Бәйрәмнең төп мизгелләре түбәндәгеләр: кеше танымаслык итеп киенеп, йорттан 

йортка керү, йөзек салып багу, кызларның язмышы турында, кияү булачак кеше 

турында төрлечә багулар.Бу бәйрәмнең исеме ничек?  

4. Әлеге бәйрәм вакытында егетләр тирә-юнь авыллардан җыелган кызларга 

күз салганнар: очрашканнар, кавышканнар, соңыннан – парлашканнар. Ул ничек 

аталган? 

5. Җелган ризыклардан болында, тауда, басуда, бер-ике өлкән яшьтәге 

хатын-кыз җитәкчелегендә, зур казанда ботка пешергәннәр. Бу бәйрәмнең исеме 

ничек? 

 

 Текстны татарчага тәрҗемә итегез 

"Сөмбел" - татарский народный праздник труда - этот национальный праздник 

связан с окончанием сельскохозяйственных работ. На празднике в образной 

форме отображается труд сельчан, связь народа с родной землёй, любовь к 

Родине, к труду, связь старшего и младшего поколений, любовь к родной 

культуре. Сегодня в рамках празднований проходит чествование передовиков 

сельского хозяйства. 

"Нәүрүз-бәйрәм" - 21 марта праздник весеннего равноденствия, 

древнетюркский Новый Год. "Нәүрүз" – это один из самых любимых праздников 

татар. Он означает "новый день" и связан с днём весеннего равноденствия, 

который начинается в первый день первого месяца солнечного года, в тот 

момент, когда Солнце входит в созвездие Овна. Главный смысл празднования 

Навруза ("Нәүрүз") – это встреча Нового Года в кругу семьи. 

На праздничный стол складывали круглые лепёшки из пшеницы, ячменя, проса, 

кукурузы, фасоли, гороха, чечевицы, риса, кунжута и бобов. В Навруз готовят 

кушанья из семи (преимущественно растительных) продуктов. Наиболее 

известным праздничным блюдом является сумаляк - блюдо из пророщенных 

ростков пшеницы. 

Глоссарий 

А 

Айдар Фәйзерахманов – җырчы(тенор) ТРның халык артисты(1997).1981 нче 

елдан Татар опера һәм балет театры солисты. 2001 нче елдан КФУның 

С.Сәйдәшев исемендәге Югары сәнгать мәктәбе доценты,  вокал әзерлек 

кафедрасы  мөдире. 

Алфавит – язу системасында хәрефләрнең, иҗек билгеләренең һ.б. 

графемаларның билгеле бер элеклелектә урнашкан җыелмасы. 

Антропонимика – онамастиканың кеше атамаларын өйрәнә торган тармагы. 

Ассимиляция – тартык авазларның үәара ярашуы. Төрләре : акустик, кече тел 

тартыгы, борын ассимиляциясе һ.б.ш. 

Б 

Басым – ике якианнан күҗрәк иҗекле сүзләрдә бер иҗекнең башкалардан 

ачыграк, күтәренкерәк әйтелүе. 

Борынгы төрки рун язуы – 7-10 йөзләрдә яшәгән кайбер борынгы 

кабиләләрнең язуы. 

Г 

Гарәп язуы – Көнбатыш Азиядә һәм Төньяк Африкада таралган язу төре. Б.э. 

ның 4 нче йөзенә кадәр Гарәбстанда армей язуы нигезендә барлыкка килә. 

Гореф-гадәт – билгеле бер халыкның  тарихи үсеш традициясе белән килә 

торган көнкүрешкә караган яки дини йолалар. 

Д 

Думбра - чиертеп уйный торган кыллы музыка коралы. 

Дудка – сыбызгы, курай. 

Дутар – дутар (Урта Азия халыкларының уен коралы). 

Духовой музыкальный инструмент – тынлы музыка уен коралы. 

  З 

Зурна – зурна (Якын Көнчыгышның киң таралган тынлы уен коралы) 

Зөләйха Әхмәтова – (1904-1988) хор дирижеры, ТАССРныж атказ. артисткасы 

(1989), 1939-1959 нчы елларда Татарстан Республикасының  җыр һәм бию 

ансамбле җитәкчесе, бер үк вакытта 1941-44 нче елда  Татар дәүләт 

филармониясе директоры һәм сәнгатьҗитәкчесе. 

И 

Иҗек – сөйләмнең (әйтелешнең) иң кечкенә берәмлеге.  

Исемләшү – җөмлә эчендә исемләшә торган сүз төркеме ачыклаган исемнең, 

безнең очракта саналмышның, кулланылмавы. 

Й 

Йола – теге яки бу халыкның яшәешенә борынгыдан кереп урнашкан тормыш-

көнкүреш традицияләрен яки дини кануннарны үтәүгү бәйләнешле тәртип һәм 

гадәтләр. 

Йола җырлары – татар фольклорының ел фасыллары һәм гаилә-көнкүреш 

йолалары белән бәйле музыкаль поэтик жанры.  

К 

Кай – кай (үзбәк халкының уен коралы) бүлек. 

Киләчәк заман сыйфат фигыль - сөйләү моментыннан соңгы эш-хәлләрне 

билге итеп белдерә торган сыйфат фигыль заман формасы. 

Композитор – музыкаль әсәрләр иҗат итүче. 

Композиция – әдәби, музыкаль әсәрләрнең яки аларның кисәкләренең тема, 

сюжет буенча  берләштерелгән тезмәсе. 

Композицияле – композициягә нигезләнгән, бербөтен композиция тәшкил 

иткән. 

Корбан бәйрәме -  мөселман дөньясында төп бәйрәмнәрнең берсе. Ел саен 

Зөлхиҗҗә аеның 10-12 нче көннәрендә үткәрелә. Бу көнне корбан гаете намазын 

укыйлар, намаздан соң корбан чалалар, итенең өчтән бер өлешен мохтаҗларга 

өләшәләр. К.б. көннәрендә әби-баба каберенә зийарәт кылу, якыннарың белән 

аралашу, бүләкләр бирү һ.б. гамәлләр башкарыла. 

Курай — татар халык тынлы милли музыка коралы.  

Л 

Лирик җырлар – фольклор һәм әдәбиятның популяр жанры. Татар 

фольклорында, барыннан да элек,  психологик сюжетка һәм мәгълүм 

тематикага корылган дүртьюллык  һәм күп строфалы җырлар яшәп килә.  

М 

Микъдар саны - предметның төгәл исәбен белдерә. 

Н 

Нардуган – төрки-татарларда елның иң кыска көнен билгеләп үтү бәйрәме. 

Нәүрүз – фарсыларның кояш(шәмсия) календаре буенча –яңа ел бәйрәме.  Көн 

белән төн тигезләшкән көн. Элек Идел-Урал буенда яшәүче татарлар арасында 

бәйрәм ителгән. Шәкертләр өйдән-өйгә кереп мөнәҗәтләр укып, шигырьләр 

сөйләп йөргән, аларга күчтәнәч яки акча биргәннәр. 

 

“Нур” – профессиональ татар театр труппасы 1912 елда Уфада 

оеша.Оештыручысы һәм сәнгать җитәкчесе С.Гыйззәтуллина-Волжская. 

Р 

Рәгъде Халитов – баянчы, музыка белгече, педагог. ТАССРның һәм РФның 

атказанган сәнгать эшлеклесе. Татар халык музыка уен коралларын фәнни 

өйрәнә. КФУның С.Сәйдәшев исемендәге Югары сәнгать мәктәбе профессоры, 

кафедра җитәкчесе. 

 

С 

“Сәйәр”- (гарәп – күчеп йөрүче) татар профессиональ театр сәнгатенә нигез 

салган театр труппасы. 1907 елда оренбург шәһәрендә И.Кудашев-Ашказарский 

җитәкчелегендә оеша.  

 

Сингаромонизм – сузык авазларның үзара ярашуы. Ике төре бар: рәт 

гармониясе һәм ирен гармониясе.  

С ы й ф а т ф и г ы л ь  - үзендә фигыль һәм сыйфат сүз төркемнәренең 

үзенчәлекләрен берләштергән затланышсыз фигыль формасы. 

Т 

Такт -  бер басым белән әйтелеп, башка иҗекләр төркеменнән тыныш(пауза) 

белән аерылган иҗекләр төркеме.  

Тарихи җырлар – татар фольклорының лиро-эпик жанры, көйләп һәм көйсез 

башкарыла торган җырлар. Мәсәлән, “Болгар иленең кызлары”, “Болгар 

ятимәләре” һ.б. 

 

Татар филармониясе – 1937 елда ачыла, хәзерге көндә танылган тата шагыйре 

Габдулла Тукай исемен йөртә, Казан шәһәре Павлюхин урамында урнашкан. 

Татарстан дәүләт симфоник оркестры – 1998 елда оешкан, сәнгать җитәкчесе 

– Ф.Мансуров. 

Татарстан дәүләт халык музыка уен кораллары оркестры – дәүләт 

филармониясе каршында эшли, җитәкчесе А.И. Шутиков.  

Тәртип саны  - предметның саналу тәртибен белдерә. 

 

У 

Уен җырлары – татар фольклорындагы җырлы-биюле күмәк уен төре. Элек-

электән Яңа елны (Нардуган) каршылаганда, туйда, кич утырганда, Аулак 

өйләрдә, күмәк хезмәт барышында (Каз өмәсе) башкарыла. 

Ураза бәйрәме – ураза тоту тәмамланганнан соң шәүвәл аеның беренче көнендә 

башланып, өч көн дәвамында бара торган бәйрәм. Беренче көнне гает намазы 

укыла, бәйрәм ашы оештырыла,  мохтаҗ һәм ярлыларга сәдака өләшенә, 

якыннарның каберенә барыла. 

 

Уртаклык исем – бер төрдән булган предметларның барысына да бирелә 

торган исем. 

Ү 

Үткән заман сыйфат фигыль - сөйләү моментыннан алда булган эш-хәлләрне 

билге итеп белдерә торган сыйфат фигыль заман формасы. 

 

Ф 

Фраза - бер-берсеннән паузалар белән аерылып, төгәлләнгән 

интонацияле(гадәтт, төшерелмә) һәм тәмамланган фикерне белдерүче сөйләм 

берәмлеге.    

Фәйзи Гаскәров – (1912-1984) балет артисты, балетмейстер, либреттолар 

авторы. БАССР һәм РСФСРның атказанган сәнгатьэшлеклесе. Башкортстан 

Республикасының Дәүләт халык бию ансамблен оештыручы (1988 елдан 

Гаскәрев исемен йөртә). 1944-50 нче елларда ТАССРның Җыр һәм бию 

ансамбле, 1947-50 нче елларда Татар опера һәм балет театрының баш 

балетмейстеры. 

 Х 

Хәзерге заман сыйфат фигыль – сөйләү моментында булган эш-хәлләрне 

билге итеп белдерә торган сыйфат фигыль заман формасы. 

Э 

Элизия – ике сузык янәшә килү нәтиҗәсендә берсенең, гадәттә алгы позициядә 

торган сузыкның төшеп калуы. 

Эпентеза – Алынма сүзләрдә өстәмә сузык авазның сүз башында килүе 

 

Я  

Ялгызлык исем – бер төрдән булган предметларның берсе өчен генә бирелә 

торган исем. 

 

Яңалиф – татар теленең латин язмасына нигезләнгән варианты. 

Общий список сокращений 

  

б-н – белән(бәйлек)  

зат-сыз ф. – затланышсыз фигыль  

 

К.б. – Корбан бәйрәме  

к.м.у.к – кыллы музыка уен коралы 

РФ – Рәсәй Федерациясе 

с.ф. – сыйфат фигыль  

ТР – Татарстан Республикасы 

т.х.а.и. – татар халык авыз иҗаты 

т.җ. – тарихи җырлар 

т.м.у.к. – тынлы музыка уен коралы  

У.б. – Ураза бәйрәме 

урт.и. – уртаклык исем 

хаи – халык авыз иҗаты 

х.з.с.ф. – хәзерге заман сыйфат фигыль  

 һ.б. – һәм башкалар 

һ.б.ш. – һәм башка шундыйлар 

я.и. – ялгызлык исем 

 

 

  

Вопросы для зачета 

 

Коммуникативные задания 

1. Татарские народные обычаи. Семейные традиции.  

2. Республика Татарстан. Союз композиторов Республики Татарстан.  

3. Татарские композиторы. 

4.  Город Казань.   Достопримечательные места.   

5.  Казанская консерватория.  



81 
 

6. Государственная филармония Республики Татарстан им. Г.Тукая. 

7. Вуз, в котором я учусь. Казанский (Приволжский) федеральный университет. 

8. Высшая школа искусств им. С. Сайдашева. 

9. Татарская музыкальная культура.  

10. Традиционные музыкальные инструменты татарского народа. 

11.  Устное народное творчество татарского народа. 

12.  Татарские народные песни. 

13. Ансамбль песни и танца Республики Татарстан. 

14.  Праздники Республики Татарстан.  

15. Народные и религиозные праздники татар. 

  

 

Грамматический минимум для сдачи зачета  

1. История письменности татарского народа. Татарский алфавит. 

Специфические звуки татарского языка.  

2. Звуковые изменения в татарском языке. Закон сингармонизма. 

Ассимиляция согласных.  

3. Типы слогов в татарском языке. Слоговое ударение.  

4. Имена существительные.  

5. Категория падежа.  

6. Категория принадлежности. 

7. Имена числительные в татарском языке. 

8.  Разряды имен числительных. 

9. Имена прилагательные в татарском языке. 

10.  Наречия в татарском языке.  

11. Местоимения в татарском языке. Личные, вопросительные местоимения. 

12. Глаголы в татарском языке. Личные глаголы.  

13. Глаголы прошедшего времени изъявительного наклонения. 

14. Неличные формы глагола в татарском языке. Причастие, деепричастие.  

15.  Инфинитив, имена действия в татарском языке. 

 

 

Темы рефератов 

 

3.1.“МУЗЫКА” БЕЛГЕЧЛЕГЕ. 

1. Татар музыкасы (тарихы һәм бүгенгесе); 

2. Татар халык җырлары; 

3. Татар халкының музыка сәнгате (18-19 гасырлар); 

4.  Татар халкының музыка сәнгате (20-21 гасырлар); 

5. Татар халкының традицион музыка уен кораллары(кубыз, курай); 

6.  Татар халкының традицион музыка уен кораллары(гөслә, давылбаз); 

7.  Татар халкының традицион музыка уен кораллары(думбра, дәф); 

8. Татарстан Республикасының композиторлар берлеге; 

9. Казан консерваториясе (үткәне һәм бүгенгесе); 

10. Татар филармониясе (үткәне һәм бүгенгесе); 

 

 

 

 

 

 

 

 

 

 

 

 

 

 

 

 

 

 

 


